
2024-ᒥ, ᐊᓕᐊᑦᓱᑕ ᓇᓪᓕᐅᓐᓂᓯᐅᓚᐅᕐᖁᒍᑦ 
ᐊᕐᕌᒍᓂᒃ 40-ᓂᒃ ᐱᓇᓱᐊᕐᓯᒪᓕᕐᓂᑦᑎᓐᓂᒃ, ᑕᒪᓐᓇ 
ᐱᓪᓚᕆᐊᓘᓚᐅᕐᐳᖅ ᑕᒪᖏᓐᓂᒃ ᐃᖏᕐᕋᓂᕆᔭᑦᑎᓐᓂᒃ 

ᐊᒻᒪᓗ ᐱᔭᕐᓂᖏᑦᑐᒃᑯᒃ ᐊᓂᒎᑎᖃᑦᑕᓯᒪᓂᑦᑎᓐᓂᒃ ᐃᓄᐃᑦ 
ᐊᕐᓇᖏᓐᓄᑦ, ᓂᕕᐊᕐᓯᐊᓄᑦ, ᐊᒻᒪᓗ ᖃᓄᐃᑦᑑᓂᕐᒥᓐᓂᒃ-
ᐊᓯᑦᔩᓯᒪᔪᓄᑦ ᐃᒻᒥᒎᕐᑐᓄᑦ, ᐃᓄᐃᑦ ᓄᓇᖓᓐᓂ ᐅᕝᕙᓗ 
ᖃᓪᓗᓈᑦ ᓄᓇᖓᓐᓂ. ᑕᒪᓐᓇ ᓱᕐᕋᑕᐅᓯᒪᓂᒃᑰᕐᓂᖅ 
ᐃᓱᒪᓯᐅᕐᑕᐅᒐᑎᒃ ᓄᓇᐅᑉ ᐊᓯᐊᓄᑦ ᓅᑎᑕᐅᓯᒪᓃᑦ 
ᐊᒻᒪᓗ ᓄᓇᓖᑦ ᐊᒃᓱᕈᕐᓇᕐᑐᒃᑰᓯᒪᔪᑦ ᓯᕗᓕᕕᓂᖏᑦᑕ 
ᓄᓇᖏᓐᓂ, ᐱᐅᓯᖏᓐᓂ, ᐱᐅᓯᑐᖃᒃᑯᓪᓗ ᐃᓅᓯᒪᓂᖏᑦ, 
ᐅᖁᒣᑦᑐᓪᓚᕆᒃᑰᕐᓱᑎᒃ ᐊᑑᑎᓯᒪᓂᖏᑦ ᓱᓇᐅᑎᑕᐅᒐᑎᒡᓗ 
ᐃᓄᐃᑦ ᐊᕐᓇᖏᑦ, ᐱᐊᕋᐃᑦ, ᐊᒻᒪᓗ ᖃᓄᐃᑦᑑᓂᕐᒥᓐᓂᒃ 
ᐊᓯᑦᔩᓯᒪᔪᐃᑦ ᐃᓄᐃᑦ ᐱᔪᓐᓇᐅᑎᖏᑦᑎᒍᑦ 
ᐱᒍᑦᔭᐅᓂᕐᑎᒍᓪᓗ.

ᐃᓄᐃᑦ ᓄᓇᖓᑦ, ᓱᓇᖃᖏᑦᑑᓗᓂ ᐊᐅᓚᑕᐅᒍᓐᓇᖏᑦᑑᖕᖏᓚᖅ, 
ᐊᓕᐊᒋᔭᐅᑦᓱᓂᓕ ᐊᓂᕐᕋᕆᔭᐅᕗᖅ, ᑭᓯᐊᓂ ᓱᓕ 
ᐃᓕᑕᕆᔭᐅᓯᒪᖏᑦᑐᖅ ᐊᒻᒪᓗ ᑐᑭᓯᓂᕐᓗᑕᐅᓯᒪᑦᓱᓂ ᑲᓇᑕᐅᑉ 
ᓄᓇᖓᓃᒐᓗᐊᕋᒥ ᑲᓇᑕᒥᐅᑕᐅᓂᕋᕐᑕᐅᒐᓗᐊᕐᓱᓂᓗ. ᓱᓕ 
ᑲᔪᓯᔪᒥᒃ ᐃᓚᒋᔭᐅᑎᑕᐅᕙᖏᑦᑐᖅ ᓴᓂᕐᕙᑕᐅᓯᒪᔪᑐᑦ ᐃᓄᐃᑦ 
ᑲᕙᒪᓕᕆᓂᖏᑦ ᑕᑯᓐᓇᑕᐅᕙᑦᓱᑎᒃ, ᐃᓄᐃᑦ ᖃᐅᔨᒋᐊᕐᕕᑐᐃᓐᓀᑦ, 
ᐊᒻᒪᓗ ᑲᓇᑕᒥᐅᓄᑦ ᐋᓐᓂᑎᕐᑕᐅᒋᐊᓪᓛᑐᐃᓐᓇᓲᑦ 
ᐃᓄᐃᑦ ᓄᓇᓕᖏᑦ. ᐸᐅᒃᑑᑎᒃᑯᑦ ᑎᓕᔭᐅᒪᐅᑎᖃᕐᖁᑦ 
ᑕᒪᒃᑯᓂᖓ ᐊᑑᑎᔭᐅᕙᒃᑐᓂᒃ ᓄᐃᑕᑎᑦᓯᖁᓪᓗᒋᑦ 
ᑕᑯᑦᓴᐅᑎᑦᓯᖁᓪᓗᒋᓪᓗᐃᓄᐃᑦ ᐱᐅᓯᖏᑦᑕ ᓱᓇᓕᒫᖃᕐᓂᖏᑦ, 
ᐊᑑᑎᓯᒪᔭᖏᑦ, ᐃᓚᖓᓂᓪᓗ ᖃᐅᔨᓯᒪᔭᖏᑦ ᑕᖃᕐᖃᔭᕋᑎᒃ ᐱᓇᓱᐊᕐᓱᑎᒃ 
ᑭᖕᖒᒪᒋᔭᐅᔪᓂᒃ ᓯᕗᓪᓕᐅᑎᔭᕆᐊᓕᖏᓪᓗ ᐃᓄᐃᑦ ᐊᕐᓇᖏᑦᑕ, ᓂᕕᐊᕐᓯᐊᑦ, 
ᐊᒻᒪᓗ ᖃᓄᐃᑦᑑᓂᕐᒥᓐᓂᒃ ᐊᓯᑦᔩᓯᒪᔪᐃᑦ ᐃᓄᐃᑦ.

ᐱᓇᓱᐊᖃᑎᒌᓐᓂᒃᑯᑦ ᑭᓯᐊᓂ, ᐃᑲᔪᕐᑕᐅᓂᒃᑯᑦ, ᐱᓇᓱᐊᕐᓗᒋᑦ 
ᐊᒻᒪᓗ ᓄᓇᓕᓐᓄᑦ ᐱᓇᓱᐊᕐᑕᐅᓗᑎᒃ, ᐸᐅᒃᑑᑎᒃᑯᑦ ᓯᕗᓂᖃᕐᐳᑦ 
ᐊᕐᕌᒎᓂᐊᕐᑐᓂ ᓯᑕᒪᓂᒃ ᐱᓇᓱᐊᕐᓗᒋᑦ ᐊᓯᑦᔩᑎᑦᓯᒐᓱᐊᓚᖓᕗᑦ ᐊᒻᒪᓗ 
ᓄᑕᐅᓯᓕᕐᑎᑦᓯᒐᓱᐊᕐᓗᑎᒃ ᐃᓄᐃᑦ ᓄᓇᓕᖏᓐᓂᒃ, ᐊᐅᓚᑕᐅᔪᓂᒃ 
ᓱᖁᓯᕈᓐᓇᖏᓐᓂᒃᑯᑦ ᑲᑦᓱᙰᕐᓯᒪᓂᒃᑯᓪᓗ ᐃᓄᐃᑦ ᐊᕐᓇᖏᑦᑕ, ᓂᕕᐊᕐᓯᐊᑦ, 
ᖃᓄᐃᑦᑑᓂᕐᒥᓐᓂᒡᓗ ᐊᓯᑦᔩᓯᒪᔪᐃᑦ ᐃᓄᐃᑦ.

ᐃᓄᐃᑦ ᓄᓇᖓᑦ, ᑕᒪᓐᓇ 
ᓱᓇᖃᖏᑦᑐᒦᖕᖏᒻᒪᑦ, 
ᖁᕕᐊᓇᕐᓱᓂᓕ 
ᐊᓂᕐᕋᕆᔭᐅᕗᖅ, ᑭᓯᐊᓂ ᓱᓕ 
ᐃᓕᑕᕆᔭᐅᓯᒪᖏᑦᑐᖅ ᐊᒻᒪᓗ 
ᑐᑭᓯᓂᕐᓗᑕᐅᓯᒪᖃᑦᑕᓱᓂ 
ᑲᓇᑕᐅᑉ ᓄᓇᖓᑕ 
ᓯᓈᓃᓐᓂᖓᓂᒃ. 

ᖃᐅᔨᑎᑦᓯᒍᑎᖏᑦ

ᐳᕐᑐᓂᕐᓴᓄᑦ 
ᓀᓕᒋᐊᕐᓯᒪᔪᐃᑦ
ᐃᕐᖃᑐᐃᓂᐅᑉ ᐊᐅᓚᓂᖓ ᑲᓇᑕᒥ ᐊᑯᓂ ᖃᐅᔨᒪᔭᐅᓯᒪᒻᒪᑦ 
ᑌᒣᓪᓗᐊᕇᑎᑦᓯᕙᖏᓐᓂᖓ ᓱᓇᐅᑎᑦᓯᖕᖏᓗᐊᓲᖑᑦᓱᓂᓗ ᓄᓇᖃᕐᖄᓯᒪᔪᓂᒃ ᐃᓄᓐᓂᒃ, 
ᐱᓗᐊᕐᑐᒥᒃ ᓄᓇᖃᕐᖄᓯᒪᔪᓂᒃ ᐊᕐᓇᓂᒃ, ᓂᕕᐊᕐᓯᐊᓂᒃ, ᖃᓄᐃᑦᑑᓂᕐᒥᓐᓂᒡᓗ ᐊᓯᑦᔩᓯᒪᔪᓂᒃ. 
ᐱᐅᓯᕐᑖᕐᑎᑕᐅᓇᓱᐊᕐᓂ ᓱᓕ ᑲᔪᓯᖏᓐᓇᐳᖅ ᖃᓄᑐᐃᓐᓇᑦᓯᐊᖅ, ᐃᓚᒋᔭᐅᑎᓪᓗᒋᑦ 
ᐱᒍᑦᔭᐅᓗᐊᓲᖑᓂᖏᑦ ᓄᓇᖃᕐᖄᓯᒪᔪᐃᑦ ᑎᒍᔭᐅᒪᕕᒻᒥ, ᐊᑯᓓᑦᑐᒥᒃ ᐊᖑᑕᐅᖃᑎᒌᑦ-ᖑᔪᑦ 
ᐋᓐᓂᑎᕆᐅᑎᓂᖏᑦ, ᐃᓅᖃᑎᒃᓴᔭᕆᖕᖏᑕᒥᒡᓗ ᑐᖕᖓᓂᖃᕐᑐᓄᑦ ᐱᖁᔭᑎᒍᑦ ᐊᒻᒪᓗ 
ᐱᖁᔭᓄᑦ ᑎᒍᔭᐅᑎᑦᓯᕙᒃᓱᑎᒃ ᑎᒥᐅᔪᐃᑦ. ᑕᒪᓐᓇ ᑐᓴᕐᑎᑦᓯᓂᖅ ᑐᕌᖓᕗᖅ ᓵᖕᖓᔭᐅᖁᓪᓗᒋᑦ 
ᐃᓱᐃᓗᑕᐅᓲᑦ ᓱᓇᓕᒫᑎᒍᑦ ᕿᒥᕐᕈᓗᒋᑦ ᐊᑑᑎᔭᐅᖃᑦᑕᓯᒪᔪᐃᑦ ᐊᒻᒪᓗ ᑕᒪᒃᑯᐊ 
ᓵᖕᖓᔭᐅᓪᓚᕆᒋᐊᖃᓕᕐᒪᑕ.

ᐅᓇ ᐅᖃᐅᓯᖅ “ᓄᓇᖃᕐᖄᓯᒪᔪᐃᑦ” ᐊᑐᕐᑕᐅᖃᑦᑕᓚᖓᒻᒪᑦ ᑖᒃᑯᓇᓂ ᑐᓴᕐᑎᑦᓯᐅᑎᓂ 
ᐊᑦᔨᒌᖏᑦᑐᓂᒃ ᐊᑑᑎᔭᐅᖃᑦᑕᓯᒪᔪᓄᑦ ᐊᒻᒪᓗ ᓇᓗᓀᕐᓗᒋᑦ ᐃᓄᐃᑦ, ᐊᓪᓓᑦ, ᐊᒻᒪᓗ 

ᐊᓪᓚᖓᔪᐃᑦ. ᐃᓚᒋᐊᕐᓗᒋᑦ, 
ᑲᑎᒃᓱᐃᕕᖃᖏᒻᒪᑦ ᐃᓄᓐᓄᑦ 
ᑐᕌᖓᔪᓂᒃ ᖃᕆᑕᐅᔭᒃᑯᑦ 
ᐆᑦᑑᑎᒋᓗᒍ, “ᓄᓇᖃᕐᖄᓯᒪᔪᐃᑦ” 
ᐊᑐᖃᑦᑕᓚᖓᕙᕗᑦ. ᑕᒪᓐᓇ 
ᐊᖏᔫᒐᓗᐊᕐᑎᓪᓗᒍ ᐊᑐᖃᑦᑕᓚᖓᕙᕗᑦ, 
ᐱᓪᓚᕆᐅᕗᕐᓕ ᐃᓄᐃᑦ ᓂᐱᖏᑦ 
ᐊᓯᐅᓯᒪᖏᒻᒪᑕ ᓱᓕ, ᑕᒡᒐᓂ 
ᑐᓴᕐᑎᑦᓯᐅᑎᓂ ᐱᑦᔪᑎᖃᓗᐊᕐᓂᐊᕋᑦᑕ 
ᐃᓄᐃᑦ ᓈᒻᒪᓈᕐᑕᐅᒍᑎᑦᓴᖏᓐᓂᒃ. 
ᓇᓗᓀᕐᓯᖁᓪᓗᑕ ᐃᓄᐃᑦ 
ᖃᓄᐃᓕᖓᓂᖏᑦ ᓄᐃᑎᑕᐅᓂᖏᓐᓂᒃ 
ᐊᒻᒪᓗ ᓯᕗᓪᓕᐅᑦᔭᐅᒋᐊᓖᑦ 
ᓱᓕ ᑕᑯᓐᓇᖏᓐᓇᓂᐊᕋᑦᑎᒍ 
ᐃᒣᓕᒋᐊᖃᓕᕐᒪᑖᓚᒍᑎᑦᑎᓐᓂ ᐊᒻᒪᓗ 
ᐊᒡᒍᑐᐃᓯᒪᓂᑦᑎᒍᑦ. 

ᑭᖑᓪᓕᐹᒥᒃ ᐃᒣᓕᒋᐊᖃᓕᕐᒪᕈᑎᕗᑦ ᐋᕐᕿᓯᒪᓚᖓᕗᑦ ᐊᖏᓂᕐᓴᒥᒃ ᐅᖃᐅᓯᖃᕐᓗᑕ 
ᑕᒡᒐᓂ ᑐᓴᕐᑎᑦᓯᐅᓂ: ᐱᐅᓯᑦᓴᔭᕆᖕᖏᑕᕗᑦ ᐊᑦᔨᒌᖏᑦᑑᒻᒪᑕ, ᐊᓯᑦᔨᑕᐅᖁᓪᓗᒍ 
ᐱᐅᓯᑦᓴᔭᕆᖕᖏᑕᑦᑎᓐᓄᑦ ᑎᒍᔭᐅᓯᒪᖃᑦᑕᓂᕗᑦ, ᐊᒫᖃᑐᓄᑦ ᐊᒥᓱᓄᑦ ᑎᒍᔭᐅᖃᑦᑕᓯᒪᐅᔪᓄᑦ 
ᓄᓇᖃᕐᖄᓯᒪᔪᓄᑦ ᐊᕐᓇᓄᑦ, ᑎᒍᔭᐅᒍᓐᓀᑎᓪᓗᒋᑦ, ᐃᓄᐃᓪᓗ ᓈᒻᒪᓈᕐᑕᐅᓂᖓ ᐱᖁᔭᑎᒍᓪᓗ 
ᑐᖓᕕᖃᑦᓯᐊᖁᓪᓗᒍ.

ᐱᐅᓯᑦᓴᔭᕆᖕᖏᑕᕗᑦ ᐊᑦᔨᒌᖏᑦᑑᒻᒪᑕ ᓄᐃᑎᓪᓗᒋᑦ ᐊᑑᑎᔭᐅᑦᓱᑎᒃ ᓱᕐᕋᐃᓯᒪᓂᖏᑦ 
ᐱᐅᓯᖃᑎᒋᖕᖏᑕᓄᑦ ᐊᑑᑎᑎᑕᐅᔪᑦ ᐊᑐᐊᒐᐅᔪᓄᓪᓗ ᓄᓇᖃᕐᖄᓯᒪᔪᓄᑦ 

ᐋ 78% 
ᐊᐅᑲ 22%

ᐃᓄᑐᙯᑦ 
ᐃᓚᒋᔭᐅᕚᑦ ᐃᓄᐃᑦ 

ᐃᕐᖃᑐᐃᓂᓕᕆᓂᖏᓐᓄᑦ?

ᐃᓄᓐᓄᑦ. ᑕᒪᒃᑯᐊ ᐊᑑᑎᔭᐅᓯᒪᔪᐃᑦ ᓴᖑᑎᑦᓯᖃᑦᑕᓯᒪᒻᒪᑕ ᑲᒪᒋᔭᐅᑦᓯᐊᖏᓐᓂᒥᒃ, 
ᓱᓇᐅᔪᕆᒍᓐᓀᓂᒥᒃ, ᐊᑑᑎᓯᒪᔪᓄᓪᓗ ᐱᖃᑕᐅᕐᖃᔦᕈᑕᐅᖃᑦᑕᓱᑎᒃ ᐃᓄᐃᑦ ᓄᓇᓕᖏᓐᓄᑦ. 
ᐃᓕᔭᐅᑦᓱᑎᒃ ᐃᓂᒧᑦ ᐅᓪᓗᒥᒧᑦ ᓈᒻᒪᓈᕐᓯᒪᒍᓐᓀᑎᑕᐅᓂᕐᒧᑦ ᐊᒻᒪᓗ ᑕᐅᕗᖓᓕᒫᖅ 
ᐱᐅᓯᖃᑎᒋᖕᖏᑕᑦᑎᓐᓃᑎᑕᐅᓇᕐᓱᑎᒃ.

ᐱᐅᓯᑦᓴᔭᕆᖕᖏᑕᕗᑦ ᐱᕋᔭᐅᓂᕋᐃᓕᕐᑎᑦᓯᓲᖑᑦᓱᑎᒃ ᐃᓄᓐᓂᒃ ᓄᓇᖃᕐᖄᓯᒪᔪᓂᒃ 
ᑕᑯᑦᓴᐅᓂᕐᐸᐅᓕᕐᑎᓪᓗᒍ ᑐᕋᐃᓐᓇᑐᒥᒃ ᐊᖁᓯᓂᓕᐅᕐᑕᐅᑦᓱᑕ ᑐᕋᐃᓐᓇᓇᖏᑦᑐᒥᒃ 
ᑲᔪᓯᓕᕐᑎᓪᓗᒍ ᐱᐅᓯᕐᑖᑎᑕᐅᓯᒪᓂᕐᒧᑦ ᑲᔪᓯᑎᑕᐅᑦᓱᑕ ᐱᕋᔭᐅᓂᕋᕐᑕᐅᓕᕐᓱᑕ 
ᓄᓇᖃᕐᖄᓯᒪᔪᑦ ᐃᓄᐃᑦ. ᐃᓅᓯᒃᑯᑦ ᒪᑭᒪᒐᓱᐊᕐᓂᒧᑦ ᓱᕐᖃᔭᖏᑦᑑᓂᕋᕐᑕᐅᓕᕐᓱᑕ ᐱᐅᓯᕐᓂᒃ 
ᐊᑐᕈᓐᓀᓪᓕᑎᑕᐅᑦᓱᑕ ᐱᐅᓯᑦᓴᔭᕆᖕᖏᑕᑦᑎᓄᑦ ᐊᐅᓚᑕᐅᓯᒪᔪᒧᑦ ᐃᓚᖏᑦ ᐃᒻᒥᒎᕐᑐᐃᑦ 
ᑌᒣᑦᑑᖏᓐᓇᕈᒪᓂᕐᒧᑦ ᑎᑭᐅᑎᓯᒪᑐᐃᓐᓇᓕᓲᑦ ᓈᒻᒪᓈᕐᑕᐅᓯᒪᖏᓐᓂᒧᑦ ᐊᐅᓚᑕᐅᑦᓱᑎᒃ.

ᓱᓇᓕᒫᓄᑦ ᐊᒫᖃᓕᕐᓱᑎᒃ ᑎᒍᔭᐅᓯᒪᖃᑕᓂᕐᓄᑦ ᓄᓇᖃᕐᖄᓯᒪᔪᑦ ᐊᕐᓀᑦ ᖃᐅᔨᓇᓱᐊᕐᑕᐅᑦᓱᑎᒃ 
ᓱᓇᓕᒫᓂᒃ ᐊᑑᑎᖃᑦᑕᓂᖏᑦ ᐋᕐᕿᑕᐅᓯᒪᔪᓄᑦ ᐊᕕᐊᑦᑕᐅᓕᕐᑐᑦ ᑌᒣᓪᓗᐊᕐᑎᑕᐅᖏᓐᓂᒃᑯᑦ 
ᑕᒪᓐᓇ ᑎᒍᔭᐅᓯᒪᓂᕐᒧᑦ ᐊᐅᓚᑕᐅᓯᒪᑎᓪᓗᒍ. ᑕᒪᓐᓇ ᐊᒡᕕᐊᕈᑕᐅᔪᖅ, ᐊᒫᖃᕐᐳᖅ 
ᓯᕗᓕᖏᑦᑕ ᖁᐊᕐᓵᓇᕐᑐᒃᑯᑦ ᐊᑑᑎᓯᒪᓂᖏᓐᓂᒃ, ᐊᔪᕐᓴᓂᕕᓂᖏᓐᓂᒃ, ᐃᓅᖃᑎᒃᓴᔭᐅᖕᖏᒧᑦ 
ᓇᕐᕈᒋᔭᐅᖃᑦᑕᓂᕐᒥᒃ, ᓱᓇᐅᓪᓗᐊᖏᑦᑐᓄᑦ ᓵᖕᖓᔭᐅᖃᑦᑕᓂᕐᒧᑦ ᑭᖕᖒᒪᑦᓯᓕᕐᓱᑎᒃ 
ᑌᒣᑦᑐᒦᓕᕐᓱᑎᒡᓗ ᓄᓇᖃᕐᖄᓯᒪᔪᑦ ᐊᕐᓀᑦ.

ᑎᒍᔭᐅᖃᑦᑕᕈᓐᓀᐸᑕ ᓇᓗᓀᕐᑕᐅᓯᒪᕗᖅ ᐃᑭᓕᐅᒥᒐᔭᕐᓂᖏᑦ ᑎᒍᔭᒃᓴᕈᕐᑎᑕᐅᖃᑦᑕᑐᐃᑦ 
ᐃᓇᖏᕐᑕᐅᑎᑕᐅᖔᕐᓗᑎᒃ ᓄᓇᓕᓐᓄᑦ ᑐᖕᖓᔪᒥᒃ ᓵᖕᖓᔭᐅᖕᖔᓕᕐᓗᑎᒃ ᐃᕐᖃᑐᐃᔨᓄᑦ. 
ᑕᒪᒃᑯᐊ ᓯᕗᓂᕆᔭᐅᔪᑦ ᐊᑑᑎᒐᔭᕐᐳᑦ ᒪᒥᑉᐸᓪᓕᐊᓂᕐᒧᑦ ᐊᒻᒪᓗ ᐋᕐᕿᒃᐸᓪᓕᐊᓂᕐᒧᑦ 
ᓄᓇᖃᕐᖄᓯᒪᔪᑦ ᐃᓪᓕᕆᔭᖏᓐᓄᑦ ᐊᒻᒪᓗ ᐱᐅᓯᑐᖃᖏᓐᓄᑦ.

ᐃᓄᐃᑦ ᐃᕐᖃᑐᐃᕕᓕᕆᓂᖏᑦ ᐱᐅᓯᖏᓐᓄᑦ ᑐᖕᖓᕕᖃᕐᒪᑕ ᐃᓘᓐᓇᖏᓐᓄᑦ ᐱᓂᕐᓗᓐᓂᐅᔪᓄᑦ 
ᐊᒻᒪᓗ ᐊᑭᕋᕐᑑᑎᓂᐅᔪᓄᑦ. ᑕᒪᒃᑯᐊ ᐱᓪᓚᕆᐅᓂᖏᑦ ᓯᕗᓪᓕᐅᑎᔭᐅᒋᐊᖃᕐᐳᑦ 
ᐃᕐᖃᑐᐃᓂᕐᒧᑦ ᐋᕐᕿᒋᐊᕈᑕᐅᓗᑎᒃ, ᓄᓇᓖᑦ ᐱᖃᑕᐅᑎᓪᓗᒋᑦ, ᐱᐅᓯᑐᖃᕐᓂᒡᓗ ᖃᐅᔨᒪᓂᕐᒧᑦ 
ᐊᑑᑎᖃᑦᑕᐅᓕᕐᓂᖏᓐᓄᑦ.

ᐱᐅᓯᕐᑖᑎᑕᐅᒐᑕᓱᐊᕐᓂᖅ ᓱᓕ 
ᑲᔪᓯᑎᑕᐅᖃᑦᑕᒪᑦ ᖃᓄᐃᑦᑐᑐᐃᓐᓇᑎᒍᑦ, 
ᐃᓚᒋᔭᐅᑎᓪᓗᒋᑦ ᐱᒍᑦᔭᐅᓗᐊᕐᓯᒪᓃᑦ 
ᓄᓇᖃᕐᑳᓯᒪᔪᐃᑦ ᐃᓄᖏᑦ 
ᑎᒍᔭᐅᒪᕕᓐᓂ, ᖃᒻᒥᐅᓂᕐᓴᐅᔪᒃᑯᑦ 
ᖃᓄᐃᑦᑑᓂᖏᑦᑎᒍᑦ ᐱᕋᔭᒃᑕᐅᕙᒻᒪᑕ, 
ᐊᒻᒪᓗ ᐃᓅᖃᑎᒃᓴᔭᖃᖏᓐᓂᒧᑦ 
ᐊᒫᓕᓐᓄᑦ ᐱᖁᔭᑎᒍᑦ ᒪᓕᒐᒃᓴᑎᒍᓪᓗ 
ᐱᓇᓱᐊᕐᕕᐅᖃᑦᑕᓂᖏᑦ ᑎᒍᔭᐅᓯᒪᕕᐅᔪᓂ.

ᐃᓚᒋᐊᓪᓚᒍᑏᑦ ᖃᓄᐃᓕᖓᓂᐅᔪᓄᑦ: ᓄᓇᖃᕐᖄᓯᒪᔪᐃᑦ ᐊᕐᓀᑦ, ᖃᑦᓰᓐᓇᕈᕆᐊᕐᑕᐅᓂᖏᑦ, ᐊᒻᒪᓗ ᐃᓄᐃᑦ ᐃᕐᖃᑐᐃᓂᓕᕆᓂᖏᑦ ᑲᓇᑕᒥ  5



ᐃᓄᐃᑦ ᓯᓚᑐᓂᖏᑦ ᓄᐃᑎᑦᓯᕗᑦ ᐅᓪᓗᒥᐅᔪᖅ ᐃᓄᐃᑦ ᑐᑭᓯᓯᒪᓂᖏᓐᓄᑦ 
ᐃᕐᖃᑐᐃᓂᓕᕆᔪᓐᓇᓂᖏᓐᓂᒃ. ᑕᒪᓐᓇ ᑐᑭᓯᓯᒪᓂᖅ ᐋᕐᕿᑕᐅᓯᒪᕗᖅ ᑭᐅᒍᑕᐅᔪᓄᑦ ᐃᓄᓐᓄᑦ 
200-ᐅᓗᐊᕐᑐᓄᑦ ᐊᒻᒪᓗ ᐊᐅᓚᑦᔦᒋᐊᕐᓯᒪᑦᓱᓂ ᐃᓄᐃᑦ ᐃᕐᖃᑐᐃᓂᓕᕆᔪᓐᓇᓂᖏᓐᓂᒃ. 

ᑕᒡᒐᓂ ᐊᒡᒍᑐᕐᓯᒪᓂᐅᔪᒥ ᑲᑎᕐᓱᑕᐅᓯᒪᕗᑦ ᐱᓗᐊᕐᓂᖏᑦ ᐊᑦᔨᒌᖏᑦᑐᐃᑦ ᐃᑎᔪᒥᒡᓗ 
ᑐᖕᖓᕕᖃᓪᓚᕆᒃᓱᑎᒃ ᐃᕐᖃᑐᐃᕕᓕᕆᓂᐅᑉ ᓈᒻᒪᓈᕐᓯᒪᖏᓐᓂᖓᓂᒃ ᐃᓄᓐᓄᑦ 
ᐊᑑᑎᔭᐅᖃᑦᑕᓯᒪᔪᑎᒍᑦ, ᐱᓪᓚᕆᐅᔪᓂᒃ ᐃᕐᖃᑐᐃᓂᐅᑉ ᐱᐅᓯᕐᓄᑦ ᑐᖕᖓᓂᕐᓴᐅᓗᓂ ᐃᓄᓐᓄᑦ 
ᓄᓇᖃᕐᖄᓯᒪᔪᓄᑦ ᓄᓇᓕᖏᓐᓄᓪᓗ ᐋᕐᕿᒃᓯᒪᒋᐊᖃᓕᕐᓂᖓᓂᒃ. ᑕᒪᓐᓇ ᐅᐃᒪᓇᕐᓯᕗᖅ 
ᐱᒋᐊᕐᑕᒋᐊᖃᕐᓂᖓ ᓄᓇᖃᕐᖄᓯᔪᓄᑦ ᐃᕐᖃᑐᐃᓂᐅᑉ ᐱᓇᓱᐊᕐᑕᐅᒍᑎᖓ ᐱᕕᑦᓴᖃᓕᖁᓪᓗᒍ 
ᐊᑑᑎᓕᕐᑎᑦᓯᓗᓂ ᐃᓄᐃᑦ ᓂᐱᖏᓐᓂᒃ ᐊᑑᑎᓪᓚᕆᒃᑐᓂᒡᓗ, ᐊᓯᑦᔨᓪᓚᕆᓐᓂᐊᑐᐊᕐᐸᑕ ᐃᓄᐃᑦ 
ᐃᓅᓯᖏᑦ.

ᐱᐅᓯᖃᑎᒃᓴᔭᕆᖕᖏᑕᓄᑦ 
ᓱᕐᕋᑕᐅᓯᒪᓂᖅ
ᐱᐅᓯᖃᑎᒃᓴᔭᕆᖕᖏᑕᓄᑦ ᑲᓇᑕᒥ ᐊᑑᑎᓯᒪᔪᖃᕐᒪᑦ ᐃᓚᖓᓂᒃ ᐊᓂᒍᕐᓯᒪᔪᕈᓘᓕᕐᑐᖅ 
ᓚᔭᐅᑐᐃᓐᓇᓲᖑᒻᒪ; ᑭᓯᐊᓂ, ᐊᑑᑎᔭᐅᓲᖅ ᐃᓅᓯᒃᑯᑦ (Wolfe, 2006). ᑲᓇᑕ ᐊᓯᖏᓪᓗ 
ᓄᓇᓯᒪᔪᐃᑦ ᓲᖑᓯᕙᓪᓕᐊᓯᒪᒻᒪᑕ ᐊᒻᒪᓗ ᐊᐅᓚᑦᓯᓪᓚᕆᒃᓯᒪᑦᓱᑎᒃ ᓄᓇᖃᕐᖄᓯᒪᔪᓂᒃ 
ᑐᑭᑖᕆᔨᐅᑦᓱᑎᒃ, ᐱᕕᑦᓴᖃᕐᑎᑦᓯᒐᓛᒐᑎᒃ ᓈᒻᒪᒃᓴᖏᑦᑐᓂᒃ, ᓄᓇᖃᕐᖄᓯᒪᔪᐃᑦ ᐊᒡᒍᑐᕐᓱᒋᑦ 
ᐃᒻᒥᒎᓕᖓᓕᕐᑎᑦᓱᒋᑦ, ᐊᒻᒪᓗ ᐃᓱᒪᒋᔭᑐᐊᖃᕐᓱᑎᒃ ᑲᓇᑕᐅᑉ ᑲᕙᒪᒃᑯᖏᑦᑕ ᐱᔪᓐᓇᓂᖏᓐᓂᒃ.

ᓇᓗᓀᕐᓗᒍ ᓄᓇᓯᒪᔪᐃᑦ ᐱᐅᓯᑦᓴᔭᒥᓐᓂᒃ ᐱᓇᓱᐊᕐᓯᒪᓂᖏᑦ ᐱᐅᓯᖏᑦᑕ ᐊᑐᐊᒐᖏᓐᓂᒃ 
ᐊᑑᑎᑎᑦᓯᑦᓱᑎᒃ, ᓄᓇᐅᑉ ᐊᓯᐊᓄᑦ ᓅᑦᓯᖃᑦᑕᓱᑎᒃ ᐃᓕᓴᕐᓂᒧᑦ ᐊᓂᕐᕋᐅᔪᑦᓴᓂᒃ 
ᓄᐃᑦᓯᓯᒪᑦᓱᑎᒃ ᑲᒪᔨᐅᑦᓱᑎᒃ ᐊᐅᓚᑦᓯᑦᓱᑎᒡᓗ ᐃᓄᐃᑦ ᓄᓇᓕᖏᓐᓂᒃ. ᑕᒪᒃᑯᐊ ᐊᑐᐊᒐᐅᔪᐃᑦ 
ᓱᒃᑯᐃᓯᒪᕗᑦ, ᐱᐅᓯᐅᔪᓂᒃ ᐃᓅᓯᒃᑯᑦ ᐊᒡᕕᐊᕐᓯᓪᓗᑎᒃ, ᐃᓚᒌᓂᒃ ᓯᖁᑦᑎᕆᑦᓱᑎᒃ, ᐊᒻᒪᓗ 
ᐊᔪᕐᓴᓕᕐᑎᑦᓯᑦᓱᑎᒃ ᐊᒻᒪᓗ ᑐᖕᖓᕕᖃᑦᓯᐊᕐᓂᕆᕙᓚᐅᕐᑕᖏᓐᓂᒃ ᐃᓄᐃᑦ ᓄᓇᓕᖏᓐᓂᒃ 

ᓱᕐᕋᐃᓯᒪᕗᑦ.

ᓄᓇᓯᒪᔪᑦ ᓯᕗᓪᓖᑦ ᐱᐅᓯᕆᔭᒥᓐᓂᒃ 
ᐊᑐᓕᕐᑎᑦᓯᒐᓱᐊᕐᓱᑎᒃ ᓄᓇᒎᖅ ᓱᓇᑕᖃᖏᒻᒪᑦ, 
ᑲᒪᒋᓇᓂᒋᑦ ᑐᖁᕋᐃᖃᑦᑕᓯᒪᔪᐃᑦ ᓄᓇᖃᕐᖄᓯᒪᔪᓂᒃ 
ᐅᓪᓗᒥ “ᑭᖑᕚᖑᓕᕐᑐᐃᑦ 2-5%-ᒧᑦ ᓄᓇᖃᕐᖄᓯᒪᔪᐃᑦ 
ᐊᓐᓇᓯᒪᕗᑦ” (Amadahy & Lawrence, 2009, 
ᒪᒃᐱᒐᖓ 106). ᑖᒃᑯᐊ ᐱᔭᕇᑲᓵᑦᓯᒪᔪᐃᑦ ᐊᑐᐊᒉᑦ 
ᓴᓗᒻᒪᓭᔪᑎᑐᑦ ᓄᓇᒥᒃ ᓱᓇᑕᖃᖏᓐᓂᕋᐃᔪᓂᒃ 
ᐃᓱᒪᖕᖑᐊᓗᑎᑦ ᓲᕐᓗ terra nullius ᐅᖃᐅᓯᓕᒃ 
ᓄᓇᓯᒪᔪᓂᒃ ᓯᕗᓪᓕᓂᒃ (Gordon & Ram, 2016).

ᓄᓇᓯᒪᔪᐃᑦ ᑕᑯᓐᓇᑕᖏᑦᑕ 
ᐊᒥᑦᑑᓗᐊᕐᓂᖏᓐᓄᑦ 
ᐱᐅᓯᕐᑖᑎᑕᐅᒐᓱᐊᕐᓂᒧᑦ 
ᖃᓄᐃᓕᖓᑎᑕᐅᖃᑦᑕᓯᒪᒻᒪᑕ 
ᐱᐅᓯᕐᑖᑎᑦᓯᒐᓱᑦᑐᐃᑦ ᐊᑐᐊᒐᖏᓐᓄᑦ, 
ᐃᓱᒪᕐᓱᑎᑕᐅᒐᑎᒃ ᓄᓇᐅᑉ ᐊᓯᐊᓄᑦ 
ᐊᐅᓪᓚᑎᑕᐅᓂᖏᑦᑎᒍᑦ ᐊᒻᒪᓗ 
ᐊᓂᕐᕋᖃᕐᓗᑎᒃ ᐃᓕᓴᕆᐊᕐᑎᑕᐅᓯᒪᓃᑦ 
ᖃᐅᔨᓴᕐᑕᐅᓗᑎᒃ ᐊᒻᒪᓗ 
ᐊᐅᓚᑕᐅᑦᓱᑎᒃ ᐃᓄᐃᑦ ᓄᓇᓕᒋᔭᖏᑦ. 

6    ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᓄᓇᓯᒪᔪᑦ ᐅᖃᐅᓯᖃᕐᓯᒪᕗᑦ ᑲᔪᓯᔪᒥᒃ ᐱᒋᐊᕐᑎᑦᓯᒋᐊᓪᓚᓂᕐᒥᒃ ᐱᐅᓯᕐᑖᑎᑦᓯᒐᓱᐊᕐᓂᒥᒃ, 
ᐃᓕᑕᕐᓯᒐᑎᒃ ᓄᓇᓯᒪᕐᖄᓯᒪᔪᐃᑦ ᐱᐅᓯᕐᑖᑎᑦᓯᒐᓱᑦᓯᒪᓂᖏᓐᓂᒃ, ᑌᒣᒐᓱᐊᕋᑎᒃ, 
ᐱᕋᔭᖃᑦᑕᓂᕐᒥᒃ ᐱᒋᐊᕐᑎᑦᓯᑦᓱᑎᒃ ᐊᑭᕋᕐᑑᑎᓂᕐᒥᒡᓗ. ᐃᓱᒪᒋᔭᐅᔪᑦ ᒪᑯᐊ terra nullius 
ᐊᒻᒪᓗ ᑲᑎᕐᓱᑕᐅᓯᒪᔪᑦ ᖃᐅᔨᔭᐅᕙᓪᓕᐊᔪᑦ ᑲᓇᑕᒦᑦᑐᐃᑦ ᐱᖁᔭᓂ ᐊᒻᒪᓗ ᐱᓂᐊᕐᓂᓕᕆᓂᐅᑉ 
ᐊᐅᓚᓂᖓᓂ (Rollo, 2018). Terra nullius ᐊᒫᖃᕐᒪᑦ ᐅᑉᐱᕆᔭᐅᔪᓂᒃ ᓄᓇᖃᕐᑳᓯᒪᔪᐃᑦ 
ᐃᓄᖏᑦ “‘ᐋᕐᕿᒃᓯᒪᖏᓗᐊᕐᑐᐃ’ ᐱᖁᔭᕐᑖᕐᓗᑎᒃ ᐃᒻᒥᒎᕐᓗᑎᒃ ᐊᐅᓚᒍᓐᓇᕆᐊᖏᑦ” (Schaefli 
& Godlewska, 2014, ᒪᒃᐱᒐᖓ 234).

Terra nullius ᑐᖕᖓᕕᖃᕐᒪᑦ ᐃᔨᕐᓯᓯᒪᓂᕐᒥᒃ ᐱᐅᓯᒃᓴᔭᕆᖕᖏᑕᓄᑦ “ᐊᓯᕈᕐᑕᐅᓯᒪᒻᒪᑕ 
ᓄᓇᕐᔪᐊᑉ ᕿᑎᕐᖃᖓᑕ ᕿᑎᕐᖃᖏᑦ ᐃᓄᖏᑦ ᐊᕐᕌᒍᓂ 150-ᓂ” (Amadahy & 
Lawrence, 2009, ᒪᒃᐱᒐᖓ 106). ᐱᐅᓯᒃᓴᔭᕆᖕᖏᑕᐅᑉ ᐊᐅᓚᓂᖓ ᐱᕙᓪᓕᐊᓯᒪᒻᒪᑦ 
ᐸᓯᔭᒃᓴᐅᖏᑦᑑᒐᓱᐊᕐᓱᓂ ᐱᓇᓱᖃᑎᖃᕐᓱᑎᒃ ᓄᓇᖃᕐᖄᓯᒪᔪᓂᒃ ᓄᓇᖏᓐᓂ ᐃᓄᖏᓐᓂᒃ 
ᑕᑯᒃᓴᐅᓯᒪᕗᑦ ᖃᓄᐃᑦᑑᔮᕋᑎᒃ ᐱᔪᓐᓇᐅᑎᓂᒃ ᐊᑐᕋᑎᒃ (Edmonds, 2019).

ᐊᕐᕌᒍᒥ 1837-ᒥ ᑕᕆᐅᑉ ᐊᑭᐊᓂᒥᐅᑦ ᐳᑎᔅ ᐅᖃᕐᕕᖓ ᐅᖃᐅᓯᖃᕐᓯᒪᒻᒪᑦ ᐱᕋᔭᒃᓯᒪᓂᕋᐃᑦᓱᓂ 
ᐱᐅᓯᒃᓴᔭᐅᖏᑦᑐᒥᒃ ᐊᑭᓕᒃᓴᖃᕐᓂᕋᐃᑦᓱᑎᒃᓗ ᓄᓇᖃᕐᖄᓯᒪᔪᓂᒃ ᐊᑭᓖᒋᐊᖃᕐᓂᕋᐃᑦᓱᑎᒃ 
ᐱᐅᓯᕐᑖᑎᑕᐅᓗᑎᒃ ᐊᑐᐊᒐᕐᑎᒍᑦ ᒪᑯᓄᖓ ᐃᓕᓐᓂᐊᑎᑕᐅᓂᕐᒧᑦ ᓴᐳᒻᒥᔭᐅᓂᕐᓄᓪᓗ 
(Great Britain,1837, ᒪᒃᐱᒐᖓ 120). ᑖᒃᑯᐊ British ᐊᖓᔪᕐᖄᒃᑯᕕᖓ ᐅᒃᐱᓯᒪᕗᖅ 

ᐃᓚᒋᐊᓪᓚᒍᑏᑦ ᖃᓄᐃᓕᖓᓂᐅᔪᓄᑦ: ᓄᓇᖃᕐᖄᓯᒪᔪᐃᑦ ᐊᕐᓀᑦ, ᖃᑦᓰᓐᓇᕈᕆᐊᕐᑕᐅᓂᖏᑦ, ᐊᒻᒪᓗ ᐃᓄᐃᑦ ᐃᕐᖃᑐᐃᓂᓕᕆᓂᖏᑦ ᑲᓇᑕᒥ  7



ᐊᓯᑦᔨᑎᓪᓗᒋᑦ ᑭᓯᐊᓂ ᐱᐅᓂᕐᐸᐅᕗᑦ ᓄᓇᖃᕐᖄᓯᒪᔪᐃᑦ ᐃᑲᔪᕐᑕᐅᖁᓪᓗᒋᑦ, ᑕᓯᐅᕆᐊᓪᓚᓱᒋᑦ 
ᐱᐅᓯᒃᓴᔭᕆᖕᖏᑕᖏᓐᓄᑦ ᐱᓂᕐᓗᑎᑦᓯᓂᒃᑯᑦ.

ᑲᓇᑕᓕ ᐊᐅᓚᑕᐅᒐᒥ ᐳᕐᑎᔅᑯᑦ ᑕᕐᕋᖓᓂᒥᐅᓄᑦ ᐊᒥᐊᔨᒃᑲᑦ ᐱᖁᔭᖓᒍᑦ, ᓇᓗᓇᖏᑦᓯᐊᑐᒥᒃ 
‘ᐊᓪᓓᑦ ᐃᓱᐃᓗᑕᖏᑦ’ ᑲᒪᒋᔭᐅᒋᐊᖃᓚᐅᕐᐳᑦ ᐱᓇᓱᐊᕐᕕᐅᒻᒪᕆᒃᓗᑎᒃ ᑭᓯᐊᓂ. 
ᐊᓪᓚᓄᑦ ᐱᖁᔭᖅ, ᐱᒋᐊᕐᑎᑕᐅᓯᒪᕗᑦ ᐊᕐᕌᒍᒥ ᑕᒡᒐᓂᑦᓭᓐᓇᖅ ᑲᓇᑕᐅᑉ ᐊᕐᕌᒍᖓᓂ, 
ᐱᖁᔭᕆᔭᐅᓚᐅᕐᑐᑦ ᐃᓇᖏᕐᑕᐅᑦᓱᑎᒃ ᓄᐃᑦᓯᓱᑎᒃ ᑲᔪᓯᔪᒥᒃ ᐊᐅᓚᑕᐅᓂᖃᖁᓪᓗᒋᑦ ᐊᒻᒪᓗ 
ᐱᒋᐊᓪᓚᕖᕈᑎᔭᐅᑦᓱᑎᒃ ᓄᓇᖃᕐᖄᓯᒪᔪᐃᑦ ᐃᓄᖏᑦ. ᐅᓇ ᑐᓴᕐᓱᒍ ‘ᐊᓪᓓ ᐃᓱᐃᓗᑕᖃᕐᓂᖏᑦ’ 
ᐊᕙᓗᓕᕐᓯᓯᒪᕗᖅ ᓄᓇᖃᕐᖄᓯᒪᔪᓂᒃ ᐊᔪᒉᑦᑑᓂᕋᐃᔪᖅ ᐅᕝᕙᓗ ᐱᓇᓱᕐᖃᔭᖏᑦᑐᑦ, 
ᑐᑭᓯᓇᕐᓯᑎᓪᓗᒍ ᐱᐅᓯᕐᑖᕐᑎᑦᓯᒐᓱᑦᑐᐃᑦ ᐊᐅᓚᑦᓯᓂᒃᑯᑦ ᐃᓅᓯᖏᓐᓂᒃ ᐊᒻᒪᓗ ᓄᓇᓕᖏᓐᓂᒃ.

ᐅᓇ ᐊᓪᓚᓄᑦ ᐱᖁᔭᖅ ᐱᒋᐊᕐᑎᑕᐅᓚᐅᕐᓯᒪᔪᖅ 1876-ᒥ ᐊᐅᓚᑦᓯᓂᐅᑦᓱᓂ ‘ᐊᓪᓓ 
ᐃᓱᐃᓗᑕᖃᕐᓂᖏᑦ,’ ᐃᓄᐃᑦ ᐃᓱᒪᒋᔭᐅᖏᒻᒪᑕ 
ᐊᓪᓚᐅᒋᐊᖏᑦ (Schwan & Lightman, 2015, 
ᒪᒃᐱᒐᖓ 15). ᐱᐅᓯᕐᑖᕐᑎᑦᓯᒐᓱᑦᑐᐃᑦ ᑲᕙᒣᑦ ᐅᒃᐱᒪᑕ 
ᑲᒪᔨᐅᒋᐊᖃᕐᑐᕆᑦᓱᑎᒃ ᑲᒪᒋᔭᐅᒋᐊᓕᓐᓂᒃ, ᐊᒻᒪᓗ 
ᑐᑭᑖᕈᑦᔭᐅᖃᑦᑕᕆᐊᓖᑦ ᐊᒻᒪᓗ ᐱᕋᔭᓐᓂᐅᓴᒻᒪᑕ 
ᐊᑐᐊᒐᖃᕆᐊᓖᑦ ᐃᓕᔭᐅᓯᒪᒻᒥᔪᖅ ᐃᓄᐃᑦ 
ᓄᓇᖓᓐᓄᓕᒫᖅ. ᓄᒃᑎᕐᑎᑕᐅᓂᖅ ᖃᐅᔨᓇᓱᐊᕐᓂᕐᓗ 
ᐃᓄᐃᑦ ᐊᖏᕐᕋᖏᓐᓂᒃ ᐊᑌᓐᓇᓕᕐᓯᒪᕗᖅ 
ᐱᐅᓯᕐᑖᕐᑎᑦᓯᒐᓱᑦᑐᓄᑦ ᐊᑐᐊᒐᕆᔭᐅᓕᕐᓱᓂ.

ᓄᓇᓯᒪᔪᐃᑦ ᐱᐅᓯᕐᑖᕐᑎᑦᓯᒐᓱᑦᑐᐃᑦ ᓯᕗᓂᖓᒍᑦ, 
ᐃᓄᐃᑦ ᐃᓅᓯᒪᕗᑦ ᐃᓄᐃᑦ ᓄᓇᖓᓐᓂ ᓄᓇᒥ, ᓯᑯᒥ, 
ᐃᒫᓂᓗ ᐊᕐᕌᒍᓂᒃ 5000-ᓂᒃ “ᐃᖏᕐᕋᕙᒃᓱᑎᒃ, 
ᐃᒻᒥᓐᓂᒃ ᒪᑭᑕᑦᓱᑎᒃ, ᐃᒻᒥᓐᓂᒃ ᐊᐅᓚᑦᓱᑎᒃ” 
(Crawford, 2014, ᒪᒃᐱᒐᖓ 345). ᓄᓇᓖᑦ ᐃᓄᑭᑦᑑᑦᓱᑎᒃ ᐃᓚᒌᑦᓯᐊᓱᑎᒃ ᐃᒻᒥᓐᓄᑦ 
ᐊᑐᓂᓪᓗ ᐃᓪᓕᕆᔭᖃᑦᓯᐊᓱᑎᒃ ᐱᓇᓱᐊᕐᓂᕆᔭᓕᒫᒥᓐᓂᒃ (QIA, 2013, ᒪᒃᐱᒐᖓ 18). 
ᐱᐅᓯᕐᑖᑎᑦᓯᒐᓱᑦᑐᐃᑦ ᐊᑐᐊᒐᖏᑦ ᐊᐅᓚᑦᓯᓯᒪᕗᑦ ᐃᓄᓐᓂᒃ ᑲᕙᒪᒃᑯᑦ ᓄᓇᓕᖏᓐᓄᑦ 
ᐱᔭᕆᐊᑭᑦᑐᓂᒃ ᐊᐅᓚᑦᓯᓂᖏᓐᓄᑦ ᐊᒻᒪᓗ ᐃᓪᓗᑖᕐᑎᑦᓯᑦᓱᑎᒃ (Crawford, 2014). 
ᐱᐅᓯᕐᑖᑎᑦᓯᒐᓱᐊᕐᓂᖅ ᐃᖏᕐᕋᓯᒪᕗᖅ ᐃᓄᐃᑦ ᓄᓇᖓᓐᓂ, ᐋᕐᕿᓱᕐᓯᒪᔪᓂᒃ ᑎᑭᑎᑦᓯᑦᓱᓂ 
ᑕᕆᐅᑉ ᐊᑭᐊᓂᒥᐅᑦ ᐊᖓᔪᕐᖄᖑᓂᖏᓐᓂᒃ, ᓄᓇᒥᒃ ᕿᒥᕐᕈᑦᓱᑎᒃ, ᐆᒪᔪᓂᒃ, ᐃᓄᖏᓐᓂᒃ 
ᖃᐅᔨᓇᓱᓐᓂᒧᑦ ᖃᐅᔨᓇᓱᒐᑦᓴᓕᐊᕆᑦᓱᒋᑦ.

ᐊᕐᕌᒍᓂ 400-ᓂ, ᑕᕆᐅᑉ ᐊᑭᐊᓂᒥᐅᑦ ᐊᖑᑏᑦ ᕿᒥᕐᕈᓯᒪᕗᑦ ᐃᓄᐃᑦ ᓄᓇᖏᓐᓂᒃ ᐅᖃᕐᒪᑦ 
terra nullius ᖃᐅᔨᓂᕋᕐᓱᑎᒃ ᓄᓇᒥᒃ ᐃᓄᖃᖏᑦᑐᒥᒃ (Hanrahan & Dosu, 2020, 
ᒪᒃᐱᒐᖓ 59). ᓄᓇ ᑕᑯᔭᐅᒐᓂ ᓄᓇᒋᔭᒃᓴᐅᒻᒪᖔᑦ; ᑭᓯᐊᓂᓕ, ᑲᕙᒪᒃᑯᑦ, ᐅᓇᑕᕐᑏᑦ, ᐊᒻᒪᓗ 
ᑮᓇᐅᔭᓕᐊᕋᓱᐊᕐᑏᑦ ᑮᓇᐅᔭᓕᐅᕈᒪᒧᑦ ᓄᓇᑖᕋᓱᐊᕐᓯᒪᕗᑦ ᐃᓄᐃᑦ ᓄᓇᖏᓐᓂ ᐅᖓᓯᒋᔮᓂᑦ 
(Payne, 2022, ᒪᒃᐱᒐᖓ 355). ᕿᓂᕆᐊᖃᑦᑕᑐᐃᑦ ᓯᕗᓪᓕᐹᑦ ᐱᕙᓪᓕᓇᕐᑐᒥᒃ ᑎᑭᑎᑦᓯᓯᒪᕗᑦ 
ᐊᒻᒪᓗ ᐃᓄᐃᑦ ᓄᓇᖓᓐᓄᑦ ᑐᓴᕐᑎᑦᓯᑦᓱᑎᒃ ᓵᒋᐊᕐᑎᑦᓯᔨᓂᒃ ᐊᔪᕆᕐᑐᐃᔨᓂᒃ, ᑕᓯᐅᕐᓯᑎᓪᓗᒋᑦ 
“ᓄᕐᖃᑎᑦᓯᑦᓱᑎᒃ ᐊᖓᒃᑰᓂᕐᓂᒃ” ᐊᒻᒪᓗ ᐊᓯᑦᔨᑎᑦᓯᑦᓱᑎᒃ “ᐃᓄᐃᑦ ᐱᐅᓯᖏᓐᓂᒃ, 
ᐅᖃᐅᓯᖏᓐᓂᒃ, ᐱᐅᓯᖏᓐᓂᓗ” (Gadoua, 2010, ᒪᒃᐱᒐᖓ 173).

ᓄᓇᓯᒪᔪᐃᑦ 
ᐱᐅᓯᕐᑖᑎᑦᓯᒐᓱᐊᕐᓂᖏᑕ 
ᓯᕗᓂᖓᓂ, ᐃᓄᐃᑦ 
ᓄᓇᖃᕐᓯᒪᒻᒪᑕ ᐃᓄᐃᑦ 
ᓄᓇᖓᓐᓂ, ᓯᑯᒥ, ᐃᒫᓂᓗ 
ᐊᕐᕌᒍᓂᒃ 5,000-ᓂᒃ 
ᐊᒻᒪᓗ “ᐃᓱᒣᓐᓇᕐᕆᑦᓱᑎᒃ, 
ᐃᒻᒥᓐᓂᒃ ᓲᔪᕆᑦᓯᐊᓱᑎᒃ, 
ᐊᒻᒪᓗ ᐃᒻᒥᓐᓂᒃ 
ᐊᐅᓚᑦᓱᑎᒃ”

ᐃᓚᒋᔭᐅᑦᓱᓂ ᐱᐅᓯᕐᑖᕐᑎᑦᓯᓂᕐᒧᑦ ᐃᑲᔪᕐᑐᓂᒃ ᓄᒃᑎᑎᑦᓯᑦᓱᑎᒃ ᓄᓇᐅᑉ ᐊᓯᐊᓄᑦ ᐊᒻᒪᓗ 
ᐃᓄᓐᓂᒃ ᐱᓇᓱᒐᕐᑖᑎᑦᓯᑦᓱᑎᒃ, ᑲᓇᑕᐅᑉ ᑲᕙᒪᖓ ᐱᓇᓱᐊᕐᓯᒪᕗᖅ “ᖃᐅᔨᓇᓱᐊᕐᓱᓂ 
ᐊᒻᒪ ᐊᑦᔨᓕᐅᕐᑕᐅᑎᑦᓯᑦᓱᑎᒃ ᐃᓄᓂᒃ (Payne, 2022, ᒪᒃᐱᒐᖓ 355). ᐱᒋᐊᕐᓂᖏᓐᓂ, 
ᖃᐅᔨᓇᓱᐊᕐᓂᖅ ᐊᐅᓚᑕᐅᓯᒪᕗᖅ ᖃᐅᔨᓇᓱᑦᑎᓄᑦ ᐱᕙᓪᓕᐊᓂᕐᒥᒃ ᒪᑯᓂᖓ 
ᑐᓂᕐᑕᓂᐊᕐᓂᓂᒃ ᖃᐅᔨᓴᕐᓱᑎᒃ, ᑐᓴᕐᑎᑦᓯᑦᓱᑎᒃ ᐃᓄᐃᑦ ᓄᓇᖓᑦ ᐊᔪᒃᓴᕈᓐᓃᕈᓐᓇᑐᖅ 
ᐃᓄᐃᑦ ᓱᓇᐅᔪᓐᓀᑎᑦᓱᒋᑦ ᐊᒻᒪᓗ ᐅᒃᐱᕐᓂᕆᔭᖏᑦ ᐊᓯᑦᔨᑎᑦᓱᒋᑦ ᑎᒥᖏᓪᓗ ᓄᓇᒧᑦ 
ᖃᐅᔨᓴᕐᑕᐅᖃᑕᐅᒍᓐᓇᑎᑦᓱᒋᑦ (Predko, 2022).

ᐅᒥᐊᕐᔪᐊᑦ ᖃᐅᔨᓇᓱᒃᑐᐃᑦᑕᒪᒃᑯᐊ ᑲᓇᑕᒥᒃ ᐃᓕᑕᕆᔭᐅᓕᕐᑎᑦᓯᑦᓱᑎᒃ ᐱᐅᓯᑖᕐᑎᑦᓯᓂᕐᒧᑦ 
ᐃᓚᐅᑦᓱᓂ ᐃᓄᐃᑦ ᓄᓇᖓᑦ (Predko, 2022). ᑕᒪᒃᑯᐊ ᐅᒥᐊᕐᔪᐊᑦ ᓇᑦᓴᓚᐅᕐᐳᑦ 
ᖃᐅᔨᓇᓱᐊᕐᑎᒻᒪᕆᓐᓂᒃ ᐊᒻᒪᓗ NWMP-ᑯᑦ ᐳᓖᓰᑦ ᑖᒃᑯᐊ “ᐊᖏᔪᐊᓗᒻᒥᒃ ᐊᐅᓚᑦᓯᔨᐅᓂᕐᒥᒃ 
ᐱᔪᓐᓇᓂᓖᑦ” ᐊᒻᒪᓗ ᐱᒍᑦᔨᔨᑑᓕᕐᓱᑎᒃ ᐱᐅᓯᕐᑖᕐᑎᑦᓯᒐᓱᓂᒧᑦ ᐊᑐᐊᒐᕐᒧᑦ. ᕿᓂᕐᑏᑦ 
ᖃᐅᔨᓇᓱᐊᕐᑏᓪᓗ ᑐᓂᓯᖃᑦᑕᑎᓪᓗᒋᑦ ᑲᕙᒪᒃᑯᓐᓄᑦ ᐱᒍᑦᔨᔨᐅᑦᓱᑎᒃ ᐃᓄᓐᓄᑦ ᐱᓪᓚᕆᓐᓄᑦ 
ᐊᔪᖏᑦᑑᑦᓱᑎᒡᓗ ᐱᐅᓯᕐᑖᕐᑎᑦᓯᒍᓐᓇᓂᖏᑦ 
ᐃᓱᒪᒋᔭᐅᑦᓱᑎᒃ (Glennie, 2019).

ᐃᓄᐃᑦ ᑕᑯᓐᓇᑕᐅᓚᐅᕐᐳᑦ ᓈᓚᑦᓯᐊᕈᓐᓇᑐᐃᑦ, 
ᐱᐊᕋᕐᑎᑐᑦ, ᐊᒻᒪᓗ ᐱᓇᓱᐊᕈᓐᓇᕋᑎᒃ 
ᐊᖓᔪᕐᖄᖑᓐᓇᕆᐊᒃᓴᒥᒃ. ᐱᐅᓯᕐᑖᕐᑎᑦᓯᒐᓱᕐᑐᑦ 
ᑲᕙᒣᑦ ᐊᕕᒃᑎᑕᐅᓚᐅᕐᐳᑦ ᒪᑯᓄᖓ 
“ᑭᖕᖒᒪᓇᓪᓚᕆᒃᑐᓂᒃ ᐃᓄᓐᓂᒃ ᑲᒪᔨᐅᓂᕐᒥᒃ 
ᐱᓪᓚᕆᐅᓂᖏᑦ ᐅᑭᐅᕐᑕᑐᒥ ᐱᒍᑦᔨᓂᒃᓴᖏᑦ 
ᐊᒻᒪᓗ ᐃᓱᒫᓗᓇᕐᓂᖏᓐᓂᒃ ᐊᑭᑐᔫᓂᖏᓐᓂᓗ 
ᓂᕿᑖᕈᑎᑖᕐᑕᓂᕐᒥᒃ ᐱᑎᑦᓯᒐᓱᐊᕐᓱᑎᒃ 
ᐱᓇᓱᐊᕐᓂᐅᔪᒥᒃ ᐃᓄᓐᓄᑦ” (Wakeham, 
2014, ᒪᒃᐱᒐᖓ 93).

ᐃᓱᒪᓯᐅᕐᑕᐅᒐᑎᒃ ᓄᓇᐅᑉ ᐊᓯᐊᓄᑦ 
ᓄᒃᑎᕐᑎᑕᐅᑦᓱᑎᒃ ᓄᓇᑖᓕᕆᓪᓗᑎᒃ ᐃᓄᐃᑦ 
ᑕᑯᔭᐅᓯᒪᕗᑦ ᖃᓄᐃᒍᓐᓇᓂᖏᑦ ᐃᓱᒫᓗᑦᑐᓄᑦ 
ᐱᐅᓯᕐᑖᕐᑎᑦᓯᒐᓱᑦᑐᓄᑦ ᐊᐅᓚᑦᓯᒐᓱᑦᑐᓄᑦ 
ᐃᓄᒋᐊᒃᓯᕙᓪᓕᐊᓕᕐᒪᑕ ᓄᓇᒋᓕᕐᑕᒥᓂ 
ᑲᓇᑕᐅᑉ ᓲᖑᓯᕚᓪᓕᕈᑎᒋᑦᓱᓂᒋᑦ 
ᓄᓇᖃᕐᓂᕐᒥᓐᓄᑦ ᐃᓄᐃᑦ ᓄᓇᖓᓐᓄᑦ 
ᐅᕝᕙᓗ ᖃᐅᔨᔭᐅᓯᒪᓕᕐᑐᒧᑦ ᑲᓇᑕᐅᑉ 
ᐅᑭᐅᕐᑕᑐᖁᑎᖓᓂᒃ (Wakeham, 2014. 
ᒪᒃᐱᒐᖓ 94).

ᐃᓱᒪᓯᐅᕐᑕᐅᒐᑎᒃ ᐃᓴᒋᔭᐅᒐᑎᒃ 
ᓄᓇᑖᕐᑎᑕᐅᑦᓱᑎᒃ ᐊᐅᓚᑕᐅᑦᓱᑎᒃ 
NWMP-ᑯᓐᓄᑦ, “ᐊᕐᕌᒍᒥ ᐊᑕᐅᓯᑐᐃᓐᓇᒥᒃ 
ᑲᕙᒪᒃᑯᓐᓂᒃ ᐱᒍᑦᔨᑦᓱᑎᒃ” (QIA, 2013, 
ᒪᒃᐱᒐᖓ 20) ᐅᓇᑕᕐᓂᕐᔪᐊᒧᑦ 2-ᒧᑦ 

ᐃᓚᒋᐊᓪᓚᒍᑏᑦ ᖃᓄᐃᓕᖓᓂᐅᔪᓄᑦ: ᓄᓇᖃᕐᖄᓯᒪᔪᐃᑦ ᐊᕐᓀᑦ, ᖃᑦᓰᓐᓇᕈᕆᐊᕐᑕᐅᓂᖏᑦ, ᐊᒻᒪᓗ ᐃᓄᐃᑦ ᐃᕐᖃᑐᐃᓂᓕᕆᓂᖏᑦ ᑲᓇᑕᒥ  9



ᑎᑭᑦᓱᑎᒃ “ᐊᒥᕆᒃᑲᓐ ᐅᓇᑕᕐᑎᖏᑦ ᑕᒪᐅᖓ ᓄᓇᑖᕐᓯᒪᒻᒥᒻᒪᑕ” (QIA, 2013, ᒪᒃᐱᒐᖓ 
21). ᐊᒥᕆᒃᑲᒥᐅᑦ ᑕᒫᓃᓐᓂᖏᑦ ᑐᓴᕐᑎᑦᓯᓯᒪᕗᑦ ᐃᓄᐃᑦ ᐃᓱᒪᓯᐅᕐᑕᐅᖏᒻᒪᕆᒃᓯᒪᓂᖏᓐᓂᒃ 
ᐱᐅᓯᕐᑖᑎᑦᓯᒐᓱᑦᑐᓄᑦ ᑲᕙᒪᓄᑦ, ᐃᓚᖃᕐᑎᓪᓗᒋᑦ “ᐃᓪᓗᖃᑎᑕᐅᒐᑎᒃ ᐊᒻᒪᓗ 
ᐋᓐᓂᐊᓯᐅᕐᑕᐅᒍᑎᒃᓴᓂᒃ ᐱᒍᑦᔭᐅᒐᑎᒃ. (QIA, 2013).

ᐅᖓᓯᒃᑐᓂᒃ ᖃᐅᔨᑲᐱᒍᑎᒃᓭᑦ ᓴᓇᔭᐅᑎᓪᓗᒋᑦ (DEW) 1950-ᖏᓐᓂ ᑕᒪᒃᑯᐊ ᐅᓇᑕᕐᑎᓂᑦ 
ᐊᑯᓂ ᓇᔪᕐᑕᐅᓯᒪᕗᑦ, ᐊᕙᑎᒥᐅᑕᓂᒃ ᓱᒃᑯᑎᕆᑦᓱᑎᒃ, ᐊᒻᒪᓗ ᐱᓂᕐᓗᖃᑦᑕᓱᑎᒃ (QIA, 
2013, ᒪᒃᐱᒐᖓ 21). ᐊᓯᖏᑦᑎᑐᑦ ᐊᖏᔫᑎᓂᒃ ᐃᒡᓗᕐᔪᐊᓕᐅᕐᑐᑎᑐᑦ ᖃᐅᔨᓴᕐᑐᓄᑦ, 
ᖃᐅᔨᓴᖃᑦᑕᓱᐊᕐᓱᑎᒃ, ᐅᓇᑕᕐᑏᑦ ᐱᓇᓱᒃᓱᑎᒃ, ᐱᕙᓪᓕᐊᑎᑦᓯᑦᓱᑎᒃ ᑕᒪᓐᓇ ᐊᑑᑎᑎᓪᓗᒍ 
ᖃᐅᔨᓴᕋᓱᐊᕐᓱᑎᒃ ᐊᒻᒪ ᐊᕕᑎᑎᕆᑦᓱᑎᒃ, ᐃᑲᔪᓪᓗᐊᕋᑎᒃ ᐃᓄᓐᓂᒃ (QIA, 2013, 
ᒪᒃᐱᒐᖓ 21).

1964-ᒥ, ᑲᕙᒪᒃᑯᑦ “ᓱᒃᑯᑎᕆᓚᐅᕐᑯᑦ ᐃᓄᐃᑦ ᐊᖏᕐᕋᑐᖃᖏᓐᓂᒃ” ᑕᒪᒃᑯᐊᒎᖅ ᖃᓂᒻᒪᓯᕐᒧᑦ 
ᐊᑦᑕᓇᕐᒪᑕ (Schwan & Lightman, 2015, ᒪᒃᐱᒐᖓ 15). ᐊᖓᔪᕐᖄᑦ ᓱᓕᓂᕋᐃᓯᒪᕗᑦ 
ᑕᒪᑦᓱᒪ ᐊᑲᐅᓈᕐᓂᖓᓂᒃ ᐅᖃᕐᓱᑎᒃ “ᓇᔪᕈᒥᓇᕐᓂᓴᒦᓕᕐᑐᒡᒎᖅ ᐱᔭᕆᐊᑭᓐᓂᓴᒥ” ᐃᓄᐃᑦ 
“ᑐᖁᒐᔭᕐᓂᕐᒥᓐᓂᑦ” (Schwan & Lightman, 2015, ᒪᒃᐱᒐᖓ 15). ᓄᒃᑎᑎᑕᐅᓯᒪᔪᑦ 
ᓄᓇᓕᒻᒥᓐᓂᑦ ᐊᓂᕐᕋᒥᓐᓄᑦ ᐅᑎᕐᖃᔭᓚᐅᖕᖏᓚᑦ ᐅᑎᕐᑎᐅᓛᓂᕋᕐᑕᐅᓯᒪᑦᓱᑎᒃ ᐃᓚᖓᓂᒃ 
ᖃᐅᔨᓯᒪᔪᑦ ᐱᖁᑎᖏᑦ ᖃᒧᑎᖏᓪᓗ ᐃᑯᐊᓪᓚᑕᕕᓂᐅᑎᓪᓗᒋᑦ (ᐊᖏᕐᕋᖏᑦ) ᓄᖑᑕᐅᑦᓱᑎᒃ 
(QIA, 2013). ᑕᒪᓐᓇ ᐅᖁᒣᓕᒋᐊᓪᓚᑎᑕᐅᓯᒪᒋᕗᖅ, RCMP-ᑯᑦ ᐃᓄᓐᓂᒃ ᕿᒦᔦᓯᒪᒻᒪᑕ 
(ᕿᒧᒃᓯᐅᑎᖏᓐᓂᒃ) ᕿᑭᕐᑖᓗᒻᒥ 1950-ᓂ ᐊᒻᒪ 60-ᖏᓐᓂ (QIA, 2013). ᕿᒻᒥᖃᕈᓐᓀᕋᒥᒃ, 
ᐃᓄᐃᑦ ᐆᒪᔪᕐᓯᐅᕐᖃᔦᕐᓯᒪᕗᑦ, ᐊᐅᓪᓚᕐᖃᔦᕐᓱᑎᒃ, ᐅᕝᕙᓗ ᓄᓇᒃᑯᑦ ᐃᖏᕐᕋᕐᖃᔦᕐᓱᑎᒃ 
(QIA, 2013).

1970-ᖏᓐᓂ,ᐃᓘᓐᓇᑲᓵᑎᒃ ᐃᓄᐃᑦ ᓄᓇᓕᒫᖓᓂ 
ᐃᓱᒪᕐᓱᑎᑕᐅᒐᑎᒃ ᓄᒃᑎᑎᕐᑕᐅᓯᒪᔪᑦ ᑲᕙᒪᒃᑯᓐᓄᑦ 
ᓄᓇᓕᖕᓄᐊᕐᑎᑕᐅᓕᓚᐅᕆᕗᑦ (QIA, 2013). 
ᕿᑭᕐᑕᓂᒃᑯᑦ ᓱᓕᔪᒥᒃ ᐱᓇᓱᐊᖃᑎᒌᑦ ᐅᖃᓚᐅᕐᖁᑦ 
ᓄᓇᓖᑦ “ᐊᔪᕐᓴᓂᕐᒥᒃ ᓄᑖᒥᒃ ᐊᑑᑎᓕᕐᓯᒪᒋᕗᑦ ᐊᒻᒪᓗ 
ᓄᓇᓕᐊᕐᖃᔭᕋᑎᒃ ᓂᕿᑐᐃᓐᓇᓂᒡᓗ ᓂᕆᕐᖃᔭᕋᑎᒃ” 
ᐃᓄᐃᑦ (QIA, 2013, ᒪᒃᐱᒐᖓ 17).

ᓄᓇᓕᖕᓄᐊᕐᑎᑕᐅᓂᖏᑦ ᐃᓱᒪᓯᐅᕐᑕᐅᒐᑎᒃ ᐊᒻᒪᓗ 
ᓄᒃᑎᑎᑕᐅᓂᖏᑦ ᐋᓐᓂᕐᑎᕆᕐᔪᐊᕐᓯᒪᕗᖅ ᐱᔭᕐᓂᖏᑦᑐᒥᒃ 
ᐃᓄᐃᑦ ᓄᓇᓕᖏᓐᓂ. ᐊᒥᓲᖏᑦᑐᐃᑦ ᓄᒃᑎᕐᑎᑕᐅᓯᒪᔪᑦ 
ᓄᓇᓕᓐᓄᑦ ᐊᖏᓂᕐᓴᓄᑦ, ᐊᓕᐊᓱᖃᑦᑕᓯᒪᖕᖏᓚᑦ 
ᓄᓇᓖᑦ ᐊᑦᔨᒋᖕᖏᓗᐊᕐᓂᖏᓐᓄᑦ; ᓂᕿᑖᕋᓱᒋᐊᒃᓴᖅ 
ᐱᔭᕐᓂᖏᑦᑑᑦᓱᓂ; ᐊᒥᓲᓂᕐᓭᑦ ᓄᒃᑎᕐᑎᑕᐅᓯᒪᔪᑦ 
ᐆᒪᔪᕐᓯᐅᕐᕕᒃᓴᖏᑦ ᐃᑭᓐᓂᓴᐅᓯᒪᕗᑦ; ᐃᒡᓗᖏᑦ 
ᐸᕐᓇᑕᐅᓯᒪᑦᓯᐊᕋᑎᒃ, ᐊᕙᑎᒥᐅᑕᖏᓐᓄᑦ ᓈᒻᒪᓈᕐᓯᒐᑎᒃ, 
ᐃᓱᐊᕐᑑᒐᑎᒡᓗ; ᐃᓚᖏᓪᓗ ᐃᓚᒌᑦ ᓄᒃᑎᑎᕐᑕᐅᓯᒪᔪᑦ 
ᐃᓱᒪᒋᔭᐅᓪᓗᐊᕋᑎᒃ ᐊᖏᔪᒥᒃ ᓄᓇᑐᖃᕐᒥᓐᓂᑦ 
(QIA, 2013).

ᓄᓇᑖᕐᑎᑕᐅᓂᖏᑦ 
ᐃᓱᒣᓐᓇᕐᕆᑎᑕᐅᒐᑎᒃ 
ᓱᕐᕋᐃᓯᒪᓪᓚᕆᒻᒪᑕ ᐊᒻᒪᓗ 
ᓄᓇᓄᑦ ᓄᑦᑎᑎᑕᐅᓂᖏᑦ 
ᐃᓄᓐᓂᒃ ᐋᓐᓂᓯᓯᒪᑦᓱᑎᒃ 
ᐲᑦᓴᐅᑎᒋᕐᖃᔭᖏᑦᑐᒥᒃ 
ᓄᓇᓕᖏᓐᓄᑦ ᑎᑭᑦᓱᑎᒃ.

ᐃᓄᐃᑦᑕᐅᖅ ᐃᓕᓴᕆᐊᕐᑎᑕᐅᓯᒪᕗᑦ ᐊᓂᕐᕋᑲᕐᑎᑕᐅᑦᓱᑎᒃ ᐊᑐᐊᒐᕐᑎᒍᑦ, ᓇᑭᓕᒫᑦᓯᐊᖅ 
ᐃᓄᐃᑦ ᓄᓇᖓᓐᓂᑦ ᐱᓯᒪᑦᓱᑎᒃ, ᐃᓚᖏᓪᓗ ᐃᒃᓯᕋᕐᔪᐊᓂᑦ, ᐃᓕᓴᕐᑏᑦ ᐃᓪᓗᖏᓐᓂ, 
ᓯᓂᒃᑕᕐᕕᖃᕐᑎᑕᐅᑦᓱᑎᒡᓗ ᐊᓂᕐᕋᕆᔭᐅᔪᓂ ᐃᓚᒥᓐᓂᒃ ᑕᑯᔭᕐᑐᕐᖃᔭᕋᑎᒃ ᐊᕐᕌᒍᓂᒃ ᐊᒥᓱᓂᒃ 
(Gadoua, 2010, ᒪᒃᐱᒐᖓ 169).

ᐱᐊᕋᐃᑦ ᐃᓚᒋᔭᖏᓪᓗ ᐊᕕᑎᑕᐅᖃᑦᑕᓯᒪᒋᕗᑦ ᐋᓐᓂᐊᕕᓕᐊᕐᑎᑕᐅᓂᒃᑯᑦ ᐊᑐᐊᒐᖃᕐᓱᑎᒃ. 
ᐃᓄᐃᑦ ᐃᓱᒪᓯᐅᕐᑕᐅᒐᑎᒃ ᑕᕐᕋᑐᕐᑕᐅᑎᑕᐅᖃᑦᑕᓯᒪᒋᕗᑦ ᐊᒻᒪ ᖃᓪᓗᓈᓄᑦ ᐊᐅᓪᓚᕐᑎᑕᐅᑦᓱᑎᒃ 
ᑲᒪᒋᔭᐅᒋᐊᕐᑐᓱᑎᒃ, ᐅᖃᐅᓯᕐᒥᓐᓂᒃ ᐱᐅᓯᕐᒥᓂᒡᓗ ᕿᒣᑦᓱᑎᒃ (QIA, 2013). ᐃᓄᐃᑦ 
ᐊᐅᓪᓚᑎᑕᐅᓯᒪᔪᑦ ᐃᓚᒥᓐᓂᒃ ᑕᑯᕐᖃᔭᕐᓯᒪᖕᖏᓚᑦ ᐊᕕᑎᑕᐅᓯᒪᓂᖏᑦᑕ ᑭᖑᓂᖓᓂ, 
ᐃᓚᖏᓪᓗ ᐅᑎᓚᐅᕐᓯᒪᒐᑎᒃ ᐊᓂᕐᕋᒥᓐᓄᑦ. ᐃᓄᐃᑦ ᐊᒥᓱᑦ ᐃᓄᑑᑦᓱᑎᒃ ᑐᖁᓯᒪᕗᑦ, 
ᐃᓚᒋᔭᖏᓪᓗ ᐅᖃᐅᑦᔭᐅᓚᐅᕐᓯᒪᒐᑎᒃ ᐃᓅᒍᓐᓀᒻᒪᖔᑕ (QIA, 2013).

ᐱᐅᓯᕐᑖᑎᑦᓯᒐᓱᐊᕐᓂᐅᑉ ᐊᑑᑎᔭᐅᓯᒪᓂᖓ ᑲᓇᑕᒥ ᐊᓂᒍᕐᓯᒪᖏᒻᒪᑦ ᑭᓯᐊᓂᓕ ᐋᕐᕿᓱᕐᓯᒪᔪᓄᑦ 
ᐊᑑᑎᖃᑦᑕᐳᒍᑦ ᓱᓕ ᑲᔪᓯᔪᓂᒃ ᐃᓅᓯᑦᑎᓐᓂ ᓄᓇᖃᕐᖄᓯᒪᔪᓂ, ᐱᓗᐊᕐᑐᒥᒃ ᐃᓄᖕᓂ. 
ᑕᒪᒃᑯᐊ ᐊᑑᑎᔭᐅᓯᒪᔪᑦ ᑲᓇᑕᒥ ᖃᐅᔨᒪᔭᐅᓗᐊᖕᖏᓚᑦ, ᓄᓇᕘᓪᓗ ᓄᓇᑖᕈᑎᒋᓯᒪᔭᖏᑦᑕ 

ᐊᖏᖃᑎᒌᒍᑎᖏᓐᓂ ᐊᒥᓱᓄᑦ ᐅᒃᐱᕆᔭᐅᓯᒪᕗᖅ ᐃᓄᐃᑦ ᐊᓕᐊᓱᑦᑐᕆᑦᓱᒋᑦ ᐃᒻᒥᓐᓂᒃ 
ᒪᑭᒪᓕᕐᓂᖏᓐᓂᒃ (Predko, 2022). ᓱᓕᔪᒥᒡᓕ, “ᑲᕙᒪᒃᑯᑦ ᓴᓇᕕᒻᒪᕇᓪᓗ ᑲᔪᓯᓯᕗᑦ 
ᐋᕐᕿᒃᓱᐃᑦᓱᑎᒃ ᐃᓄᐃᑦ ᓄᓇᓕᖏᓐᓂᒃ” (Predko, 2022, ᒪᒃᐱᒐᖓᓂ 80). ᐃᓄᐃᓪᓗ 
ᖁᓄᓂᖏᑦ ᐊᑑᑎᓯᒪᕗᑦ ᓱᓕ ᐅᓪᓗᒥ ᑲᔪᓯᑦᓱᑎᒃ (Tester & Irniq, 2008).

ᐊᑕᐅᑦᓯᒃᑯᑦ, ᓱᕙᓪᓖᓯᒪᓂᖏᑦᑕ 
ᐊᒃᑐᐊᓂᖏᑦ ᓄᓇᓕᓐᓂᒃ 
ᓱᕐᕋᐃᓯᒪᕗᑦ, ᐱᐅᓯᕐᑖᑎᑦᓯᓂᖏᑦ, 
ᐱᖃᑕᐅᑎᑕᐅᖏᓐᓂᖏᑦ, ᐅᖓᓯᒋᔭᐅᓂᖏᑦ 
ᓱᕐᕋᐃᓯᒪᕗᑦ ᐊᖑᑏᑦ ᐱᔪᓐᓇᓂᖏᑦᑕ 
ᑌᒣᓪᓗᐊᖏᓐᓂᖏᑦ, ᑭᖑᕚᕇᓄᑦ 
ᖁᐊᕐᓵᓇᕐᑐᐃᑦ, ᐊᒻᒪᓗ ᐊᓕᐊᓇᖏᑦᑑᑦᓱᑎᒃ 
ᑌᒣᓪᓗᐊᕇᒃᑎᑕᐅᖏᓐᓃᑦ ᓄᓇᓕᑐᙯᑦ 
ᐊᒻᒪᓗ ᓄᓇᓕᑐᖃᐅᖏᑦᑐᐃᑦ ᐃᓄᖏᑦ 
(Billson, 2006). ᐃᓄᐃᑦ ᐱᐅᓯᖏᑦ 
ᐱᕙᓪᓕᐊᓯᒪᕗᑦ ᓄᓇᓕᕋᓛᖑᔪᓂ 
ᐱᓂᕐᓗᑐᖃᕐᐸᑦ ᖃᐅᔨᔭᐅᑦᓴᐅᑎᒋᒍᓐᓇᓱᑎᒃ 
ᐃᓅᓯᐅᔪᑦ ᖃᓄᐃᓕᖓᓕᕐᓂᖏᑦᑎᒍᑦ 
(Billson, 2006). ᐅᓪᓗᒥ, ᐃᓄᐃᑦ 
ᓄᓇᓕᕐᔪᐊᓂ ᐃᓅᓕᕐᒪᑕ 
ᐃᓚᒌᑦ ᐊᒥᓲᑦᓱᑎᒃ ᐊᒃᑐᐊᔭᐅᔪᑦ 
ᐱᐅᓯᕐᑖᑎᑕᐅᓯᒪᓂᒃᑯᑦ ᐱᓇᓱᒃᓱᑎᒃ ᐊᒻᒪ 
ᐃᓚᓕᐅᑎᓯᒪᓕᕐᓱᑎᒃ; ᑭᓯᐊᓂ ᑕᒪᒃᑯᐊ 
ᐊᑑᑎᔭᐅᔪᐃᑦ ᑕᑯᓐᓇᑕᐅᕙᖏᑦᑐᐃᑦ 
(Billson, 2006).

ᐊᔭᐅᕐᑕᐅᓂᖏᑦ ᐱᐅᓯᕐᑖᑎᑕᐅᒐᓱᓐᓂᒧᑦ ᓇᓗᓇᖕᖏᓚᑦ ᑲᔪᓯᔪᒥᒃ ᐊᑑᑎᓕᕐᑎᑕᐅᒐᓱᐊᕐᓂᖏᑦ 
ᐊᑐᐊᒐᕐᑎᒍᑦ ᓄᓇᓕᕐᔪᐊᓄᑦ ᓄᓇᖃᕐᖄᓯᒪᔪᓂᒃ ᑲᒪᒐᓱᐊᕐᑐᓄᑦ, ᐱᔪᓐᓇᐅᑎᖏᑦ, 
ᐱᖁᔭᖏᓪᓗ, ᐱᓇᓱᐊᕐᐸᓪᓕᐊᓂᖏᑦ ᑲᔪᓯᑎᑦᓯᒐᓱᐊᕐᑐᑦ ᓄᓇᖃᕐᖄᓯᒪᔪᓂᒃ 
ᓄᖑᑎᕆᒐᓱᐊᕐᑐᑦ ᖃᓄᐃᑦᑑᓂᖏᓐᓂᒃ (Coulthard, 2014; Simpson, 2017; ᓱᓕᔪᒃᑯᑦ 
ᐋᕐᕿᐅᑎᑎᑦᓯᒐᓱᐊᕐᓂᒃᑯᑦ ᑲᓇᑕᒥ, 2015). ᐅᓪᓗᒥ, ᐅᒃᐱᕆᔭᐅᔪᖅ ᐊᑦᔨᒌᖏᓐᓂᖏᓐᓂᒃ-
ᑐᖕᖓᕕᓕᒃ ᐱᐅᓯᑐᐃᓐᓇᐅᔮᓕᕐᐳᖅ ᑲᕙᒪᒃᑯᑦ ᐃᓚᖃᕐᓂᖏᓐᓂᒃ ᓄᓇᖃᕐᖄᓯᒪᔪᓂᒃ ᐃᓄᓐᓂᒃ 
ᑲᓇᑕᒥ. ᐃᓚᖏᑦ, ᐊᒥᓱᑦ ᓄᓇᖃᕐᖄᓯᒪᔪᐃᑦ ᑎᒥᖁᑎᖏᑦ ᑌᒣᑦᑐᒥᒃ ᐊᔪᖏᑦᑐᒻᒪᕆᐅᕗᑦ, 
ᐅᖃᐅᕐᓱᑎᒃ ᐱᓪᓚᕆᐅᓂᖓᓂᒃ ᐊᒡᒍᑐᐃᓯᒪᓂᕐᒥᒃ ᑲᕙᒪᒃᑯᑦ ᐊᑐᐊᒐᖏᓐᓂ ᐊᒻᒪᓗ 
ᐱᓇᓱᖃᑎᖃᕐᓗᓂ ᓄᓇᖃᕐᖄᓯᒪᔪᑦ ᓄᓇᓕᖏᓐᓂ ᐅᖃᕐᓱᑎᒃ ᓀᓕᒋᐊᕐᓱᒋᑦ “ᐊᖏᓂᖓ ᑕᒣᓐᓄᑦ 
ᓈᒻᒪᒋᔭᐅᔪᖅ” ᐊᑐᐊᒐᕐᒥᒃ ᑲᕙᒪᒃᑯᑦ ᐱᓇᓱᐊᕐᓂᖏᓐᓂᒃ ᓲᖑᓂᕐᒥᒃ.

ᐊᐅᓚᑦᔭᒋᐊᕐᓂᖅ ᑲᕙᒪᒃᑯᓐᓄᑦ ᑐᕋᐃᓐᓇᓗᓂ ᑲᒪᓂᖏᓐᓂᒃ ᐱᓇᓱᐊᓂᖏᓐᓂᓗ 
ᐃᓚᖏᓐᓂᒃᒪᓕᓪᓗᓂ ᐅᖓᓯᒌᓐᓂᖏᓐᓂᒃ, ᐊᑖᒍᑦ ᐊᐅᓚᑕᐅᓯᒪᕗᖅ ᐅᖃᐅᓯᐅᓂᖓ 
ᓇᓗᓀᕐᓯᑦᓱᑎᒃ ᓄᓇᖃᕐᖄᓯᒪᔪᑦ ᖃᓄᐃᑦᑑᓂᖏᓐᓂᒃ ᓱᓇᐅᒃᓴᖏᓐᓂᒧᑦ, ᐱᔪᓐᓇᓂᕐᒥᒃ 
ᓄᐃᑦᓯᒍᓐᓇᓱᑎᒃ ᐊᑦᔨᒌᒃᑎᑦᓯᖏᓐᓂᒧᑦ ᐃᓄᓐᓂᒃ, ᐃᓚᖏᑦ ᐃᓕᑕᕆᔭᐅᑦᓱᑎᒃ 
ᐃᓚᖏᑦ ᑎᓐᓇᒋᑦ. Tuhiwai Smith (1999) ᓇᓗᓀᕐᓯᓯᒪᕗᖅ ᐱᐅᓯᕐᑖᑎᑦᓯᓇᓱᓐᓂᖅ 
ᐱᕋᔭᖕᓂᑎᑐᑦ ᑌᒣᓐᓂᕋᕐᓱᓂᐅᒃ, ᐊᓯᕈᐃᑦᓱᓂ ᓄᓇᖃᕐᖄᓯᒪᔪᓂᒃ ᐃᒻᒥᓐᓂᒃ ᐃᒃᐱᒋᓂᕐᒥᒃ 

ᖃᓄᐃᖏᑦᓯᐊᕐᓂᒥᒡᓗ ᐃᓗᖏᑦᑎᒍᑦ ᓯᓚᑎᖏᑦᑎᒍᓪᓗ. ᐃᒣᑦᑐᓄᑯᐊᓚᐅᔭᐅᓂᖏᑦ 
ᓄᓇᖃᕐᖄᓯᒪᔪᐃᑦ ᐱᖓᓲᓕᖓᕗᑦ ᐃᒻᒥᒎᓕᖓᑦᓱᑎᒃ-ᐊᓪᓓᑦ, ᐃᓄᐃᑦ, ᐊᒻᒪᓗ ᐊᓪᓚᖓᔪᐃᑦ-
ᐅᖃᐅᑦᔭᐅᓪᓚᕆᓚᐅᕐᓯᒪᒐᑎᒃ ᓄᓇᓕᓐᓄᑦ-ᑐᖕᖓᔪᓂᒃ ᐱᔪᓐᓇᐅᑎᖏᑦ-ᐊᑐᕐᑎᑕᐅᒐᑎᒃ 
ᐱᔪᓐᓇᕋᔭᕐᑕᖏᑦ ᐊᑦᔨᒌᖏᑦᑐᓪᓚᕆᐅᓂᖏᑦ ᖃᓄᑐᐃᓐᓇᕈᓐᓇᓂᖏᓪᓗ ᓄᓇᖃᕐᖄᓯᒪᔪᑦ 
ᖃᓄᐃᑦᑑᓂᖏᑦ ᐃᓅᖃᑎᒌᖑᓂᖏᓪᓗ. ᐊᑦᔨᒌᖏᓐᓂᖏᑦ-ᖃᐅᔨᓇᓱᒃᑕᐅᒍᑎᒃ, ᓱᓕ ᐊᒫᖃᕐᐳᑦ 
ᖃᐅᔨᓇᓱᐊᕐᑕᐅᓂᕐᒥᒃ ᐱᐅᓯᕐᑖᑎᑕᐅᓇᓱᓐᓂᒥᒍᓪᓗ ᑲᓇᑕᒧᑦ ᐃᓚᐅᑎᑕᐅᓇᓱᐊᕐᓱᑎᒃ, 
ᑕᑯᓐᓇᑕᐅᒐᑎᒃ ᐱᔪᓐᓇᓂᖃᕐᓂᖏᑦ ᐃᓚᐅᒌᕐᒪᑕ ᓄᓇᖃᕐᖄᓯᒪᔪᑦ ᓄᓇᓕᖏᓐᓄᑦ ᖃᐅᔨᒪᑦᓱᑎᒃ 
ᖃᓄᐃᑦᑑᓂᕐᒥᓐᓂᒃ ᐊᒻᒪᓗ ᑲᒪᒋᔪᓐᓇᓂᕐᒥᒃ ᐱᔪᓐᓇᓱᑎᒃ.

ᐃᓄᐃᑦ ᓄᓇᓕᖏᑦ ᑕᑯᒐᔭᕈᑦᑎᒍ, ᖃᓄᐃᓕᖓᓂᖏᑦᑕ- 
ᑐᖕᖓᕕᖏᑦ ᐃᓚᖓᓂᒃ ᑲᔪᓯᖃᑦᑕᖕᖏᓚᑦ ᐊᑦᔨᒌᖏᑦᑐᓂᒃ 
ᐱᑕᖃᕐᒪᖔᕐᒥᓐᓂᒃ ᐊᒻᒪᓗ ᐃᓄᐃᑦ ᐊᒥᓲᓂᖏᓐᓄᑦ 
ᐃᓱᒪᖃᑦᑕᕋᑎᒃ ᑭᖕᖒᒪᒃᓯᕐᒪᖔᕐᒥᓐᓂᒃ. ᐆᒃᑑᑎᒋᓗᒍ, ᐃᓄᐃᑦ 
ᖃᓪᓗᓈᓃᑦᑐᑦ ᐊᑦᔨᒋᖕᖏᑕᖓᓂᒃ ᓵᖕᖓᓯᒍᓐᓇᒪᑕ ᐃᓄᐃᑦ 
ᓄᓇᖓᓃᑦᑐᐃᑦ ᐃᓅᖃᑎᖏᑦᑕ ᓵᖕᖓᒋᐊᖃᓲᖏᑦᑕ 
ᐊᑦᔨᒋᖕᖏᑕᖏᓐᓂᒃ. ᑐᑭᓯᓯᒪᓪᓚᕆᖏᓐᓂᖅ ᑕᓯᐅᕐᓯᒍᓐᓇᐳᖅ 
ᓈᒻᒪᓈᕐᓯᒪᖏᑦᑐᒥᒃ ᐃᑲᔪᕐᓂᒥᒃ ᐊᒻᒪᓗ ᖃᐅᔨᒋᐊᕐᑎᑦᓯᓂᕐᒥᒃ. 
ᐃᓄᐃᑦ ᐊᕐᓀᑦ, ᐆᒃᑑᑎᒋᓗᒋᑦ, ᓵᖓᓯᖃᑦᑕᐳᑦ ᐳᕐᑐᓂᕐᐹᒥᒃ 
ᐋᓐᓂᑎᕐᑕᐅᓂᕐᒥᒃ ᑲᓇᑕᒥ ᐊᒻᒪᓗ ᕿᒫᕕᒃᓴᒥᒃ ᓈᒻᒪᒃᑐᒥᒃ ᐱᒍᑦᔭᐅᕕᒃᓴᖃᕋᑎᒃ. ᐃᓚᖓᓂᒃ 
ᓄᓇᒥᓐᓂᑦ ᐊᐅᓪᓚᕐᑎᑕᐅᒋᐊᖃᓕᓲᖑᕗᑦ ᑭᓯᐊᓂ ᐊᑦᑕᓇᕐᑐᒨᕐᓂᓴᐅᓕᕐᓱᑎᒃ ᐱᐅᓯᕐᒥᓄᑦ 
ᐊᒃᑐᐊᒍᓐᓀᑎᑕᐅᓂᕐᒥᒃ, ᓄᓇᓕᖕᒥᓄᑦ, ᐊᒻᒪᓗ ᐃᑲᔪᕐᑎᒃᓴᕆᒐᔭᕐᑕᒥᓐᓂᑦ.

ᓱᓕᒋᐊᓪᓚᓗ, ᐊᒡᒍᑐᕐᓯᒪᓂᕐᒥᒃ-ᑐᖕᖓᕕᓕᖕᒥᒃ ᐱᓇᓱᐊᕐᓗᓂ ᑕᑯᒍᓐᓇᕋᔭᖏᑦᑐᖅ 
ᐊᑦᔨᒌᖏᑦᑐᓂᒃ ᐱᓪᓚᕆᓐᓂᒃ ᐱᕙᓪᓕᐊᓂᒃᓴᓂᒃ, ᑮᓇᐅᔭᑎᒍᑦ ᒪᑭᒪᒐᓱᐊᕐᕕᑦᓴᓂᒃ, ᐊᒻᒪᓗ 
ᖃᓄᐃᖏᑦᓯᐊᕐᓂᒧᑦ ᐱᒍᑦᔭᐅᓂᕐᒥᒃ ᐊᑦᔨᒌᖏᑦᑐᓂᒃ ᐃᓄᐃᑦ ᓄᓇᖏᓐᓂ. ᐃᓄᐃᑦ ᓄᓇᖓᑦ 
ᐱᓇᓱᐊᕐᕕᐅᖃᑦᑕᑎᓪᓗᒍ ᓄᓇᖕᖑᐊᑎᒍᑦ ᐱᐅᓯᓕᒫᖏᑦ ᐊᑦᔨᒌᖃᑦᑕᑎᓪᓗᒋᑦ, ᐊᑐᓂᑦ 
ᓄᓇᒋᔭᐅᔪᐃᑦ ᐃᓄᕕᐊᓗᐃᑦ, ᓄᓇᕗᑦ, ᓄᓇᕕᒃ, ᐊᒻᒪᓗ ᓄᓇᑦᓯᐊᕗᑦ ᐊᑑᑎᔭᐅᖃᑦᑕᓯᒪᔪᓂᒃ 
ᐱᑕᖃᕐᑐᐃᓐᓇᐅᒻᒪᑕ, ᐊᐅᓚᑦᓯᒍᓐᓇᓂᕐᒥᒃ, ᓄᓇᓕᖏᑦᑕᓪᓗ ᑭᖕᖒᒪᒋᔭᖏᓐᓂᒃ. ᓱᓕᔪᕐᓇᑐᒥᒃ 
ᐊᐅᓚᑦᔭᒍᓐᓇᖏᑦᑐᒥᒃ ᐃᓄᐃᑦ ᐊᑐᐊᒐᒃᓴᖏᑦ ᖃᓄᐃᑦᑑᓂᖏᓐᓄᑦ ᐱᓂᐊᕐᓂᐅᔪᓄᑦ 
ᐱᓇᓱᐊᕐᕕᐅᒐᓱᒍᑎᒃ ᓈᒻᒪᓈᕐᑐᒥᒃ ᐱᓇᓱᐊᕐᕕᐅᒍᓐᓇᖏᒻᒪᑕ ᐊᑦᔨᒌᖏᓐᓂᖏᑦ ᐱᑦᔪᑎᒋᓗᒋᑦ, 
ᑌᒣᓪᓗᐊᑐᒥᒃ ᐱᔪᓐᓇᖏᒻᒪᑕ ᐊᒻᒪᓗ ᐊᒡᕕᐊᕐᑕᐅᒐᔭᕐᓱᑎᒃ ᐊᑑᑎᖃᕐᓂᑦᓴᖏᑦ ᐱᓇᓱᐊᕐᑕᐅᔪᐃᑦ.

ᐃᓅᓂᖏᑦ ᖃᓄᐃᑦᑑᓂᖏᓪᓗ ᓄᓇᖃᕐᖄᓯᒪᔪᐃᑦ ᐃᓄᖏᑦ ᑲᔪᓯᕕᐅᖃᑦᑕᓯᒪᒻᒪᑕ 
ᐃᓚᒋᔭᐅᑎᑕᐅᒐᑎᒃ ᐊᒻᒪᓗ ᓴᓂᕐᕙᒃᑕᐅᓯᒪᑦᓱᑎᒃ ᐊᕐᕌᒍᓂᒃ 100 ᐅᖓᑖᓄᑦ. ᑲᕙᒪᒃᑯᑦ 
ᑲᔪᓯᑦᓱᑎᒃ ᖃᓄᐃᖏᓐᓂᕋᐃᓯᒪᕗᑦ ᐊᑐᐊᒐᕐᒥᓐᓂᒃ ᐊᐅᓚᑦᓯᒍᒪᓂᕐᒧᑦ ᑐᕌᖓᔪᓂᒃ; 
ᑲᒪᑦᓯᐊᖕᖑᐊᓱᑎᒃ ᐊᒻᒪᓗ ᓴᐳᒻᒥᖕᖑᐊᓱᑎᒃ ᐱᔪᓐᓇᐅᑎᖏᓐᓂᒃ ᐃᓚᒋᔭᐅᓂᖏᓐᓂᒡᓗ 
ᓄᓇᖃᕐᖄᓯᒪᔪᐃᑦ ᐃᓄᖏᑦ ᐊᒫᖃᕆᐊᖃᕐᒪᑕ ᑐᑭᓯᐅᒪᓂᕐᒥᒃ ᐱᐅᓯᕐᑖᑎᑕᐅᒐᓱᐊᕐᓂᒥᒃ ᓱᓕ 
ᑲᔪᓯᕕᐅᕙᓪᓕᐊᑦᓱᑎᒃ.

ᐃᓅᔮᕐᑎᑕᐅᒐᑎᒃ ᐊᒻᒪᓗ 
ᐊᒡᒍᑐᕐᑎᑕᐅᑦᓱᑎᒃ 
ᓄᓇᖃᕐᖄᓯᒪᔪᐃᑦ ᐃᓄᖏᑦ 
ᐃᓱᒪᕐᓱᑎᑕᐅᒐᑎᒃ 
ᓄᓇᑖᕐᑎᑕᐅᑦᓱᑎᒡᓗ 
ᐊᕐᕌᒍᑦ 100-ᑦ ᐅᖓᑖᓂ 
ᓄᓇᒋᓯᒪᔭᖏᓐᓂᑦ. 

ᐃᓚᒋᐊᓪᓚᒍᑏᑦ ᖃᓄᐃᓕᖓᓂᐅᔪᓄᑦ: ᓄᓇᖃᕐᖄᓯᒪᔪᐃᑦ ᐊᕐᓀᑦ, ᖃᑦᓰᓐᓇᕈᕆᐊᕐᑕᐅᓂᖏᑦ, ᐊᒻᒪᓗ ᐃᓄᐃᑦ ᐃᕐᖃᑐᐃᓂᓕᕆᓂᖏᑦ ᑲᓇᑕᒥ  13



ᐅᑎᕐᑎᑦᓯᓂᖅ/

ᓄᓇᓕᓐᓂᒃ 

ᒪᑭᑎᑦᓯᒋᐊᓪᓚᓂᕐᒥᒃ

ᐃᕐᖃᑐᐃᔨᖃᕐᓂᖅ 

ᓄᓇᖃᕐᖄᓯᒪᔪᓂᒃ 

ᐃᓄᓐᓂᒃ

ᓲᓱᕐᓴᓂ
ᖅ, 

ᐊᑕᐅᓯᐅᓕᖓᓂᖅ, 

ᐃᓄᐃᑦ 

ᐊᑦᔨᒌᑦᑎ
ᑕᐅᓂᖏᑦ

ᓲᓱᕐᓴᓂ
ᖅ/ᓴᐳᒻᒥᓂᖅ 

ᐱᐅᓯᕐᒥᒃ 

ᖃᐅᔨᒪᔭᑐᖃ
ᐅᔪᓂᒡᓗ

ᓲᓱᕐᓴᓂ
ᖅ ᐃᓄᐃᑦ 

ᐱᔪᓐᓇᐅᑎᖏᓐᓂᒃ

ᐃᓕᑕᕐᓯᒪᓂ
ᖅ ᐊᒻᒪᓗ 

ᓲᓱᕐᓴᓂ
ᖅ ᐱᐅᓯᒃᑯᑦ 

ᐊᑦᔨᒌᖏ
ᑦᑑᔪᓂᒃ

ᐃᕐᖃᑐᐃᕕᓕᕆᓂᐅᑉ 

ᐋᕐᕿᒋᐊᕐᑕᐅᓂᖓ, 

ᐋᕐᕿᐅᑎᖃᑎᒌᓐᓂᖅ 

ᐊᒻᒪᓗ ᒪᒥᑎᑦᓯᓂᖅ

ᐊᕙᑎᒥᐅᑕᓂᒃ/ᓄᓇᒥᒃ 

ᓴᐳᒻᒥᓂᖅ, ᐃᓚᒌᓐᓃᑦ, 

ᐊᑕᐅᓯᐅᓕᖓᓂᖅ

ᓄᓇᓕᓐᓂ 

ᑐᑭᑖᖃ
ᑎᒌᓐᓃᑦ/ᐃᒻᒥ

ᓐᓂᒃ-ᒪᑭᑕ
ᑦᓯᐊᕐᓃᑦ

ᐃᓅᓯᒃᑯᑦ 

ᐋᕐᕿᓯᒪᑦᓯᐊ
ᓂᖅ ᐊᒻᒪᓗ 

ᑌᒣᓪᓗᐊᕇᑦᑎᑦᓯᓂᖅ

ᑐᑭᓕᒃ ᐃᓄᐃᑦ 
ᐃᕐᖃᑐᐃᓂᓕᕆᓂᖏᓐᓂᒃ

ᐱᐅᓯᕐᑖᑎᑦᓯᒐᓱᓐᓂᖅ 
ᐱᕋᔭᒃᑎᐅᓂᕋᐃᓂᕐᓗ 
ᓄᓇᖃᕐᖄᓯᒪᔪᑦ 
ᐃᓄᖏᓐᓂᒃ
ᓯᕗᓪᓕᐹᒐᓚᖕᒥ ᖃᐅᔨᓇᓱᐊᕐᓯᒪᕗᑦ ᓄᓇᖃᕐᖄᓯᒪᔪᑦ ᐃᓱᐃᓗᑕᖏᓐᓂᒃ, ᐊᑕᓂᐊᓗᒻᒥᑦ 
ᐱᓇᓱᐊᕐᑎᑕᐅᔪᑦ ᓄᓇᖃᕐᖄᓯᒪᔪᑦ ᐃᓄᖏᓐᓄᑦ (RCAP), ᐱᒋᐊᕐᑎᑕᐅᓯᒪᔪᑦ 1991-ᒥ 
ᐅᐃᒍᓕᕇᖑᔪᓂᒃ ᓄᓇᖃᕐᖄᓯᒪᔪᑦ ᖁᓄᓯᒪᓂᖏᑦ ᑲᕙᒪᒃᑯᑦ ᑲᒪᒐᓱᐊᕐᓂᖏᑦ ᓈᒻᒪᓈᖏᓐᓂᖏᑦ 
ᓄᓇᖃᕐᖄᓯᒪᔪᓂᒃ ᐱᓇᓱᐊᕐᓂᖏᑦ ᐱᔪᓐᓇᐅᑎᖏᓐᓄᑦ ᑭᖕᖒᒪᒋᔭᖏᓐᓄᓪᓗ (Campell 
& Wellman, 2020). ᑖᒃᑯᐊ RCAP-ᑯᑦ ᖃᐅᔨᓴᕐᓂᖏᑦ ᐃᒣᒋᐊᖃᕐᓂᕋᐃᓂᖏᓪᓗ 
1996-ᒥ ᑐᕌᒐᓯᒪᕗᑦ ᐋᕐᖀᒋᐊᕋᓱᐊᕐᓱᑎᒃ ᐃᓚᒌᓐᓂᖏᑦ ᓄᓇᖃᕐᖄᓯᒪᔪᐃᑦ 
ᓄᓇᖃᕐᖄᓯᒪᖏᑦᑐᓪᓗ ᓄᓇᓕᒋᔭᖏᑦ. ᑌᒫᑦᓭᓐᓇᒐᓚᒃ, 
ᓄᓇᖃᕐᖄᓯᒪᔪᖅ ᐃᕐᖃᑐᐃᔨ ᖃᐅᔨᒐᓱᐊᕐᓯᒪᒻᒪᑦ ᒫᓇᑑᐸᒥ 
1991-ᒥ ᐃᓱᓕᓐᓂᖃᕐᓯᒪᕗᖅ ᐱᐅᓯᐅᔪᑦ ᓈᒻᒪᓈᕐᑕᐅᓯᒪᖏᑦᑐᖅ, 
ᐃᓅᓯᓕᕆᓂᖅ ᐊᑦᔨᒌᒃᑎᑕᐅᖏᑦᑐᖅ, ᑲᕙᒪᒐᓱᓐᓂᕐᒥᒃ 
ᓵᓚᐅᓯᒪᔪᑦ, ᐃᕐᖃᑐᐃᕕᒃ ᓈᒻᒪᓈᕐᓯᒪᖏᑦᑐᖅ, ᑌᒣᓕᐅᕐᓱᓂ 
ᑲᓇᑕᐅᑉ ᑲᕙᒪᖓ ᓵᖕᖓᓯᖃᑦᑕᓯᒪᕗᖅ ᓄᓇᖃᕐᖄᓯᒪᔪᓂᒃ, 
ᓂᒐᕕᕐᖃᔪᒥᒃ ᓈᒻᒪᓈᖏᑦᑐᒥᒃ ᑐᑭᓯᓇᕐᑎᑦᓯᒐᓱᐊᖃᑦᑕᓱᑎᒃ 
ᐱᒍᑦᔭᐅᓗᐊᕐᑎᑦᓯᑦᓱᑎᒃ ᓄᓇᖃᕐᖄᓯᒪᔪᑦ ᐃᓄᖏᓐᓂᒃ 
ᒫᓇᑑᐸᐅᑉ ᑎᒍᔭᐅᒪᕕᖏᓐᓂ (ᓄᓇᖃᕐᖄᓯᒪᔪᑦ ᐃᕐᖃᑐᐃᕕᒻᒥ 
ᐋᕐᕿᒋᐊᕈᑎᒃᓴᓂᒃ ᐱᓇᓱᐊᕐᓂᖏᑦ 2001).

ᖃᐅᔨᓇᓱᐊᕐᑕᓄᑦ ᐃᓚᒋᓕᐅᑎᓯᒪᔪᑦ, ᒪᑯᓄᖓ ᐱᓇᓱᐊᕐᓃᑦ ᖃᐅᔨᓇᓱᐊᕐᓂᒧᑦ 
ᑐᖁᑕᐅᓯᒪᓂᖓᓄᑦ Neil Stonechild ᐊᒻᒪ Ipperwash ᖃᐅᔨᓴᕐᓂᖓ ᑐᖁᑕᐅᓯᒪᓂᖓᓄᑦ 
Dudley George, ᑌᒫᑦᓭᓐᓇᒐᓚᒃ ᐃᓱᓕᓐᓂᖃᕐᓯᒪᒻᒥᔪᖅ. ᖃᐅᔨᓯᒪᔪᑦ ᐱᓇᓱᐊᖃᑎᖃᕐᓗᓂ 
ᓄᓇᖃᕐᖄᓯᒪᔪᓂᒃ ᑲᕙᒪᒃᑯᓐᓂ ᖃᐅᔨᓴᕐᑎᓂᒃ, ᐳᓖᓯᓂᒃ ᐱᓗᐊᕐᑐᒥᒃ, ᓴᑑᒪᓇᖏᓐᓂᒥᒃ ᐱᑕᓕᒃ, 
ᐸᓴᒍᓱᓐᓂᒥᒃ, ᓇᕐᕈᓂᕐᒥᒡᓗ ᐃᓅᖃᑎᒃᓴᔭᕆᖕᖏᑕᒥᒃ. ᑕᒪᓐᓇ ᐃᓚᖃᕐᖁᖅ ᐱᓇᓱᐊᖃᑎᒌᓐᓂᖅ 
ᑎᒍᔭᐅᑎᑦᓯᓂᕐᒥᒃ ᐊᒻᒪᓗ ᐸᓯᔭᒃᓴᕈᕐᑎᑦᓯᓂᕐᒥᒃ ᓄᓇᖃᕐᖄᓯᒪᔪᓂᒃ ᐃᒻᒥᒎᕐᑐᓂᒃ (Wright, 
2004; Wortley & Roswell, 2007). ᑕᒪᒃᑯᐊ ᓈᒻᒪᓈᕐᓯᒪᖏᓐᓃᑦ ᐃᓱᓕᓯᒪᖕᖏᓚᑦ ᐱᖁᔭᓂᒃ 
ᓯᖁᒥᑦᓯᓯᒪᔪᓄᑦ ᖁᓚᕐᓀᑎᑦᓯᓯᒪᕗᑦ ᐊᑭᕋᕐᑑᑎᓂᕐᒥᒃ ᐊᓪᓓᑦ ᐱᖁᔭᖏᑦᑕ ᐱᔪᓐᓇᐅᑎᖏᓐᓄᑦ, 
ᓄᓇᑖᕐᓂᒧᑦ, ᐊᖑᓇᓱᓐᓂᒧᓪᓗ ᐃᖃᓗᒐᓱᒍᓐᓇᓂᕐᒧᓪᓗ ᐱᔪᓐᓇᐅᑎᓄᑦ. 

ᓱᓕᒋᐊᓪᓚᓗ, ᓄᓇᖃᕐᖄᓯᒪᔪᑦ ᐱᐊᕋᖏᑦ ᐅᕕᕐᑫᓪᓗ ᖁᓚᕐᓇᖏᑦᑐᒥᒃ ᐱᒍᑦᔭᐅᓗᐊᖃᑦᑕᓯᒪᔪᐃᑦ 
ᐱᐊᕋᐃᑦ ᑮᓇᐅᔭᒃᓴᖏᑦᑕ ᐊᐅᓚᓂᖏᓐᓄᑦ ᑲᓇᑕᓕᒫᒥ. ᑕᒪᓐᓇ ᐱᒍᑦᔭᐅᓗᐊᕐᓯᒪᓂᖅ 
ᓇᓗᓀᕐᓯᓯᒪᕗᖅ ᐊᑑᕐᑕᐅᔪᐃᑦ ᑌᒣᓪᓗᐊᕇᒃᑎᑦᓯᖏᓐᓂᖏᓐᓂᒃ ᐊᑑᑎᑎᑦᓯᓪᓗᓂᓗ 
ᐱᐅᓯᕐᑖᑎᑦᓯᒐᓱᓐᓂᒥᒃ. ᖃᐅᔨᓇᓱᐊᕐᓂᒃᑯᑦ ᐱᐊᕋᐃᑦ ᑮᓇᐅᔭᖏᑦᑎᒍᑦ ᐱᒍᑦᔭᐅᓃᑦ, 

ᓄᓇᖃᕐᖄᓯᒪᔪᐃᑦ 
ᐱᐊᕋᖏᑦ ᐅᕕᒃᑲᖏᓪᓗ 
ᐱᒍᑦᔭᐅᓗᐊᒻᒪᕆᓕᕐᓱᑎᒃ 
ᐱᐊᕋᐃᑦ 
ᑮᓇᐅᔭᕐᑖᑎᑕᐅᓂᖏᓐᓄᑦ 
ᐊᐅᓚᑕᐅᓕᕐᓱᑎᒃ ᑲᓇᑕᓕᒫᒥ.

ᓄᓇᖃᕐᖄᓯᒪᔪᐃᑦ ᐱᐊᕋᖏᑦ ᐱᖓᓱᕕᓪᓗᐊᑐᒥᒃ ᖃᐅᔨᓴᕐᑕᐅᓂᕐᓴᐅᓲᑦ ᐱᐊᕋᐃᑦ ᓴᐳᒻᒥᔨᖏᓐᓄᑦ 
ᐱᒍᑦᔨᔨᓄᑦ ᐆᒃᑑᑎᒋᓗᒋᑦ ᖃᓪᓗᓈᓄᑦ ᐱᓇᓱᐊᕐᓂᖏᓐᓄᑦ, ᐊᒻᒪᓗ ᑲᒪᒋᔭᐅᒋᐊᖃᓕᕐᑎᑦᓯᓲᑦ 
ᖃᐅᔨᓴᕐᑕᐅᑎᑦᓯᓯᒪᓕᑐᐊᕋᒥᒃ (ᐱᒍᑦᔭᐅᓗᐊᕐᓂᒧᑦ ᓄᓇᖃᕐᖄᓯᒪᔪᐃᑦ ᐱᐊᕋᖏᑦ ᐊᓐᑎᐅᕆᐆᒥ 
ᐱᐊᕋᕐᓄᑦ ᑮᓇᐅᔭᖃᕐᑎᑦᓯᓂᐅᑉ ᐊᐅᓚᓂᖓ, n.d.). ᑐᓴᕐᑎᑦᓯᐅᑏᑦ ᓄᐃᑦᓯᓯᒪᕗᑦ 
ᑕᒪᓐᓇ ᐃᓱᐃᓗᑕᖅ ᐊᑦᔨᒌᖑᕗᖅ ᓇᒥᓕᒫᖅ ᓄᓇᓕᓐᓂ, ᓄᓇᖃᕐᖄᓯᒪᔪᑦ ᐱᐊᕋᖏᑦ 
ᑌᒣᓪᓗᐊᕐᑎᑕᐅᖏᑦᑐᐃᑦ ᐃᓚᒋᔭᖏᓐᓂᑦ ᓅᑎᑕᐅᓂᖏᑦ ᓄᓇᓕᖏᓐᓂᓪᓗ (ᑲᕙᒪᒃᑯᑦ 
ᓂᐅᕙᓪᓛᒥ ᐊᒻᒪ ᓛᐸᑐᐊᒥ, 2021).

ᐃᓕᑕᕆᔭᐅᓯᒪᒐᓗᐊᕐᒪᑕ ᓄᓇᖃᕐᖄᓯᒪᔪᐃᑦ ᐱᔪᓐᓇᐅᑎᖏᑦ ᑲᓇᑕᐅᑉ ᐱᖁᔭᕐᔪᐊᖏᓐᓂ 
ᐱᔪᓐᓇᐅᑏᑦ ᐃᓱᒪᕐᓱᕐᓃᓪᓗ, ᓄᓇᖃᕐᖄᓯᒪᔪᐃᑦ ᓱᓕ ᐃᓕᑕᕆᔭᐅᓇᓱᐊᕐᓂᒧᑦ ᐊᔪᐃᓐᓇᖃᑦᑕᐳᑦ 
ᐱᔪᓐᓇᐅᑎᒥᓐᓄᓪᓗ ᑐᑭᑖᕈᑎᓄᑦ ᐊᑑᑎᒋᐊᖃᓕᑐᐊᕋᒥᒃ (Campbell & Wellman, 2020).

ᖃᐅᔨᓴᕐᓂᖅ ᓄᐃᑎᑦᓯᓯᐊᕐᐳᖅ ᐊᑯᓂ ᓱᕐᕋᐃᓯᒪᓂᖓᓂᒃ ᐱᐅᓯᕐᑖᑎᑦᓯᒐᓱᓂᐅᑉ 
ᐱᕋᔭᖕᓂᐅᓂᖓᓂᒃ ᐃᕐᖃᑐᐃᓂᐅᑉ ᑲᓇᑕᒥ ᐊᐅᓚᓂᕆᔭᖓᓂ, ᐱᓗᐊᕐᑐᒥᒃ ᓄᓇᖃᕐᖃᓯᒪᔪᑦ 

ᓄᓇᓕᖏᓐᓂ, ᑲᔪᓯᔪᒥᒃ 
ᓄᐃᑦᓯᓯᒪᕗᖅ ᓇᕐᕈᓂᒃᑯᑦ 
ᐱᓇᓱᐊᖃᑦᑕᓯᒪᓂᖏᓐᓂᒃ ᖃᓄᓕᒫᖅ 
ᐱᓇᓱᐊᕈᑕᐅᔪᓂᒃ ᐱᖁᔭᑎᒍᑦ, 
ᑎᒍᔭᒃᓴᕈᕐᑐᐃᑦ ᑌᒣᓪᓗᐊᕐᑎᑦᓯᒐᑎᒃ 
ᐊᑭᓕᕐᑕᐅᒋᐊᖃᕐᑎᑕᐅᖏᓐᓂᖏᓐᓄᑦ 
ᖃᓪᓗᓈᓄᑦ ᐱᐅᓯᐅᓲᑦ ᑕᑯᑦᓱᒋᑦ 
(Bracken et al., 2009; 
Baker et al., 2015). ᑕᒪᓐᓇ 
ᓵᖕᖓᔭᐅᒐᓱᐊᖃᑦᑕᓯᒪᕗᖅ 
ᐃᓱᐃᓗᑕᐅᖃᑦᑕᑐᖅ, 
ᐊᐅᓚᓂᐅᕙᒃᑑᑉ ᓈᒻᒪᓈᕐᓯᒪᖏᓐᓂᖓ 
ᐅᓪᓗᒥᐅᔪᖅ ᐊᑑᑎᔭᐅᕙᒃᑐᖅ 
ᐱᐅᓯᕐᑖᑎᑦᓯᒐᓱᓐᓂᖅ ᐃᕐᖃᑐᐃᓂᐅᑉ 
ᐃᓗᐊᒍᑦ ᐃᑎᔪᒥᒃ ᐊᒫᓕᒃ ᑲᓇᑕᐅᑉ 
ᐃᕐᖃᑐᐃᓂᕐᒧᑦ ᐊᐅᓚᓂᖓ (Zinger, 
2023).

Et Monture (2006) ᐋᕐᕿᓯᒪᕗᖅ 
ᓄᓇᖃᕐᖄᓯᒪᔪᐃᑦ ᐃᓄᖏᑦ 
ᐱᕋᔭᖕᓂᕋᕐᑕᐅᖃᑦᑕᓯᒪᓂᖏᑦ 
ᐊᐅᓚᑕᐅᓯᒪᒻᒪᑕ ᐋᕐᕿᒃᓯᒪᑦᓯᐊᕐᓱᓂ 

ᓴᓇᕐᕈᑎᐅᒻᒪᑦ ᐱᐅᓯᕐᑖᕐᑎᑦᓯᒐᓱᓐᓂᒧᑦ, ᐊᑐᕐᑕᐅᓪᓚᕆᒃᓱᓂ ᓴᓂᕐᕓᓯᒪᒻᒪᑦ ᐊᐅᓚᑦᓯᑦᓱᓂᓗ 
ᓄᓇᖃᕐᖄᓯᒪᔪᑦ ᓄᓇᓕᖏᓐᓂᒃ. ᐊᖏᓕᒋᐊᕐᓱᒍ Monture’s ᐃᓱᒪᒋᔭᖓ, ᖁᓚᕐᓀᓱᓂ 
ᐊᒥᓱᕈᕆᐊᕐᑎᑦᓯᑦᓱᑎᒃ ᓄᓇᖃᕐᖄᓯᒪᔪᓂᒃ ᑎᒍᔭᐅᖃᑦᑕᑐᑦ ᐃᕐᖃᑐᐃᓂᐅᑉ ᐊᐅᓚᓂᖓᑕ 
ᓈᒻᒪᓈᕐᓯᒪᖏᓐᓂᖓ ᐊᒫᖃᕐᒪᑦ ᐱᐅᓯᕐᑖᑎᑦᓯᒐᓱᓐᓂᐅᑉ ᐱᕋᔭᖕᓂᐅᓂᖓᓂᒃ ᓇᓗᓀᕐᓯᒐᑎᒃ 
ᐱᖁᔭᓂᒃ ᓱᕋᐃᔪᐃᑦ ᐱᕋᔭᖕᓂᐅᑎᑕᐅᓯᒪᓂᖏᓐᓂᒃ.

ᐊᑑᑎᖃᑦᑕᓯᒪᔪᐃᑦ, ᓄᓇᖃᕐᖄᓯᒪᔪᑦ ᐃᓄᖏᑦ ᓄᓇᓯᒪᔪᓂᑦ ᐲᕐᑎᑕᐅᓯᒪᒻᒪᑕ ᓄᐃᑎᑦᓯᓂᕐᑎᒍᑦ 
ᓴᐳᒻᒥᔭᐅᓂᒃᓴᖏᓐᓂᑦ ᑕᒪᖏᑦ ᓄᓇᖃᕐᖄᓯᒪᔪᐃᑦ ᓄᓇᓯᒪᔪᐃᓪᓗ, ᐊᒻᒪᓗ ᐅᒃᑯᐊᓯᒍᓐᓇᓗᑎᒃ 
ᐃᓂᒋᔭᐅᓲᓂᑦ ᓄᓇᖃᕐᖄᓯᒪᔪᑦ ᓵᑕᐅᒍᑎᒋᓲᖏᓐᓂᒃ ᐃᓕᓴᕐᑎᑕᐅᖁᓪᓗᒋᑦ “ᐱᕙᓪᓕᐊᓂᕐᒥᒃ” 
(Fortier & Wong, 2018). ᑲᕙᒪᒃᑯᑦ-ᐊᐅᓚᑦᓯᓂᖓᒍᑦ ᖁᓚᕆᔭᐅᔪᐃᑦ ᐊᒻᒪᓗ ᑐᑭᑖᕐᑕᐅᔪᐃᑦ, 
ᐊᓪᓓᑦᐱᓇᓱᒃᑏᑦ ᐊᒻᒪ NWMP-ᑯᑦ/ RCMP-ᑯᑦ ᐱᓇᓱᐊᕐᖃᑦᑕᓯᒪᕗᑦ “ᑐᖁᑦᓯᓯᒪᔪᓂᒃ 
ᐱᖁᔭᑎᒍᑦ ᕿᓂᕐᓱᑎᒃ ᓄᓇᖃᕐᖄᓯᒪᔪᑦ ᐃᓄᒋᐊᓐᓂᖏᓐᓂᒃ ᓂᕈᐊᕐᑕᒥᓐᓄᑦ ᓄᓇᒨᕆᑦᓱᑎᒃ, 
ᐅᖃᐅᓯᖏᓐᓂᒃ ᐊᓯᕈᐃᑦᓱᑎᒃ, ᐱᐅᓯᑐᖃᖏᓐᓂᒃ ᐊᓯᐅᔨᑎᑦᓱᒋᑦ, ᐊᒻᒪᓗ ᐱᐊᕋᖏᓐᓂᒃ 
ᓅᑦᑎᑎᑦᓯᑦᓱᑎᒃ ᓄᓇᓕᖏᓐᓂᑦ” (Fortier &Wong, 2018).

ᐱᐅᓯᕐᑖᑎᑦᓯᓇᓱᓐᓂᒧᑦ ᐱᓂᐊᕐᓂᐅᔪᑦ ᐊᒻᒪᓗ ᑎᒍᔭᐅᒪᕖᑦ, 
ᐃᓚᖃᕐᑎᓪᓗᒋᑦ “ᐃᓕᓴᕐᓂᖅ, ᓂᕿᑖᕐᕈᑎᑖᕐᑕᓂᖅ, 
ᐋᓐᓂᐊᓯᐅᕐᑕᐅᓂᖅ, ᐳᓖᓰᑦ, ᐊᒻᒪᓗ ᐃᕐᖃᑐᐃᓂᖅ,” 
ᑲᔪᓯᕗᑦ ᐱᐅᓯᕐᑖᑎᑦᓯᓇᓱᓐᓂᒧᑦ ᐱᕋᔭᖕᓂᖅ ᓵᑦᓯᓯᒪᑦᓱᑎᒃ 
ᓄᓇᖃᕐᖄᓯᒪᔪᑦ ᐱᕋᔭᒃᓯᒪᓂᖏᓐᓂᒃ (McGuire, 
2023). ᐃᓄᓐᓄᑦ, ᐱᐅᓯᕐᑖᑎᑦᓯᒐᓱᓐᓂᒧᑦ ᐱᕋᔭᖕᓂᖅ 
ᑐᕌᖓᕗᖅ ᐃᓚᒌᑦ ᐃᓚᒌᓐᓂᖏᓐᓄᑦ, ᐸᕝᕕᓴᒻᒪᕆᒃᓱᑎᒃ 
ᐃᓄᓂᒃ ᐃᓚᒌᖑᔪᓂᒃ ᐊᒻᒪᓗ ᐱᐅᓯᖏᓐᓂᒃ 
ᐊᑑᑎᑎᓪᓗᒋᑦ ᐱᐊᕋᖏᓐᓂᒃ ᐃᓕᓴᕆᐊᕐᑎᑦᓯᑦᓱᑎᒃ 
ᐊᓂᕐᕌᓗᒻᒥ, ᐋᓐᓂᐊᕕᓐᓂ, ᐊᒻᒪ “ᐃᓄᐃᑦ ᐱᐊᕋᖏᑦ 
ᐅᕕᒃᑲᖏᓪᓗ ᖃᓪᓗᓈᑦ ᓄᓇᖓᓐᓃᑦᑐᓄᑦ ᐱᓯᒪᔭᐅᑎᑦᓱᒋᑦ 
ᑎᒍᐊᖑᑎᑦᓱᒋᓪᓗ” (Johnson, 2018).

ᓄᓇᖃᕐᖄᓯᒪᔪᑦ ᐱᐊᕋᖏᑦ ᐃᓚᒥᓐᓂᑦ ᐊᐅᓪᓚᕐᑎᑕᐅᓯᒪᔪᑦ, ᓄᓇᓕᒥᓐᓂᑦ, 
ᐱᐅᓯᕐᒥᓂᓪᓗ ᐊᓯᑦᔩᑐᐃᓐᓇᕋᑎᒃ, ᑭᓯᐊᓂᓕ ᓇᕐᕈᒋᔭᐅᓕᕐᓯᒪᒋᕗᓪᓕ ᐊᓪᓛᑦ ᐃᓅᓯᕐᒥᓐᓂ 
ᐃᓚᒋᔭᐅᑦᓯᐊᕈᓐᓀᓚᕿᓯᒪᕗᑦ (Stefanick & Tait, 2024). ᐱᐅᓯᕐᑖᑎᑦᓯᒐᓱᒃᑐᐃᑦ 
ᐱᓇᓱᐊᕐᓂᖏᑦ ᓄᕐᖃᑎᑦᓯᓯᒪᕗᑦ ᓄᓇᖃᕐᖄᓯᒪᔪᑦ ᐃᓄᖏᓐᓂᒃ ᑲᒪᑦᓯᐊᕈᓐᓇᖏᓐᓂᕋᐃᑦᓱᑎᒃ 
ᐅᖁᒣᒃᓴᓂᕐᓂᒃ ᐊᒻᒪᓗ ᐱᕋᔭᖕᓂᓂᒃ ᓄᓇᓕᐅᔪᓂ, ᑲᕙᒣᑦ ᑲᒪᔨᐅᒍᓐᓀᓕᑎᑦᓯᓯᒪᕗᑦ 
ᐱᔪᓐᓇᑕᑐᐊᖃᓕᕐᑎᑦᓱᒋᑦ “ᒪᑦᑐᓯᕐᑐᐃᓂᕐᒥᒃ ᐃᑲᔪᕐᓗᑎᒃ” (McGuire, 2023).

ᐊᑑᑎᔭᐅᖃᑦᑕᓯᒪᔪᐃᑦ ᐱᐊᕋᐃᑦ ᑮᓇᐅᔭᖏᓐᓄᑦ ᐊᑐᐊᒉᑦ ᑲᓇᑕᒥ ᓱᕐᕋᐃᓯᒪᕗᑦ 
ᐃᓄᐃᑦ ᓄᓇᓕᖏᓐᓂᒃ, ᐊᑐᕐᓱᑎᒃ ᐋᕐᕿᓱᕐᑕᐅᓯᒪᔪᑎᒍᑦ ᐊᑑᑎᑎᑦᓯᓕᕐᓱᑎᒃ ᐊᒻᒪᓗ 
ᐊᐅᓚᓂᐅᔪᑎᒍᑦ ᓱᓇᐅᒍᓐᓀᓕᕐᑎᑦᓯᓂᕐᒥᒃ. ᐊᑑᑎᓯᒪᔪᑎᒍᑦ, ᓄᓇᖃᕐᖄᓯᒪᔪᐃᑦ ᐃᓄᖏᑦ, 
ᐃᓄᐃᑦ ᐃᓚᒋᔭᐅᑎᓪᓗᒋᑦ, ᐊᐅᓚᑕᐅᖃᑦᑕᓯᒪᕗᑦ ᐊᑐᐊᒐᐅᔪᓄᑦ ᐊᓪᓓᑦ ᐃᓕᓴᕐᓂᖏᓐᓂᒃ 
ᐊᓂᕐᕌᓗᖃᕐᓱᑎᒃ, ᑐᕌᒐᖃᕐᓱᑎᒃ ᓴᖑᑎᑦᓯᒐᓱᐊᕐᓱᑎᒃ ᓄᓇᖃᕐᖄᓯᒪᔪᐃᑦ ᐱᐊᕋᖏᓐᓂᒃ 
ᐃᓚᖏᓐᓂᑦ ᓅᑎᑦᓱᒋᑦ ᓄᓇᓕᖏᓐᓂᓪᓗ. ᑕᒪᒃᑯᐊ ᐃᓕᓴᕐᓂᐅᔪᐃᑦ ᐊᐅᓚᑕᐅᓯᒪᕗᖅ 
ᐋᕐᕿᑕᐅᓯᒪᔪᓄᑦ, ᐱᐊᕋᐃᑦ ᐃᓄᑐᐊᖑᑎᑕᐅᑦᓱᑎᒃ ᐃᓱᒪᕐᓱᕐᓇᖏᒻᒪᕆᒃᑐᒥ ᐊᐅᓚᑕᐅᑦᓱᑎᒃ 
ᐱᐅᓯᖏᑦ ᐃᓅᓯᖏᓪᓗ ᓄᖑᑎᒐᓱᐊᕐᓱᒋᑦ (Rand, 2011).

ᑕᒪᓐᓇ ᐊᑑᑎᔭᐅᔪᖅ ᐊᓯᑦᔩᒍᑕᐅᒐᓱᐊᕐᓱᓂ ᐅᓪᓗᒥᓂᑕᕐᓄᑦ ᐱᐊᕋᐃᑦ ᑮᓇᐅᔭᖏᓐᓄᑦ 
ᐊᐅᓚᓂᐅᔪᓄᑦ, ᐅᖃᐅᓯᐅᓯᒪᔪᖅ ᐱᒋᐊᕐᑎᑦᓯᒍᑕᐅᓂᖓ ᐃᓕᓴᕐᓂᒥᒃ ᐊᓂᕐᕌᓗᒦᓪᓗᑎᒃ (Bleau 
et al., 2022). 2021-ᒥ, ᖃᕆᑕᐅᔭᒃᑯᑦ ᑲᑎᕐᓱᑕᐅᓯᒪᔪᓂᑦ ᖃᐅᔨᔭᐅᓯᒪᕗᑦ 54%-ᑲᓵᖏᑦ 
ᐱᐊᕋᓕᒫᑦ ᑲᒪᒋᔭᐅᔪᑦ ᓄᓇᖃᕐᖄᓯᒪᔪᑦ, ᐳᕐᑐᓯᕙᓪᓕᐊᓂᖏᑦ ᓱᑲᓐᓂᖃᕐᓱᑎᒃ 80-90%-

ᐊᑑᑎᔭᐅᓯᒪᔪᐃᑦ ᐱᐊᕋᐃᑦ 
ᑮᓇᐅᔭᖃᕐᑎᑕᐅᓂᖏᓐᓄᑦ 
ᐊᑐᐊᒐᒃᓭᑦ ᓱᕐᕋᐃᓯᒪᕗᑦ 
ᑲᓇᑕᒥ ᐃᓄᐃᑦ ᓄᓇᓕᖏᓐᓂᒃ, 
ᐃᓱᒪᕐᓱᑎᑕᐅᖏᓐᓂᒧᑦ 
ᐱᖁᔭᓕᐅᕐᑕᐅᑦᓱᑎᒃ 
ᐊᒻᒪᓗ ᓱᓇᐅᒍᓐᓀᑐᑎᑐᑦ 
ᐊᐅᓚᓂᖃᕐᑎᑕᐅᓕᕐᓱᑎᒃ. 

ᓂᒃ ᑲᓇᑕᒥ ᐃᓄᐃᓪᓗ ᓄᓇᖓᓐᓂ (Stefanick & Tait, 2024). ᑕᒪᓐᓇ ᐱᒍᑦᔭᐅᓗᐊᕐᓂᖅ 
ᐊᐅᓚᑕᐅᓯᒪᕗᖅ ᐊᑐᐊᒐᕐᓄᑦ ᐱᐅᓯᕐᑖᑎᑦᓯᒐᓱᑦᑐᓄᑦ ᑲᔪᓯᑦᓱᑎᒃ ᓯᕗᓪᓕᐅᔨᒐᓱᑦᓱᑎᒃ 
ᓄᓇᖃᕐᖄᓯᒪᔪᐃᑦ ᐱᐊᕋᖏᓐᓂᒃ ᓄᓇᓕᖏᓐᓂᑦ ᓅᑎᑐᑦᓱᒋᑦ ᐅᖃᐅᑦᔨᓯᒪᒐᑎᒃ ᐃᓅᓯᖏᑦ 
ᒪᑭᒪᒐᓱᐊᕐᓂᒧᑦ ᐃᓱᐃᓗᑕᖃᕐᒪᖔᑕ ᐊᒻᒪ ᐃᓚᒌᑦ ᐃᑲᔪᕐᑕᐅᓂᑦᓴᖏᓐᓂᒃ.

McGuire (2023) ᓄᐃᑦᓯᓯᒪᕗᖅ ᓯᕗᓂᕆᔭᐅᒐᓱᐊᕐᑐᓂᒃ “ᐱᐅᓯᖏᑦ ᐊᓯᑦᔨᑎᓪᓗᒋᑦ 
ᐱᐅᓯᕐᑖᑎᓪᓗᒋᑦ” ᒪᑯᑎᒎᓇᖅ “ᐃᔨᕐᓯᒪᔪᒃᑯᑦ ᐊᑐᐊᒐᕐᒥᒃ ᐊᑐᕐᓗᑎᒃ, ᐱᖁᔭᓂᒃ, 
ᓯᖁᒥᑦᓯᓯᒪᓂᖏᑦᑎᒍᑦ ᓄᓇᖃᕐᖄᓯᒪᔪᐃᑦ ᓱᓇᐅᒍᓐᓀᑎᒐᓱᐊᕐᓱᒋᑦ ᑐᖁᒃᑯᑦ/ᐃᒻᒥᓂᐊᕐᓂᒃᑯᑦ, 
ᖃᓂᒪᓂᒃᑯᑦ ᐊᒻᒪᓗ ᐋᕐᕿᓱᕐᑕᐅᓯᒪᔪᑎᒍᑦ ᑕᒪᒃᑯᑎᒎᓇᖅ ᐱᐊᕋᐃᑦ ᑮᓇᐅᔭᑦᓵᖏᑦ ᐊᑐᕐᓱᒋᑦ, 
ᐅᕕᒃᑫᑦ ᑲᒪᒋᔭᐅᑦᓱᑎᒃ, ᐅᕝᕙᓗ ᐱᓂᕐᓗᓯᒪᔪᑦ ᐃᕐᖃᑐᕐᑕᐅᕕᖏᑦᑎᒍᑦ ᐊᐅᓚᑦᓱᑎᒃ” 
(ᒪᒃᐱᒐᖓ 16). ᐊᒥᓱᑦ ᐊᑐᐊᒐᓕᐅᕐᓯᒪᕗᑦ ᓇᓗᓀᕐᓯᑦᓱᑎᒃ ᐱᕋᔭᖕᓂᒥᒃ ᓄᓇᖃᕐᖄᓯᒪᔪᐃᑦ 
ᐃᓄᖏᑦ ᓄᓇᓕᒡᔪᐊᓂ ᐋᕐᕿᑕᐅᓯᒪᔪᓄᑦ ᐃᓚᒋᑦᓱᒋᑦ “ᐊᖏᓂᕐᓴᐅᔪᒃᑯᑦ ᐊᐅᓚᓂᖃᕐᓱᑎᒃ 
ᐱᐅᓯᕐᑖᑎᑦᓯᒐᓱᓐᓂᒥᒃ ᓱᒃᑯᐃᓯᒪᓂᖏᑦ” ᐊᒻᒪ “ᐲᕐᑎᑕᐅᑦᓱᑎᒃ ᓄᓇᖃᕐᖄᓯᒪᔪᐃᑦ ᐃᓄᖏᑦ 
ᐃᓅᓯᐅᔪᐃᑦ ᑕᑯᓐᓇᓱᒋᑦ” (McGuire, 2023, ᒪᒃᐱᒐᖓ 14).

ᐱᕙᓪᓕᐊᓯᒪᓂᖅ 1999-ᒥ ᑐᑭᑖᕈᑎᒥ RvGladue, ᐃᕐᖃᑐᐃᕕᒡᔪᐊᖅ ᑲᓇᑕᒥ 
ᐅᖃᐅᓯᖃᕐᓯᒪᕗᖅ ᓄᓇᖃᕐᖄᓯᒪᔪᑦ ᐊᒥᓱᕐᔪᐊᑦ ᑎᒍᔭᐅᖃᑦᑕᓂᖏᑦ “ᐊᓯᕈᕐᓭᓯᒪᕗᑦ” ᑲᓇᑕᐅᑉ 
ᐱᖁᔭᓕᕆᕕᖓᑕ ᐃᓗᐊᒍᑦ, ᐊᒡᓚᒍᑕᐅᖃᑦᑕᓯᒪᒐᓗᐊᕐᑎᓪᓗᒍ ᐊᕐᕌᒍᓂ ᐊᒥᓱᓂ (Arbel, 
2019). ᐃᕐᖃᑐᐃᕕᒃ ᑐᑭᓯᓯᒪᕗᖅ ᐊᕕᒃᑐᓯᒪᓂᕐᒥ 718.2(e) ᐱᖁᔭᓂᒃ ᓯᖁᒥᑦᓯᓂᐅᑉ 
ᑭᓯᓯᑎᖓᓂ, ᓄᐃᑎᑕᐅᓯᒪᔪᒥ 1996-ᒥ ᐋᕐᕿᒋᐊᕐᑕᐅᑎᓪᓗᒋᑦ, ᐅᖃᐅᓯᖃᕐᑐᒥᒃ ᐃᕐᖃᑐᐃᔨ 
ᑐᑭᑖᕆᓕᕈᓂ ᐃᓱᒪᒋᐊᖃᕐᖁᖅ ᐱᕕᓕᒫᒥᒍᑦ ᐱᕕᒃᓴᐅᔪᓂᒃ ᑎᒍᔭᐅᖕᖏᒍᑎᒃᓴᓂᒃ, 
ᐱᓗᐊᕐᑐᒥᒃ ᓄᓇᖃᕐᖄᓯᒪᔪᒥᒃ ᐃᕐᖃᑐᕐᑕᐅᔪᒥᒃ. ᑕᒪᓐᓇ ᐃᕐᖃᑐᐃᕕᒻᒥ ᓇᓗᓀᕐᑕᐅᓚᐅᕐᑐᖅ 
ᐃᑲᔪᕋᔭᕐᓂᖓ, ᑐᕌᒐᖃᕐᓗᓂ ᓄᓇᖃᕐᖄᓯᒪᔪᐃᑦ ᑎᒍᔭᐅᖃᑦᑕᑐᑦ ᖁᕝᕙᓯᑦᑑᒻᒪᑕ, ᐊᒻᒪᓗ 
ᓇᓗᓇᖏᑦᑐᒥᒃ ᐃᕐᖃᑐᐃᔨᓄᑦ ᑐᕌᒐᑦᓯᐊᖑᑦᓱᓂ ᕿᓂᕐᑐᓄᑦ ᐱᕙᓪᓕᓇᕐᑐᒥᒃ ᐊᐅᓚᓂᖓᓂᒃ. 
ᐃᕐᖃᑐᐃᕕᒻᒧᑦ ᐃᓕᑕᕆᔭᐅᔪᖅ ᐃᓱᐃᓗᑕᕐᑕᖃᕐᓂᖓ “ᓈᒻᒪᖏᑦᑐᒥᒃ” ᑎᑭᐅᑎᓯᒪᒐᓂ 
ᐱᓪᓚᕆᐅᓂᖓᓄᑦ ᐊᒻᒪᓗ ᐱᒍᑦᔭᐅᓗᐊᕐᓂᒧᑦ ᓄᓇᖃᕐᖄᓯᒪᔪᐃᑦ ᐃᓄᖏᑦ ᑲᓇᑕᐅᑉ 

ᑎᒍᔭᐅᓯᒪᕕᖏᑦᑕ ᐊᐅᓚᓂᖏᓐᓄᑦ, 
ᐱᕙᓪᓕᐊᑎᑦᓯᒻᒪᑦ ᓯᐊᒻᒪᐸᓪᓕᐊᔪᒥᒃ 
ᐃᓅᖃᑎᒥᓂᒃ ᓇᕐᕈᓂᖅ, 
ᐊᖏᔪᒥᒃ ᓱᓇᐅᒍᓐᓀᑎᑦᓯᓯᒪᒻᒪᑦ, 
ᐃᓂᒃᓴᒥᓃᒍᓐᓀᑎᑦᓯᑦᓱᓂ, 
ᐊᔪᕐᓴᓕᕐᑎᑦᓯᑦᓱᓂ, ᓱᕐᕋᓯᒪᓇᕐᑐᓄᑦ 
ᐊᑐᕐᓂᓗᒃᑎᑦᓯᑦᓱᓂ, 
ᐃᓕᓴᕐᕕᑲᑦᓯᐊᕋᑎᒃ ᐱᓇᓱᓂᕐᒧᓪᓗ 
ᐱᕕᒃᓴᐅᒐᔭᕐᑐᒥᒃ (Arbel, 2019).

ᐳᓖᓯᒃᑯᑦ ᐊᓪᓚᕕᖓ ᐊᑑᑎᓯᒪᕗᖅ 
ᐱᐅᓯᕐᑖᑎᑦᓯᒐᓱᓐᓂᒥᒃ 
ᐊᐅᓚᑦᓯᔨᐅᓯᒪᕗᖅ ᑲᔪᓯᑦᓱᓂ 
ᐱᐅᓯᐅᔪᒃᑯᑦ ᐅᖁᒣᒃᓴᑎᑦᓯᑦᓱᓂ 
ᓄᓇᖃᕐᖄᓯᒪᔪᐃᑦ ᐃᓄᖏᓐᓂᒃ 
ᐱᖁᔭᑎᒍᑦ ᐊᐅᓚᔪᓂᒃ 

(Arbel, 2019). ᓱᓕᒋᐊᓪᓚᓗ, ᑐᑭᑖᕐᑕᐅᒪᔪᑦ ᖃᐅᔨᔭᐅᑦᓱᑎᒃ ᐊᐅᓚᓂᕐᑎᒍᑦ ᓇᕐᕈᓂᒃᑯᑦ 
ᐊᐅᓚᔪᐃᑦ ᐊᒻᒪᓗ ᐃᓇᖏᕐᑕᐅᑎᑦᓱᒋᑦ ᐃᓕᓴᕐᓂᒥᒃ ᐊᓂᕐᕌᓗᑦᑕᓕᓐᓂᒃ, ᐱᖁᔭᑎᒍᑦ 
ᐊᐅᓚᔪᓂᒃ ᑲᒪᔨᐅᒍᓐᓇᓯᒐᑎᒃ ᐱᐅᓯᕐᑖᑎᑦᓯᓂᒃᑯᑦ ᐱᕋᔭᒃᓯᒪᓂᖏᓐᓄᑦ ᓄᓇᖃᕐᖄᓯᒪᔪᐃᑦ 
ᑎᒍᔭᐅᖃᑦᑕᓪᓚᕆᒃᑎᑕᐅᑦᓱᑎᒃ. ᑌᒣᓐᓂᖓᓄᑦ, ᐱᖁᔭᑎᒍᑦ ᐊᐅᓚᓂᐅᔪᖅ ᓱᓕ ᐱᕋᔭᒃᑐᓄᑦ 
ᐃᓚᒋᔭᐅᑎᑦᓯᑦᓱᑎᒃ ᖁᐊᕐᓵᕐᓇᕐᑐᑎᒍᑦ, ᐱᕋᔭᖕᓂᒃᑯᑦ, ᐊᒻᒪᓗ ᐋᓐᓂᓇᕐᑐᓂᒃ ᐊᑑᑎᑎᑦᓯᑦᓱᑎᒃ 
ᓄᓇᖃᕐᖄᓯᒪᔪᑦ ᓄᓇᓕᖏᓐᓂᒃ (Arbel, 2019).

ᑕᒪᑦᓱᒪ ᐱᓪᓚᕆᐅᓂᖓᓄᑦ ᐱᓂᕐᓗᓯᒪᔪᐃᑦ 
ᐊᑦᑐᐊᔭᐅᕗᑦ ᐃᓱᒪᒋᔭᐅᒋᐊᖃᕐᓱᑎᒃ 
ᐃᕐᖃᑐᐃᓂᒃᑯᑦ ᑐᑭᑖᕐᑕᐅᓗᑎᒃ, 
ᖃᐅᔨᒪᔭᒃᓴᐅᑦᓱᑎᒃ ᑐᑭᑖᕐᑕᐅᒪᔪᐃᑦ ᐅᑯᓄᖓ 
Brown, Hansen, Altiman, McWatters, 
ᐊᒻᒪᓗ Awasis. ᑕᒪᐅᓇ ᐊᑑᑎᑎᓪᓗᒋᑦ, 
ᐃᕐᖃᑐᐃᑎᓪᓗᒋᑦ ᐃᕐᖃᑐᐃᔩᑦ ᖃᐅᔨᖃᑦᑕᐳᑦ 
ᐱᕋᔭᓐᓂᐅᑉ ᐱᓪᓚᕆᐅᓂᖓᓂᒃ ᑕᒪᓐᓇ ᐱᓪᓗᒍ 
ᕿᒣᖃᑦᑕᐳᑦ ᐅᖃᐅᓯᐅᓪᓚᕆᒃᓯᒪᓂᖏᓐᓂᒃ 

ᐊᑑᑎᔭᐅᖃᑦᑕᑐᕕᓃᑦ ᑕᑯᑦᓱᒋᑦ 
ᐱᐅᓯᕐᑖᕐᑎᑦᓯᓇᓱᓐᓂᐅᔪᐃᑦ ᓱᓕ 
ᑲᔪᓯᖃᑦᑕᐳᑦ ᐊᐅᓚᑦᓯᓂᐅᔪᑎᒍᑦ 
ᐱᐅᓯᕆᔭᐅᖃᑦᑕᑐᑎᒍᓪᓗ 
ᐅᖁᒣᑦᓴᑎᑦᓯᑦᓱᑎᒃ ᓄᓇᖃᕐᖄᓯᒪᔪᑦ 
ᐃᓄᖏᓐᓂᒃ ᐱᓗᐊᕐᑐᒥᒃ 
ᐱᖁᔭᓕᕆᓃᑦ ᐊᐅᓚᓂᖏᑦᑎᒍᑦ

R v Gladue. ᐆᒃᑑᑎᒋᓗᒍ, ᐳᕋᐅᓐ, ᐃᕐᖃᑐᐃᔨ ᐱᕋᔭᒃᓯᒪᔪᒥᒃ ᐊᑐᕈᓐᓀᖁᔨᓯᒪᕗᖅ 
ᓄᓇᖃᕐᖄᓯᒪᔫᓂᖓᓂᒃ ᐱᕋᔭᓐᓂᐅᓯᒪᔫᑉ ᐱᓪᓚᕆᐅᓂᖓᓄᑦ (R v Brown, 2005). 
ᑌᒫᑦᓭᓐᓇᒐᓚᒃ, Awasis, ᐃᕐᖃᑐᐃᔨ ᐅᖃᕐᓯᒪᒋᕗᖅ ᓇᐅᓕᒫᑦ ᐊᑦᑕᓀᑦᑑᒍᑎᒃᓴᖏᑦ 
ᑭᖕᖒᒪᑦᓯᕐᒪᑕ ᓯᕗᓪᓕᐅᑦᔨᓂᕐᒥᒃ ᖃᓄᐃᓕᖓᒐᓗᐊᕐᐸᑕ Gladue-ᒥᒃ ᒪᓕᑦᓱᓂ (R v Awasis, 
2015). ᐃᕐᖃᑐᐃᔩᑦ Hansen ᐊᒻᒪ Altiman ᐅᖃᕐᓯᒪᕘᒃ ᐊᕕᒃᓯᒪᓂᕐᒥ 93, ᐊᒡᒍᑐᕐᓯᒪᓂᖓᓂ 
13 ᑐᑭᑖᕆᓯᔭᖓ Gladue, ᐅᖃᕐᓯᒪᒻᒪᑦ ᐱᓂᕐᓗᓪᓚᕆᒃᓯᒪᔫᑉ ᓵᖕᖓᔭᐅᒍᑎᖓ ᑐᑭᑖᕐᑕᐅᓂᖓ 
ᐆᒃᑑᑎᒋᔭᒃᓴᐅᕗᖅ ᑕᒪᖏᓐᓄᑦ ᓄᓇᖃᕐᖄᓯᒪᔪᓄᑦ ᖃᓪᓗᓈᓄᓪᓗ ᐱᕋᔭᒃᑐᓄᑦ. ᐃᕐᖃᑐᐃᔨ 

Altiman ᐅᖃᕆᐊᓪᓚᓯᒪᒋᕗᖅ ᐱᕋᔭᓐᓂᐅᑉ 
ᐱᐅᓯᖓᓂᒃ, ᑎᒍᔭᐅᓗᓂ ᑭᓯᐊᓂᐅᒃᐸᑦ, 
ᐃᒣᓕᒋᐊᖃᕐᐳᖅ ᐱᕋᔭᒃᓯᒪᔫᑉ ᓄᓇᓕᖓ ᐱᓪᓗᒍ  
ᑎᒍᔭᐅᒍᓐᓇᐳᖅ  ᑐᑭᑖᕐᑕᐅᓗᓂ ᑌᒫᓪᓗᐊᖅ 
(R v Altiman, 2019).

ᑐᑭᑖᕆᒐᓱᐊᕐᓗᓂ ᓵᖕᖓᔭᐅᒋᐊᓖᑦ 
ᓄᓇᖃᕐᖄᓯᒪᔪᖅ ᐃᕐᖃᑐᒐᒃᓴᐅᒃᐸᑦ 
ᐱᓪᓚᕆᐅᔪᒧᑦ ᐊᓪᓚᑕᐅᓯᒪᑦᓯᐊᓗᓂ 
ᐊᓪᓚᑕᐅᓯᒪᐅᑎᑎᒍᑦ, ᐱᔭᕐᓃᑦᑑᑉᐸᑦ 
ᑐᑭᑖᒐᕐᓂᖏᑦᑑᓗᓂ ᒪᓕᒐᒃᓴᐅᕗᖅ Gladue-
ᒧᑦ ᑐᑭᑖᕆᓂᕐᒧᑦ ᐱᓇᓱᐊᖃᑦᑕᓯᒪᔭᖓᓂᒃ 
(Milward & Parkes, 2011). ᑕᒪᓐᓇ 
ᑌᒣᓕᖓᓂᖅᐅᓪᓗᖓ ᐱᒋᐊᕐᓯᒪᕗᖅ 
ᑐᑭᓯᓇᕐᑎᑦᓯᓂᖓᓂᑦ Gladue 
ᑐᑭᑖᕈᑎᒥᓂᒃ, ᐃᕐᖃᑐᐃᓃᑦ ᐃᓚᖓᓂᒃ 
ᓯᕗᓪᓕᐅᑦᔨᒋᐊᖃᓲᖑᒻᒪᑕ ᐱᕋᔭᖕᓂᐅᑉ 
ᐱᓪᓚᕆᐅᓂᖓᓂᒃ ᓄᓇᖃᕐᖄᓯᒪᔪᓄᑦ 
ᑐᕌᖓᔪᓂᒃ,ᒪᓕᓪᓗᑎᒃ ᐊᑑᑎᔭᐅᓯᒪᔪᓂᒃ 
ᒪᓕᖏᒃᑲᓗᐊᕐᓗᓂ ᐅᖃᐅᓯᐅᓯᒪᔪᓂᒃ ᐊᕕᓯᓂᕐᒥ 
93, ᐊᒡᒍᑐᕐᓯᒪᓂᖓᓂ 13 ᑕᒡᒐᓂ Gladue-ᒧᑦ. 
ᑭᓯᐊᓂᓕ, ᐳᕐᑐᓂᕐᐹᒥ ᐃᕐᖃᑐᐃᕕᖕᒥ ᐁᐱᓕᐅᑉ 
ᓇᓗᓀᕐᑕᐅᓂᖓ ᒪᕐᕉᓕᖓᔫᓐᓂ ᐱᓪᓚᕆᐅᔫᖅ 
ᐊᒻᒪᓗ ᐱᓪᓚᕆᐅᓗᐊᖏᑦᑑᑉ ᐊᑯᓐᓂᖓᒍᑦ 
ᒪᓕᒋᐊᖃᖕᖏᓚᖅ ᐅᖃᐅᓯᕆᔭᐅᓯᒪᔪᒥᒃ Gladue-
ᒧᑦ ᐃᓱᒪᒋᔭᖓᓂᒃ.

ᐃᕐᖃᑐᐃᕕᒃ ᐅᖃᕐᑎᓪᓗᒍ ᐱᖁᔭᓂᒃ ᓯᖁᒥᑦᓯᔫᑉ 
ᐊᓪᓚᓯᒪᓂᖓ ᐊᕕᒃᓯᓯᒪᖕᖏᓚᖅ ᐱᓪᓚᕆᐅᔪᒥᒃ 

ᐱᓪᓚᕆᐅᖏᑦᑐᒥᒡᓗ ᐱᕋᔭᖕᓂᓂᒃ ᖃᐅᔨᓴᕐᑕᐅᓯᒪᖏᑦᑐᓂᒃ ᐱᖁᔭᑎᒍᑦ ᓇᓪᓕᐊᑦ ᒪᓕᒐᕐᓂᒃ 
ᐱᓪᓚᕆᐅᒻᒪᖔᑦ ᐱᕋᔭᖕᓂᐅᑉ (R v Ipeelee, 2012). Milward ᐊᒻᒪ Parkes (2011) 
ᑭᐅᓯᒪᕘᒃ ᓴᖕᖐᓕᒋᐊᕐᓯᓂᖅ ᑐᕌᖓᔪᒥᒃ Gladue-ᒧᑦ ᐱᕋᔭᖕᓂᐅᑉ ᐱᓪᓚᕆᐅᓂᖓᓂᒃ 
ᐊᑐᕈᓐᓀᑎᑦᓯᓂᐊᕐᓗᓂ ᐱᑦᔪᑎᖓ ᐃᑲᔪᕋᔭᕐᐳᖅ, ᐱᕙᓪᓕᓇᕐᓂᖓ ᐃᓱᒪᒋᖏᓪᓗᒍ 
ᓄᓇᖃᕐᖄᓯᒪᔪᖅ ᐱᔭᕆᐊᖃᕐᓂᐸᐅᑎᓪᓗᒍ-ᑎᒍᔭᐅᔪᒃᓴᖅ.

20    ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐱᓇᓱᐊᕐᑕᐅᒍᒪᔪᑦ ᑲᒪᒋᖏᓪᓗᒋᑦ Gladue-ᒧᑦ ᑐᑭᓯᓇᕐᑎᑦᓯᓂᖓᓄᓪᓗ ᑕᒡᒐᓂ ᐁᐱᓕᒥ, 
ᑕᒪᖏᒃ  ᐊᑑᑎᖃᖕᖏᓛᒃ ᓵᖕᖓᓯᓗᓂ ᐱᐅᓯᕐᑖᑎᑦᓯᒐᓱᓐᓂᐅᑉ ᑐᖕᖓᕕᖓᓂᒃ ᓄᓇᖃᕐᖄᓯᒪᔪᐃᑦ 
ᑎᒍᔭᐅᖃᑦᑕᓂᖏᓐᓄᑦ. Nichols’ ᓈᒻᒪᓴᖏᓐᓂᖓ ᐊᖏᓂᕐᐹᖃᕐᐳᖅ ᐊᒡᒍᑐᐃᓯᒪᓃᑦ 
ᓈᒻᒪᓈᕐᓯᒪᖏᒻᒪᑕ ᐱᓇᓱᐊᕈᑎᒋᒋᐊᖏᑦ ᐱᐅᓯᕐᑖᕐᑎᑦᓯᓂᐅᑉ ᐱᓇᓱᐊᕐᓂᕆᓯᒪᔭᖏᓐᓄᑦ 
ᑲᔪᓯᑎᑦᓯᓗᓂ ᐊᒥᐊᕆᒃᑲᑦ ᑕᕐᕋᖓᓂ ᐱᔪᓐᓇᓂᐅᔪᒥᒃ, ᑐᕋᐃᓐᓇᑐᒥᒃ ᑲᒪᔨᐅᖏᓪᓗᓂ 
ᐱᓂᐊᕐᓂᓕᕆᖏᓪᓗᓂᓗ ᓵᖕᖓᓯᓗᓂ ᓄᓇᖃᕐᖄᓯᒪᔪᐃᑦ ᑎᒍᔭᐅᖃᑦᑕᓂᖏᓐᓂᒃ (Arbel, 2019; 
Nichols, 2020).

Fanelli (2021) ᓇᓗᓀᕐᓯᓯᒪᕗᖅ ᑌᒣᓪᓗᐊᕇᖏᓐᓂᖏᓐᓂᒃ ᑭᒡᒐᑐᕐᑕᐅᖃᑦᑕᑐᐃᑦ ᐃᓄᐃᑦ 
ᑲᓇᑕᒥ ᐱᓂᕐᓗᓯᒪᔪᑦ ᐃᕐᖃᑐᕐᑕᐅᕕᖏᑦᑕ ᐊᐅᓚᓂᖏᓐᓂ, ᐱᓗᐊᕐᑐᒥᒃ ᐊᓂᕐᕋᖃᖏᑦᑐᐃᑦ 
ᖃᓪᓗᓈᑦ ᓄᓇᖓᓃᑦᑐᑦ, ᑐᕌᖓᔪᐃᑦ ᐊᑕᐅᓯᐅᓕᖓᔪᒥᒃ ᓄᓇᐅᑉ ᐊᓯᐊᓄᐊᕐᑎᑕᐅᓂᑯᓂᒃ 
ᑎᒥᓪᓚᕆᐅᔪᓂᒃ ᓴᖕᖐᓕᑎᑦᓯᓂᐅᕗᑦ. ᐃᕐᖃᑐᐃᓂᐅᑉ ᐊᐅᓚᓂᖓ, ᐊᕙᓗᓯᒪᒻᒪᑦ 
ᐃᕐᖃᑐᒐᒃᓴᐅᔪᑦ ᐃᑲᔪᕐᑕᐅᒍᓐᓇᕈᑎᒃᓴᖏᓐᓂᒃ, ᐃᓚᖓᓂᒃ ᖃᐅᔨᓇᓱᐊᕐᑕᐅᓲᑦ ᐋᓐᓂᐊᖃᕐᒪᖔᑕ 
ᐃᓱᒪᖃᑦᓯᐊᖏᒻᒪᖔᑕᓗ, ᐃᓱᒪᒋᔭᐅᒐᑎᒃ ᐊᒃᑐᐊᓂᖃᕐᓂᖏᑦ ᐊᑑᑎᓯᒪᔭᖏᓐᓄᑦ 
ᑐᑭᓯᒪᔭᐅᒐᑎᒡᓗ ᖃᓄᐃᖏᑦᓯᐊᕐᓂᖏᑦ ᐃᓄᐃᑦ ᓄᓇᓕᖏᑦ (Ferrazzi & Krupa, 2016).

ᐃᓚᒋᐊᓪᓚᒍᑏᑦ ᖃᓄᐃᓕᖓᓂᐅᔪᓄᑦ: ᓄᓇᖃᕐᖄᓯᒪᔪᐃᑦ ᐊᕐᓀᑦ, ᖃᑦᓰᓐᓇᕈᕆᐊᕐᑕᐅᓂᖏᑦ, ᐊᒻᒪᓗ ᐃᓄᐃᑦ ᐃᕐᖃᑐᐃᓂᓕᕆᓂᖏᑦ ᑲᓇᑕᒥ  21



ᐃᓄᑐᐊᖑᔪᑦ-ᑕᑯᓐᓇᒪᑕ ᓵᖓᓯᑦᓱᑎᒃ 
ᐃᕐᖃᑐᐃᓂᕐᒥᒃ ᒪᒥᓴᕐᓂᒥᒡᓗ ᐊᒃᑐᐊᔪᓂᒃ 
ᐱᐅᓯᕐᑖᑎᑕᐅᒐᓱᓐᓂᒧᑦ ᐊᒻᒪᓗ 
ᐅᖃᐅᓯᐅᒍᓐᓇᕋᓂ ᓱᓇᓕᒫᑎᒍᑦ 
ᐱᐅᓯᕐᑖᕐᑎᑦᓯᒐᓱᓐᓂᖅ ᖁᐊᕐᓵᕐᓇᑐᒥᒃ 
ᐃᓗᓕᖃᕐᓂᖓᓂᒃ (Crawford, 2014). 
Taiaiake Alfred (2009) ᐊᑦᔨᐸᓱᖓᓂᒃ 
ᓈᒻᒪᒃᓴᕋᓂ ᐅᖃᕐᓯᒪᒋᕗᖅ ᐃᓄᑐᐊᒧᑦ 
ᐅᖃᐅᓯᐅᓯᒪᔪᒥᒃ ᐋᓐᓂᐊᓂᕐᒧᑦ ᑐᕌᖓᔪᒥᒃ, 
ᓇᓗᓀᕐᓯᑦᓱᓂ ᑐᑭᓯᔭᒥᓂᒃ ᐊᑑᑎᔭᐅᓯᒪᔪᓂᑦ 
ᖁᐊᕐᓵᕐᓇᕐᑐᐃᑦ ᓱᕐᕋᐃᓯᒪᖃᑦᑕᓂᖏᓐᓂᒃ 
ᓄᓇᖃᕐᖄᓯᒪᔪᑦ ᓄᓇᓕᖏᓐᓂᒃ.

ᑎᒍᔭᐅᓯᒪᕕᖕᓂᒃ ᖃᐅᔨᓴᕐᑎ Howard 
Sapers (2022) ᓈᒻᒪᒃᓴᕐᒥᒐᓂ 
ᐊᑑᑎᔭᐅᕙᒃᑐᓂᒃ ᑎᒍᔭᐅᒪᕕᖕᓂ, 
ᐱᓗᐊᕐᑐᒥᒃ ᓱᒃᑯᑕᐅᓇᕐᑐᓄᑦ 
ᓱᕐᕋᑕᐅᖃᑦᑕᓂᖏᑦ ᑎᒥᖏᑦᑕ 
ᖃᓄᐃᓂᖏᑦ ᑎᒍᔭᐅᓯᒪᕕᓐᓂ ᐃᒻᒥᒎᕐᑐᐃᑦ 
ᐃᓱᒪᒥᒃᑎᒍᑦ ᖃᓄᐃᖏᑦᓯᐊᕐᓂᕆᒐᔭᕐᑕᖏᑦ. 

Sapers (2022) ᑎᒍᔭᐅᓯᒪᕕᐅᑉ ᐃᓗᓕᖏᑦ, ᐊᑑᑎᕙᒻᒪᑕ ᐊᐅᓚᑦᓯᒐᓱᓐᓂᒧᑦ 
ᓱᒋᐊᕐᓯᒐᓱᐊᕈᑕᐅᑦᓱᑎᒃ ᑎᒍᔭᐅᓯᒪᔪᓂᒃ, ᐃᓚᖓᓂᒃ ᐱᐅᔪᓐᓀᑎᑦᓯᒋᐊᓪᓚᖃᑦᑕᒪᑕ 
ᐃᓱᒪᖏᑦᑎᒍᑦ ᐊᒃᓱᕈᕐᑎᑕᐅᓂᕐᒧᑦ ᑲᒪᔨᐅᔪᓄᑦ-ᐊᐅᓚᑦᓯᔪᓄᑦ ᐱᓇᓱᑦᑎᓄᑦ. ᑖᓐᓇ Sapers 
(2022) ᐅᖃᐅᓯᖃᓗᐊᕐᐳᖅ ᐃᓱᒪᒃᑯᑦ ᖃᓄᐃᖏᑦᓯᐊᕐᓂᒃᓴᖏᓐᓂᒃ ᐃᓱᒫᓘᑎᖃᕐᓱᓂ 
ᑲᕙᒪᑐᖃᒃᑯᑦ ᑎᒍᔭᐅᒪᕕᖏᓐᓂ, ᐊᕕᒃᑐᓯᒪᔪᐃᓪᓗ ᑎᒍᔭᐅᒪᕕᖏᓐᓂ, ᑲᓇᑕᒥᐅᑦ 
ᑎᒍᔭᐅᒪᕕᖏᓐᓂ ᐱᓇᓱᐊᕐᓂᖃᕐᑎᓯᖏᒻᒪᑕ ᐃᓗᓐᓇᓕᒫᖏᑦ (ᑎᒍᔭᐅᓯᒪᕕᐅᑉ ᐊᓪᓚᕕᖓᓂ 
ᖃᐅᔨᓴᕐᑎ [OCI], 2017).

ᑲᓇᑕᐅᑉ ᐱᓂᕐᓗᓯᒪᔪᓄᑦ ᐃᑲᔪᕋᓱᐊᕐᓂᖏᓐᓄᑦ ᐊᐅᓚᔪᐃᑦ ᑕᑯᓯᒪᖏᒻᒪᑕ 
ᓯᕗᓪᓕᐅᑦᔭᐅᒋᐊᓕᓐᓂᒃ ᐃᓄᑐᐊᖑᔪᓄᑦ ᑲᒪᒋᔭᐅᒋᐊᓕᓐᓂᒃ ᐊᒻᒪᓗ ᐱᓇᓱᐊᕋᓱᒐᑎᒃ 
ᑕᒪᑦᓱᒧᖓ ᐃᓱᐃᓗᑕᐅᔪᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ ᖃᓄᐃᖏᑦᓯᐊᕐᓇᑐᒧᑦ (Hanrahan 
& Dosu, 2020). ᐱᓇᓱᐊᕐᑕᐅᒐᓱᐊᕐᑐᑦ ᑲᒪᒋᖏᓪᓗᒋᑦ ᐱᓇᓱᐊᖃᑎᖃᕐᓗᓂ 
ᓄᓇᖃᕐᖄᓯᒪᔪᓂᒃ ᐱᖁᔭᓕᕆᓂᐅᑉ 
ᐊᐅᓚᓂᖏᓐᓂᒃ, ᐃᕐᖃᑐᐃᕖᑦ ᑐᑭᓯᑎᓪᓗᒋᑦ 
ᐱᓇᓱᐊᖃᑦᑕᑕᖏᓐᓂᒃ ᖃᒻᒥᐅᑎᓪᓗᒍ 
ᓴᓂᕐᕙᑕᐅᓯᒪᕗᖅ ᓄᓇᖃᕐᖄᓯᒪᔪᐃᑦ 
ᐃᓪᓕᕆᔭᖏᑦ ᐊᖏᓂᕐᓴᒥᒡᓗ 
ᐃᓅᓯᓕᕆᓂᕐᒨᓕᖓᔪᓂᒃ ᐱᓂᕐᓗᓂᐅᔪᓂᒃ 
(Hanrahan & Dosu, 2020).

ᐊᑦᑕᓇᕐᑐᒥᒃ ᐱᓇᓱᐊᕐᓂᖅ, ᐱᓇᓱᐊᕐᓗᓂ 
ᐱᓂᕐᓗᓯᒪᔪᓄᑦ ᐃᕐᖃᑐᐃᓂᕐᒥᒃ, 
ᑐᑭᑖᕆᒐᓱᐊᕐᓗᓂ ᒪᓕᒋᐊᖃᕐᓂᖓ 

ᑲᓇᑕᒥ ᐱᓂᕐᓗᓯᒪᔪᓄᑦ ᐃᕐᖃᑐᐃᓂᓕᕆᓂᐅᑉ 
ᐊᐅᓚᓂᖓ ᐊᑐᕆᐊᓕᒻᒥᓂᒃ ᐊᑑᑎᓯᒪᖏᒻᒪᑦ 
ᐃᓄᑑᓈᕐᑎᑐᐃᑦ ᓯᕗᓪᓕᐅᑎᔭᐅᒋᐊᖃᕐᓂᖏᓐᓂᒃ 
ᐸᓯᔭᐅᓯᒪᔪᐃᑦ ᑕᒪᓐᓇ ᐊᐅᓚᓂᐅᔪᒧᑦ 
ᐃᓱᐃᓗᑕᐅᔪᑦ ᑲᒪᒋᖕᖏᖔᕐᓗᒋᑦ ᒪᑯᐊ 
ᐊᕙᑎᒥᐅᑕᑦᑎᓐᓄᑦ ᐊᐅᓚᑕᐅᓂᐅᔪᑦ 
ᐃᓅᓯᓕᕆᓂᕐᒧᓪᓗ ᓈᒻᒪᓈᕐᓯᒪᖏᓐᓂᐅᔪᐃᑦ

ᓯᓚᑐᓂᒃᑯᑦ/ᐃᓕᓭᓂᖅ

ᓯᕗᓕᕐᑏᑦ/ᒪᓕᒐᑦᓭᑦ

ᐃᓱᐃᓪᓕᐅᕈᑎᓄᑦ 
ᐋᕐᖀᒍᑎᒃᓭᑦ

ᐱᐅᓯᕐᓄᑦ/ᐱᐅᓯᑐᖃᕐᓄᑦ

ᐃᑲᔪᕐᑏᑦ/ᒪᒥᑉᐸᓪᓕᐊᓂᕐᒧᑦ

ᐊᑭᓖᒋᐊᓕᓐᓂᒃ, ᑐᑭᑖᕆᓗᓂ, ᖃᓄᐃᓕᖓᒋᐊᖃᕐᓂᒥᒃ, ᓄᓇᓕᓐᓂᓗ ᑲᒪᒋᔭᐅᒋᐊᖃᕐᓂᖏᓐᓂᒃ 
(Kyne, 2024). ᑕᒪᒃᑯᐊ ᐱᓇᓱᐊᕐᓃᑦ ᑲᒪᒋᔭᐅᖃᑦᑕᖏᒻᒪᑕ ᐃᓚᖓᓂᒃ ᓄᓇᖃᕐᖄᓯᒪᔪᓄᑦ 
ᑐᕌᖓᑐᐊᕐᒪᑕ ᐊᒻᒪᓗ ᖃᐅᔨᓴᕐᑕᐅᒋᐊᓖᑦ ᐱᓇᓱᐊᕐᑕᐅᓂᖏᓐᓄᑦ, ᑲᔪᓯᓗᑎᒃ ᐃᕐᖃᑐᐃᕕᓐᓄᑦ 
ᐱᓂᕐᓗᓂᐅᓂᕋᕐᑕᐅᔪᑦ ᓄᓇᖃᕐᖄᓯᒪᔪᓄᑦ ᑐᕌᖓᑉᐸᑕ ᐱᐅᓯᕐᑖᑎᑦᓯᒐᓱᓐᓂᒧᑦ ᐃᕐᖃᑐᐃᕕᒃᑯᑦ 
(Kyne, 2024).

ᑕᒪᑦᓱᒪ ᐊᐅᓚᓂᖓ ᑕᑯᓐᓇᑕᐅᖏᒻᒪᑦ ᓱᕐᕋᐃᓪᓚᕆᓐᓂᖓ, ᐱᓗᐊᕐᑐᒥᒃ ᓄᓇᖃᕐᖄᓯᒪᔪᑦ 
ᐊᕐᓇᖏᓐᓄᑦ ᐊᒻᒪᓗ ᓂᕕᐊᕐᓯᐊᓄᑦ (Lawson, 2020). ᐱᓗᐊᕐᑎᑦᓯᒻᒪᕆᒃᓱᑎᒃ ᓄᐃᑦᓯᖃᑦᑕᒪᑕ 
ᐱᐅᓯᕐᑖᕐᑎᑦᓯᓂᕐᒧᑦ ᐱᕋᔭᖕᓂᕐᒥᒃ ᐃᕐᖃᑐᐃᓂᐅᑉ ᐃᓗᐊᒍᑦ, ᓱᓕᓂᕋᕐᑕᐅᓂᖏᑦ 
ᐳᕐᑐᓂᕐᓴᓃᑎᑕᐅᑦᓱᑎᒃ ᐱᓂᕐᓗᓯᒪᑎᑕᐅᖃᑦᑕᒪᑕ ᑎᒍᔭᐅᑎᑕᐅᑦᓱᑎᒃ ᓄᓇᖃᕐᖄᓯᒪᔫᖏᑦᑐᑦ 
ᑎᒍᔭᐅᖃᑦᑕᓂᖏᑦ ᐆᒃᑑᑎᒋᑦᓱᒋᑦ (Lawson, 2020). ᑕᒪᓐᓇ ᐊᑦᑕᓇᕐᑐᒥᒃ ᐱᓇᓱᐊᕐᓂᐅᔪᖅ 
ᓴᓇᕐᕈᑎᒋᔭᐅᕗᖅ ᐃᒣᑦᑐᓄᑦ ᐱᓗᐊᕐᑐᒥᒃ ᐱᕙᓪᓕᐊᑎᑕᐅᓂᕐᒧᑦ ᐊᒻᒪᓗ ᐊᑑᑎᓕᕐᑎᑕᐅᖃᑦᑕᓱᓂ 
ᑐᖕᖓᕕᖃᕐᓱᑎᒃ ᖃᓪᓗᓈᓂᒃ, ᑌᒣᓐᓂᖓᓄᑦ ᐱᐅᓯᕆᔭᐅᖏᑦᑐᒥᒃ ᐊᑑᑎᕙᒃᐳᑦ 

ᐃᓄᐃᑦ ᐃᓄᑐᖃᖏᑦᑕ 
ᐱᓇᓱᐊᒐᒃᓴᖏᑦ

ᖃᓄᐃᓕᖓᓂᐅᔪᑦ ᓱᕐᕋᐃᑦᓱᑎᒃ ᓄᓇᖃᕐᖄᓯᒪᔪᓂᒃ. ᑕᒪᑦᓱᒪ ᓄᐃᑎᑕᖓ ᓈᒻᒪᓈᕐᓯᒪᔪᒥᒃ 
ᓄᐃᑦᓯᖏᑦᑑᒐᓗᐊᖅ ᐊᑦᑕᓇᕐᑐᒥᒃ ᐅᕝᕙᓗ ᑭᖕᖒᒪᒋᔭᐅᔪᓂᒃ ᓄᓇᖃᕐᖄᓯᒪᔪᓄᑦ ᐱᓂᕐᓗᓯᒪᔪᓄᑦ, 
ᓇᕐᕈᓂᕐᓂᒃ ᑕᓯᐅᕐᓯᓯᒪᔪᑦ ᐱᐅᖏᓐᓂᓴᓄᑦ ᓴᓂᕐᕙᑕᐅᓯᒪᒍᑎᖏᓐᓂᒃ.

ᐊᑦᑕᓇᕐᑐᖅ ᐋᕐᕿᒋᐊᕐᓗᒍ ᐱᓇᓱᐊᕐᓂᐅᖃᑦᑕᑐᖅ ᐃᓕᑕᕆᔭᐅᖁᓪᓗᒍ ᓄᓇᖃᕐᖄᓯᒪᔪᓄᑦ 
ᑕᑯᓐᓇᑕᐅᕙᒃᑐᖅ ᐱᔭᕆᐊᖃᕐᓂᖓ ᐊᒻᒧᒃᑎᑕᐅᓗᓂ ᐱᐅᓯᕐᑖᕐᑎᑦᓯᒐᓱᓐᓂᐅᑉ ᐋᕐᕿᓯᒪᓂᖓ 
ᐱᕙᓪᓕᐊᑎᑦᓯᔪᖅ ᓇᕐᕈᓂᕐᒥᒃ ᐱᕋᔭᖕᓂᒧᑦ ᐃᕐᖃᑐᕐᑕᐅᓂᐅᑉ ᐊᐅᓚᓂᖓᒍᑦ. ᐱᖁᔭᐅᓯᒪᔪᖅ 
ᐃᑭᓐᓂᐹᒥᒃ ᑐᑭᑖᕐᑕᐅᓗᓂ ᐊᑐᐊᒐᖅ ᐱᐅᒍᓐᓀᑎᑦᓯᒋᐊᓪᓚᒐᔭᕐᐳᖅ ᑕᒪᑦᓱᒥᖓ, ᐱᓗᐊᕐᑐᒥᒃ 
ᐃᒣᑦᑐᓄᑦ ᐱᕋᔭᓪᓚᕆᒃᓯᒪᔪᓄᑦ (Lawson, 2020). ᑕᒪᒃᑯᐊ ᐊᑐᐊᒉᑦ ᐃᓚᖓᓂᒃ ᐃᕐᖃᑐᐃᔨᓂᑦ 
ᐲᕐᑕᐅᑐᐃᓐᓇᓲᖑᕗᑦ ᐃᕐᖃᑐᐃᕕᒻᒥ ᑐᑭᑖᕐᑕᐅᒋᐊᖃᕐᓂᖓ ᐃᓱᐊᕐᓂᓴᐅᓂᖓᓄᑦ 
ᓄᓇᖃᕐᖄᓯᒪᔪᑦ ᐱᕋᔭᒃᓯᒪᓂᖏᓐᓄᑦ, ᐃᓚᖓᓂᒃ ᐅᖓᑖᓄᓗᐊᖅ ᓱᒋᐊᕐᑕᐅᓲᖑᒻᒪᑕ 
ᐊᒫᖃᓗᐊᕋᑎᒃ ᖃᓄᐃᓯᒪᓂᖓᓂᒃ ᑖᑦᓱᒪ ᐃᕐᖃᑐᕐᑕᐅᔫᑉ. ᑕᒪᓐᓇ ᐃᓴᒍᓱᖏᓐᓂᖅ ᐊᑑᑎᓲᖅ 
ᐱᒍᑦᔭᐅᓗᐊᕐᓯᒪᔪᓄᑦ ᓄᓇᖃᕐᖄᓯᒪᔪᓄᑦ ᐃᒻᒥᒎᕐᑐᓄᑦ ᑎᒍᔭᐅᓯᒪᕕᐅᑉ ᐊᐅᓚᓂᖓᒍᑦ ᑲᔪᓯᔪᒥᒡᓗ 
ᑎᒍᔭᐅᓯᒪᓂᖓ ᐅᐃᒍᔭᐅᑦᓱᓂ.

ᓱᓕᓗ, ᐱᒍᑦᔭᐅᓯᒪᓗᐊᕐᓂᒧᑦ ᓄᓇᖃᕐᖄᓯᒪᔪᑦ ᐅᕕᒃᑲᖏᑦ ᐱᕋᔭᒃᓯᒪᔪᑦ ᐃᕐᖃᑐᕐᑕᐅᕕᖏᓐᓂ 
ᐊᒃᑐᐊᓲᑦ ᐊᖏᓂᕐᓴᓄᑦ ᐃᓱᐃᓗᑕᐅᔪᓄᑦ, ᐃᓚᖃᕐᑎᓪᓗᒍ ᖃᓄᐃᖏᑦᓯᐊᕐᓂᒃᓴᖓ ᐃᓱᒪᒃᑯᑦ 
ᐃᑲᔪᕐᑕᐅᓇᓂ ᐱᐅᓯᒃᑯᓪᓗ ᐊᒡᕕᐊᕐᑕᐅᒋᐊᓪᓚᓱᓂ (Gray et al., 2016; Ferrazzi & Krupa, 

2016). ᓄᓇᖃᕐᖄᓯᒪᔪᑦ ᐅᕕᒃᑲᖏᑦ ᐃᓱᒪᒃᑯᑦ ᐃᓱᐃᓗᑕᖃᕐᓂᒥᒃ ᐊᑐᓕᑐᐃᓐᓇᕆᐊᖃᕐᓂᓭᑦ, 
ᐃᓚᖓᓂᒃ ᓱᒃᑫᓕᒋᐊᕐᑎᑕᐅᓲᑦ ᐊᑑᑎᓯᒪᔭᒥᓐᓂᑦ ᖁᐊᕐᓵᕐᓇᕐᑐᓂᒃ, ᓇᕐᕈᒋᔭᐅᓂᕐᒧᑦ, ᐃᓅᓯᒃᑯᓪᓗ 
ᒪᑭᒪᒋᐊᖃᕐᓂᖏᑦ ᐃᓱᐃᓪᓕᔭᐅᑦᓱᑎᒃ. ᑭᓯᐊᓂᓕ, ᐃᑲᔪᕐᑕᐅᒋᐊᖃᕐᓂᖏᑦ ᐊᑑᑎᔭᐅᖃᔦᓲᑦ 
ᐱᐅᓯᖏᓐᓄᑦ ᓈᒻᒪᓈᕐᓯᒪᔪᓂᒃ ᑲᒪᒋᔭᐅᒍᑎᒃᓴᖏᓐᓂᒃ ᖃᐅᔨᒋᐊᕐᕕᒃᓴᓂᒃ ᑭᖕᖒᒪᒃᓯᕐᓂᖏᑦ 
ᐃᑲᔪᕐᑕᐅᒍᑎᒃᓴᒥᓄᑦ.

ᐱᕋᔭᒃᓯᒪᔪᑦ ᐃᕐᖃᑐᕐᑕᐅᕕᖏᑕ ᐊᐅᓚᓂᖏᓐᓂ ᐅᒃᐱᕐᓇᕐᓂᖏᑦ ᐃᓱᒪᒋᔭᐅᓲᖑᖏᑦᑐᐃᑦ 
ᓄᓇᖃᕐᖄᓯᒪᔪᑦ ᐱᐅᓯᖏᑦᑕ ᐃᓗᓕᖏᑦ ᐅᖓᓯᑦᓯᒋᐊᕐᑎᑕᐅᑐᐃᓐᓇᓲᑦ ᐅᕕᒃᑫᑦ, 
ᐋᕐᕿᐸᓪᓕᐊᓂᒃᓴᖏᑦ ᐃᓚᓕᐅᑎᒋᐊᕐᓂᓴᖏᓪᓗ ᐊᒃᓱᕈᕐᓇᓂᕐᓴᐅᓕᕐᓱᑎᒃ. ᐱᓇᓱᐊᕐᓃᑦ 
ᐊᑐᐊᒉᓪᓗ ᓄᓇᖃᕐᖄᓯᒪᔪᑦ ᓄᓇᓕᖏᓐᓂᑦ ᐃᓚᖃᖃᑦᑕᖏᒻᒪᑕ ᐱᓇᓱᐊᖃᑎᖃᖃᑦᑕᕋᑎᒡᓗ 
ᐱᐅᓯᒃᑯᑦ ᒪᒥᑉᐸᓪᓕᐊᓂᕐᒥᒃ ᐊᑑᑎᔭᐅᓲᓂᒃ ᐊᑑᑎᖃᕐᓂᓴᐅᓗᑎᒡᓗ ᐱᕙᓪᓕᓇᕐᓂᓴᐅᒐᔭᕐᑎᓪᓗᒋᑦ 
ᑭᖕᖒᒪᒋᔭᖏᓐᓂᒃ ᐱᓇᓱᐊᕐᕕᒋᓗᒋᑦ 
ᓄᓇᖃᕐᖄᓯᒪᔪᑦ ᐅᕕᒃᑲᖏᑦ.

ᖃᒻᒥᒃᑯᑦ ᖃᐅᔨᓇᓱᐊᕐᑕᐅᔪᑦ ᓄᐃᑦᓯᓯᒪᕗᑦ 
ᐊᖏᔪᒻᒪᕆᒻᒥᒃ ᐊᑐᓗᐊᖃᑦᑕᓂᖏᑦ 
ᐋᕐᕿᓱᕐᓯᒪᔪᑎᒍᑦ ᐱᓇᓱᐊᕐᓂᖏᑦ 
(SIUs) ᑲᓇᑕᐅᑉ ᑎᒍᔭᐅᒪᕕᖏᓐᓂ, 
ᐱᓗᐊᕐᑐᒥᒃ Hamilton-Wentworth 
ᑎᒍᔭᐅᒪᕕᖓᓂ ᐊᓐᑎᐅᕆᐅᒥ 
(Coyle & Omstead, 2022). SIUs 
ᑐᕌᖓᓯᒪᒻᒪᑦ ᐃᑲᔪᕈᓐᓇᕆᐊᖃᕐᓱᓂ 
ᐃᓱᐊᕐᓂᓴᒧᑦ, ᑐᕌᖓᓂᕐᓴᐅᔪᓂᒃ ᐃᓱᒪᒃᑯᑦ 
ᖃᓄᐃᖏᑦᓯᐊᕐᓂᒥᒃ ᐃᑲᔪᕐᑕᐅᑯᓪᓗᒋᑦ ᐊᒻᒪᓗ ᐃᓅᓯᒃᑯᑦ ᐱᓇᓱᐊᖃᑎᒌᓐᓂᒥᒃ. ᑭᓯᐊᓂᓕ, 
ᐱᓇᓱᐊᕐᓂᖏᑦ, ᐃᓇᖏᕐᑕᐅᑎᑦᓯᖔᕐᓯᒪᓲᑦ ᑎᒍᔭᐅᓯᒪᔪᐃᑦ ᐃᓱᒪᒣᓐᓇᕐᕆᑎᑕᐅᖏᓐᓂᖏᓐᓂᒃ, 
ᑕᒪᓐᓇ ᐊᑐᖁᔭᐅᒍᓐᓀᕐᓯᒪᑎᓪᓗᒍ ᑲᓇᑕᒥ 2019-ᒥ. ᑕᒪᓐᓇ ᑲᒪᒋᔭᐅᒐᓂ ᐋᕐᕿᒋᐊᕐᓂᖅ, 
ᑐᑭᓯᓇᕐᑎᑕᐅᓯᒪᕗᖅ SIUs ᑲᔪᓯᔪᒥᒃ ᑌᒫᑦᓭᓐᓇᖅ ᐱᓇᓱᐊᕐᕕᖃᖃᑦᑕᓂᖓᓂᒃ.

ᓄᕕᐱᕆ 2019 ᐊᐅᒡᒍᓯ 2021 ᐊᑯᓐᓂᖓᓂ, 1,732 ᑎᒍᔭᐅᓯᒪᓚᐅᕐᐳᑦ, ᐃᒣᓪᓗᐊᑐᓂᒃ 
8.4%-ᓂᒃ ᑎᒍᔭᐅᒪᕖᑦ ᐃᓄᖃᓕᕐᑎᓪᓗᒋᑦ, ᒪᓕᓪᓗᒋᑦ SIUs-ᑯᑦ, ᐊᒥᓱᑦ ᐊᑯᓂᐊᓗᒃ 
ᑎᒍᔭᐅᓯᒪᑦᓱᑎᒃ ᑎᒍᔭᐅᓯᒪᒋᐊᖃᕐᓂᖏᑦᑕ ᐅᖓᑖᓅᓗᐊᒻᒪᕆᒃᓱᑎᒃ (ᑲᓇᑕᐅᑉ 
ᑎᒍᔭᐅᓯᒪᔪᖁᑎᖏᑦ ᓱᓕ ᐊᑑᑎᖃᑦᑕᐳᑦ ᐃᓄᑐᐊᖑᓂᕐᒥᒃ ᓱᒃᑯᔨᐅᖑᓂᕐᒥᒃ, ᖃᐅᔨᒪᔪᒻᒪᕆᒃ 
ᐅᖃᕐᓯᒪᔪᖅ, 2022). ᓄᓇᖃᕐᖄᓯᒪᔪᑦ ᑎᒍᔭᐅᒪᔪᑦ ᐊᑐᕐᑎᑕᐅᔪᒻᒪᕆᐊᓘᕗᑦ ᐊᐅᓚᑕᐅᑦᓱᑎᒃ 
SIUs-ᑯᓐᓄᑦ. ᓈᒻᒪᓈᕐᓯᒪᖏᑦᑐᐃᑦ ᐊᒻᒪᓗ ᐱᐅᓯᕐᓄᑦ ᑲᓱᐊᖏᑦᑐᐃᑦ ᑕᓯᐅᕐᓯᓯᒪᕗᑦ 
ᐳᕐᑐᓂᕐᓴᒋᐊᓪᓚᓄᑦ ᓄᓇᖃᕐᖄᓯᒪᔪᓂᒃ ᐃᒻᒥᒎᕐᑐᐃᑦ ᑕᒪᐅᓇ ᑕᑯᓐᓇᑕᐅᑎᓪᓗᒋᑦ.

ᑕᒪᓐᓇ ᓈᒻᒪᓈᕐᓯᒪᖏᓐᓂᖅ ᐱᓗᐊᕐᑐᒥᒃ ᐃᓱᒫᓗᓇᕐᑐᖅ ᓄᓇᖃᕐᖄᓯᒪᔪᓄᑦ ᐊᕐᓇᓄᑦ, 
ᓵᖕᖓᓯᖃᑦᑕᒪᑕ ᐃᑎᓂᕐᓴᒥᒃ ᑕᒪᐅᓇ  ᑎᒍᔭᐅᓯᒪᕕᐅᑉ ᐊᐅᓚᓂᖏᑦᑎᒍᑦ, ᐃᓚᖃᕐᑎᓪᓗᒍ 
ᐱᓂᕐᓗᓐᓂᕐᒥᒃ ᐳᕐᑐᓯᒋᐊᕐᑎᑦᓯᑦᓱᓂ, ᓈᒻᒪᓈᕐᓯᒪᔪᒥᒃ ᐱᐅᓯᐅᔪᓄᑦ ᐃᑲᔪᕐᑕᐅᖏᓐᓇᒥᒃ 
ᐱᒍᑦᔨᓂᕐᓄᑦ, ᐃᓕᑕᕆᔭᐅᖏᓐᓇᒥᒃ ᐃᑲᔪᕐᑕᐅᓂᕐᒥᒃ ᑭᖕᖒᒪᓯᓂᖏᑦ. ᖃᓂᒋᔮᓂ50%  
ᒪᑯᐊSIU ᐅᐸᑦᑕᐅᓲᑦ ᑲᓇᑕᒥ ᑲᕙᒪᑐᖃᒃᑯᑦ ᑎᒍᔭᐅᒪᕕᖏᑦ, ᓄᓇᖃᕐᖄᓯᒪᔪᑦ ᑎᒍᔭᐅᒪᔪᑦ 
(Zinger, 2023), ᓇᓗᓀᕐᓗᒋᑦ ᓱᓕ ᓈᒻᒪᓈᕐᓗᑎᒃ ᐃᕐᖃᑐᐃᓂᐅᑉ ᐊᐅᓚᓂᖏᑦ 
ᐃᑲᔪᖃᑦᑕᖏᒻᒪᑕ ᑭᖕᖒᒪᒋᔭᐅᔪᓂᒃ.

ᓄᓇᖃᕐᖄᓯᒪᔪᐃᑦ ᐅᕕᒃᑲᖏᑦ 
ᓵᖕᖓᔭᐅᓂᕐᓴᐅᖃᑦᑕᑐᐃᓐᓇᕆᐊᖃᕐᐳᑦ 
ᐃᓱᒪᒃᑯᑦ ᖃᓄᐃᖏᑦᓯᐊᕆᐊᖃᕐᓂᒥᒃ 
ᐊᒃᓱᕉᑎᖃᕐᓗᑎᒃ, 
ᐃᓚᖓᓂᒃ ᖁᐊᕐᓵᓇᕐᑐᓄᑦ 
ᐊᑑᑎᔭᐅᓯᒪᔪᓄᑦ ᑐᖓᓲᖑᒻᒪᑕ, 
ᐃᓅᖃᑎᑦᓴᔭᖃᖏᓐᓂᒧᑦ, 
ᐃᓅᓯᒃᑯᓪᓗ ᒪᑭᒪᑦᓯᐊᕆᐊᖃᕐᓂᒧᑦ 
ᓱᕐᖃᔦᕐᑎᑕᐅᓯᒪᓂᕐᒧᑦ.

ᖃᓄᐃᓕᖓᓂᖏᑦ ᑖᒃᑯᐊ SIU 
ᐅᐸᑦᑕᐅᓲᑦ ᑌᒪᖕᖓᒐᓚᒃ ᓴᓗᒣᑦᑑᖃᑦᑕᒪᑕ 
ᐃᓅᖃᑎᒃᓴᔭᕆᖕᖏᑕᒥᓪᓗ ᓇᕐᕈᓃᑦ ᓄᐃᑕᕙᒃᓱᑎᒃ 
ᐊᑦᑕᓇᕐᑑᒍᓐᓇᓂᖓᓄᑦ ᐃᑲᔪᕐᑕᐅᒐᑎᒃ. ᓯᕕᑐᔪᒥᒃ 
ᐃᓄᑐᐊᖑᓇᕐᑐᐃᑦ SIU-ᑯ ᐃᓱᒪᒃᑯᑦ ᑕᒪᓐᓇ 
ᐃᓱᐃᓪᓕᑎᑦᓯᓪᓚᕆᒍᓐᓇᑐᖅ, ᐃᓚᖃᕐᑎᓪᓗᒍ 
ᐃᓱᒪᔮᕐᓂᒥᒃ, ᐅᖁᒣᓪᓕᐅᓗᐊᕐᓂᒥᒃ, ᑕᑯᔫᔮᖃᑦᑕᓂᕐᒥᒃ, 
ᐃᒻᒥᓂᐊᕈᒪᓂᕐᒥᒃ ᐃᓱᒪᑖᕐᓇᓂᖓᓂᒃ. ᐃᓅᖃᑎᒥᒃ 
ᑕᑯᓚᐅᕐᓯᒪᖏᓐᓂᖅ ᐊᓂᓚᐅᕐᓯᒪᖏᓐᓂᓗ 
ᓯᓚᒧᑦ ᐱᐅᒍᓐᓀᑎᑦᓯᒋᐊᓪᓚᓲᑦ ᓄᐃᑕᔪᐃᑦ 
ᐃᓱᒪᒃᑯᑦ ᓱᕐᕋᑕᐅᓇᕐᑐᐃᑦ ᐊᒻᒪᓗ ᓄᑖᓂᒃ 
ᐃᓱᒪᑖᕈᓐᓇᕋᔭᕐᓂᖏᑦ, ᑭᓯᐊᓂᓕ ᐃᓱᒪᒃᑯᑦ 
ᖃᓄᐃᖏᑦᓯᐊᕆᐊᖃᕐᓂᒧᑦ ᐊᒃᑐᐊᔪᓄᑦ ᐃᓱᒫᓗᓇᕐᐳᑦ 
ᑌᒣᒻᒪᑦ SIU-ᑯᓐᓄᑦ ᑕᒡᒍᖕᖓᑎᑦᓯᕙᑉᐳᑦ.

ᐱᒍᑦᔭᐅᓯᒪᓗᐊᕐᓂᒧᑦ ᓄᓇᖃᕐᖄᓯᒪᔪᐃᑦ ᐃᓄᖏᑦ ᑲᓇᑕᒥ ᐱᓂᕐᓗᓯᒪᔪᓄᑦ ᐃᕐᖃᑐᐃᕕᐅᑉ 
ᐊᐅᓚᓂᖓ ᓇᓗᓀᕐᓯᕗᖅ ᐱᐅᓯᕐᑖᑎᑦᓯᒐᓱᓐᓂᒧᑦ ᐱᓂᕐᓗᓯᒪᓂᖅ ᓈᒻᒪᓈᕐᑕᐅᓯᒪᒐᑎᒃ 
ᐱᕋᔭᒃᓯᒪᔪᐃᑦ ᓵᖕᖓᔭᐅᖕᖏᖔᕐᑎᓪᓗᒋᑦ ᐱᓂᐊᕐᓂᖏᑦ. ᑕᒪᒃᑯᐊ ᓵᖕᖓᔭᐅᒍᑎᒃ ᐃᓱᐃᓗᑕᐅᔪᐃᑦ 
ᖃᐅᔨᓴᕐᑕᐅᓗᑎᒃ ᑐᑭᓯᔭᐅᑦᓯᐊᐸᑕ ᐊᓂᒍᕐᓯᒪᔪᐃᑦ ᐅᓪᓗᒥᓂᑕᐅᔪᐃᓪᓗ ᐱᐅᓯᕐᑖᕐᑎᑦᓯᒐᓱᓐᓂᒧᑦ 
ᐱᓇᓱᐊᕐᓂᐅᖃᑦᑕᑐᐃᑦ ᐱᐅᓯᕐᓄᓪᓗ ᐊᒃᑐᐊᔪᐃᑦ ᓵᖕᖓᔭᐅᒃᐸᑕ ᐃᕐᖃᑐᐃᓂᖅ ᐋᕐᕿᒋᐊᕐᑕᐅᓗᓂ 
ᐃᓱᒪᒃᑯᓪᓗ ᖃᓄᐃᖏᑦᓯᐊᕆᐊᖃᕐᓂᖅ ᐊᑑᑎᔭᐅᓕᕐᓗᓂ. ᑭᓯᐊᓂ ᐃᓱᒪᒋᔭᐅᑦᓯᐊᓗᑎᒃ 
ᐲᕐᑕᐅᒍᓐᓇᐳᑦ ᑕᒪᒃᑯᐊ ᐊᐅᓚᓂᐅᔪᐃᑦᑐᑭᖃᑦᓯᑐᒥᒃ ᐱᕙᓪᓕᐊᔭᐅᓗᑎᒃ ᐃᕐᖃᑐᐃᓂᖅ ᐊᒻᒪᓗ 
ᒪᒥᓴᕐᐸᓪᓕᐊᓂᖅ ᓄᓇᖃᕐᖄᓯᒪᔪᑦ ᓄᓇᓕᖏᓐᓂ ᐱᔭᕆᔭᐅᔪᓐᓇᕋᔭᕐᐳᑦ.

ᐱᒍᑦᔭᐅᓗᐊᕐᓂᖏᑦ 
ᓄᓇᖃᕐᖄᓯᒪᔪᐃᑦ ᐃᓄᖏᑦ 
ᑲᓇᑕᒥ ᐱᓂᕐᓗᓯᒪᔪᐃᑦ 
ᐃᕐᖃᑐᕐᑕᐅᕕᖏᑦᑕ 
ᐊᐅᓚᓂᖏᓐᓂ 
ᓇᓗᓀᕐᓯᓯᒪᒻᒪᑕ ᓄᐃᑕᔪᑎᒍᑦ 
ᐱᐅᓯᕐᑖᑎᑦᓯᒐᓱᓐᓂᒧᑦ 
ᐋᓐᓂᑎᕆᓂᒃᑯᑦ 
ᐊᒻᒪᓗ ᐃᕐᖃᑐᐃᓂᒃᑯᑦ  
ᓈᒻᒪᓈᕐᑕᐅᓯᒪᒐᑎᒃ 
ᐱᓂᕐᓗᓯᒪᓂᖓᓂᒃ 
ᑕᑯᓐᓇᖔᑐᐃᓐᓇᓱᑎᒃ. 

ᐃᓘᓐᓇᓕᒫᑎᒃ ᐊᒫᖃᕐᒪᑕ 
ᑎᒍᔭᐅᓯᒪᕕᓕᒫᑦ 
ᓄᓇᖃᕐᖄᓯᒪᔪᓂᒃ 
ᐊᕐᓇᓂᒃ
ᔫᓂ 2019-ᒥ, ᓯᓚᕐᔪᐊᓕᒫᒥ ᖃᐅᔨᓇᓱᓚᐅᕐᒪᑕ ᐊᓯᐅᓯᒪᔪᓂᒃ ᑐᖁᑕᐅᓯᒪᔪᓂᒡᓗ 
ᐊᕐᓇᓂᒃ ᓂᕕᐊᕐᓯᐊᓂᒡᓗ ᓇᓗᓀᕐᑕᐅᖁᑦᓱᒋᑦ ᐱᕋᔭᒍᑕᐅᓯᒪᔪᓕᒫᑦ ᓄᓇᖃᕐᖄᓯᒪᔪᑦ ᐊᕐᓀᑦ 
ᐊᑑᑎᑎᑕᐅᓯᒪᒻᒥᔪᑦ ᐱᐅᓯᕐᑖᑎᑦᓯᓇᓱᓐᓂᒃᑯᑦ, ᒪᑯᑎᒎᓇᖅ ᐃᓕᓴᕕᓐᓂ ᐊᓂᕐᕋᖃᕐᕕᓐᓂ 
ᐊᒻᒪᓗ Sixties Scoop-ᓂ. ᓯᓚᕐᔪᐊᓕᒫᒥ ᖃᐅᔨᓇᓱᓐᓂᖅ ᐊᖏᓂᕐᐸᐅᑎᑦᓯᓯᒪᕗᖅ 
ᐱᒍᑦᔭᐅᓗᐊᕐᓂᒧᑦ ᓄᓇᖃᕐᖄᓯᒪᔪᐃᑦ ᐊᕐᓇᖏᑦ ᑲᓇᑕᐅᑉ ᑎᒍᔭᐅᒪᕕᖏᓐᓂ ᑐᖕᖓᓪᓚᕆᒃᓱᓂ 
ᐱᐅᓯᕐᑖᑎᑦᓯᓇᓱᓐᓂᒧᑦ, ᐱᓗᐊᕐᑐᒥᓪᓕ ᐱᕋᔭᓐᓂᒃᑯᑦ, ᐊᔪᕐᓴᓂᒃᑯᑦ, ᐃᓚᒌᓪᓗ ᐸᕝᕕᓴᕐᑕᐅᑦᓱᑎᒃ 
ᓄᓇᓕᖏᑦᑕᓗ ᐃᓅᓯᖏᑦ (ᓯᓚᕐᔪᐊᓕᒫᒥ ᖃᐅᔨᓴᕐᓂᖅ ᐊᓯᐅᓯᒪᔪᓂᒃ ᑐᖁᑕᐅᓯᒪᔪᓂᒡᓗ 
ᓄᓇᖃᕐᖄᓯᒪᔪᐃᑦ ᐊᕐᓇᖏᓐᓂᒃ ᓂᕕᐊᓯᐊᓂᒡᓗ, 2019).

ᓄᓇᖃᕐᖄᓯᒪᔪᐃᑦ ᐃᓕᓯᒪᔪᑦ ᐃᑲᔪᕐᓱᑎᒃ ᑌᒣᒋᐊᖃᕐᒪᖔᑦ 
ᓱᓇᒥᒡᓗᑎᒃ ᑐᑭᓯᔭᐅᑦᓯᐊᓕᕈᑎᒃ ᖁᐊᕐᓵᕐᓂᒃᑯᑦ ᐊᑑᑎᔭᐅᓯᒪᔪᑦ. 
ᕿᒥᕐᕈᓗᒋᑦ “ᐊᑑᑎᔭᐅᓯᒪᔪᐃᑦ ᖁᐊᕐᓵᓯᒪᓂᒃᑯᑦ,” ᐆᒻᒪᑎᒃᑯᑦ 
ᓯᕘᕋᔪᐃᓐᓂᒃᑯᑦ, ᓇᓗᓀᕐᓯᕗᑦ ᐱᒋᐊᕐᑕᐅᓂᑯᐃᑦ ᓄᐃᑦᓯᓯᒪᒻᒪᑕ 
ᐊᒥᓱᕕᒃᓱᑎᒃ ᑭᖑᕚᕇᖑᔪᓂ, ᑲᑎᕐᓱᓱᒋᑦ ᖃᓄᐃᖏᑦᓯᐊᑐᐃᑦ ᐃᓄᐃᑦ 
ᑌᒣᑦᑐᒃᑰᕐᑎᑕᐅᓯᒪᓂᖏᑦ (Bombay, Matheson, & Anisman, 
2014). ᑕᒪᓐᓇ ᑌᒣᓕᐅᕐᓂᖅ ᕿᒥᕐᕈᔭᐅᓯᒪᕗᖅ ᑲᓇᑕᐅᑉ ᐃᓗᐊᓂ 
ᑕᒪᖏᓐᓄᑦ ᓱᓕᔪᒃᑯᑦ ᐋᕐᕿᐅᑎᓇᓱᐊᕐᓂᒃᑯᑦ ᐱᓇᓱᐊᕐᓂᒃᑯᑦ ᐊᒻᒪᓗ 
ᓯᓚᕐᔪᐊᓕᒫᒥ ᖃᐅᔨᓴᕐᓂᒃᑯᑦ. ᑎᒍᔭᐅᓯᒪᔪᑦ ᓄᓇᖃᕐᖄᓯᒪᔪᐃᑦ 
ᑲᓇᑕᒥ ᐱᓇᓱᐊᕐᑕᐅᓯᒪᕗᑦ ᖃᐅᔨᓇᓱᐊᕐᑕᐅᒋᐊᓪᓛᑦᓱᑎᒃ ᑐᖕᖓᔪᐃᑦ 
ᖁᐊᕐᓵᓯᒪᓂᒃᑯᑦ ᓵᖕᖓᔭᐅᓯᒪᕗᑦ ᐊᒻᒪᓗ ᓲᖑᔫᓂᒃᑯᑦ.

ᑎᒥᐅᔪᐃᑦ ᒪᑯᐊ ᐃᓕᓴᕖᑦ ᐊᓂᕐᕌᓗᖃᕐᓱᑎᒃ, ᐋᓐᓂᐊᕖᑦ ᐅᐸᒃᑕᐅᒋᐊᖃᖏᑦᑐᐃᑦ, ᐱᐊᕋᐃᑦ 
ᑮᓇᐅᔭᕐᑖᕈᑎᖏᑦ, ᑎᒍᔭᐅᒪᕖᑦ ᐊᑦᔨᒌᖏᑦᑐᓂᒃ ᐱᓇᓱᐊᒐᒃᓴᓖᑦ ᓄᓇᖃᕐᖄᓯᒪᔪᓄᑦ, ᐊᑐᓂᑦ 
ᐊᑦᔨᒌᖏᑦᑐᐃᑦ ᑭᓯᐊᓂ ᑐᖕᖓᔪᐃᓐᓇᐅᑦᓱᑎᒃ ᓱᕐᕋᑕᐅᓇᕐᑐᓂᒃ. ᑎᒍᔭᐅᒪᕖᑦ, ᐃᒣᑦᑐᐃᑦ, 
ᐱᑕᖃᕐᐳᑦ ᓄᐃᑕᑎᑦᓯᕗᑦ ᐃᒻᒥᒎᕐᑐᐃᑦ ᓄᓇᓕᖏᓐᓂᑦ ᓅᑎᑕᐅᑦᓱᑎᒃ, ᐃᓱᒣᓐᓇᕆᓇᕐᑐᒥᑦ, 
ᓲᖑᔪᒥᒡᓗ ᐃᓚᒋᓕᐅᑎᑦᓯᐊᓇᕐᑐᒥᑦ (ᓯᓚᕐᔪᐊᓕᒫᒥ ᖃᐅᔨᓇᓱᓐᓂᖅ ᐊᓯᐅᓯᒪᔪᓂᒃ 
ᑐᖁᑕᐅᓯᒪᔪᓂᒡᓗ ᓄᓇᖃᕐᖄᓯᒪᔪᓂᒃ ᐊᕐᓇᓂᒃ ᓂᕕᐊᕐᓯᐊᓂᒡᓗ, 2019). ᓯᓚᕐᔪᐊᓕᒫᒥ 
ᖃᐅᔨᓇᓱᓐᓂᖅ ᑭᖑᓪᓕᐹᒥᒃ ᑐᓴᕐᑎᑦᓯᐅᑎᖏᑦ ᐅᖃᕐᓯᒪᕗᑦ ᐱᑦᔪᑕᐅᓪᓚᕆᒃᑑᑉ ᐃᓚᖓ 
ᓄᓇᖃᕐᖄᓯᒪᔪᐃᑦ ᐊᕐᓀᑦ ᐱᒍᑦᔭᐅᓗᐊᕐᓯᒪᔪᐃᑦ ᑲᓇᑕᐅᑉ ᑎᒍᔭᐅᒪᕕᖏᓐᓂ ᐊᒥᓲᕗᑦ 
ᑌᒣᓪᓗᐊᖃᖏᑦᑐᒥᒃ ᐊᑑᑎᓯᒪᔪᑦ ᐋᓐᓂᓯᕐᑕᐅᓂᕐᒥᒃ, ᐱᐅᓯᕐᑖᕐᑎᑦᓯᓇᓱᓐᓂᒧᑦ ᑐᖕᖓᕗᑦ ᑕᒪᖏᑦ 
ᐃᓗᐊᒍᑦ ᓯᓚᑖᒍᓪᓗ ᐱᑦᓯᐊᑕᐅᖏᓐᓂᒃᑯᑦ.

ᓄᓇᖃᕐᖄᓯᒪᔪᐃᑦ 
ᐃᓕᓯᒪᔪᐃᑦ ᐅᖃᕐᓯᒪᒻᒪᑕ 
ᐃᓘᓐᓇᖏᓐᓅᓕᖓᔪᓂᒃ 
ᑌᒣᓐᓂᕋᐃᑦᓱᑎᒃ ᐊᒻᒪᓗ 
ᖃᐅᔨᔭᐅᖃᑦᑕᓯᒪᔪᑎᒍᑦ 
ᑐᑭᓯᒪᔭᐅᓂᖏᓐᓂᒃ 
ᖁᐊᕐᓵᓯᒪᓃᑦ ᑕᒪᐅᓇ 
ᐊᑑᑎᔭᐅᖃᑦᑕᓯᒪᓂᖏᓐᓂᒃ. 

ᐱᒍᑦᔭᐅᓗᐊᕐᓂᖅ ᓄᓇᖃᕐᖄᓯᒪᔪᐃᑦ ᐊᕐᓀᑦ ᓂᕕᐊᕐᓯᐊᓪᓗ ᑲᓇᑕᐅᑉ ᐃᕐᖃᑐᐃᕕᖓᑕ 
ᐊᐅᓚᓂᖓᒍᑦ ᐃᓱᒫᓗᓇᓪᓚᕆᒃᐳᑦ, ᓄᓇᖃᕐᖄᓯᒪᔪᐃᑦ ᐊᕐᓀᑦ ᓄᐃᑕᕗᑦ 40%-ᖏᑦ 
ᑲᕙᒪᑐᖃᒃᑯᓐᓄᑦ ᑐᑭᑖᕐᑕᐅᒪᔪᐃᑦ ᑎᒍᔭᐅᒪᔪᑦ ᐊᒻᒪᓗ ᓄᓇᖃᕐᖄᓯᒪᔪᐃᑦ ᐊᕐᓀᑦ ᐱᒍᑦᔨᑦᓱᑎᒃ 
60%-ᓂᒃ ᐊᕐᓇᓕᒫᓂᒃ ᐅᕕᒃᑲᓂᒃ ᑲᒪᒋᔭᐅᑎᑕᐅᔪᓂᒃ (ᐃᕐᖃᑐᐃᕕᒃ ᑲᓇᑕᒥ, 2020; 
Malakiah, 2020). ᑕᒪᓐᓇ ᑌᒣᓪᓗᐊᖃᖏᑦᑐᖅ ᐱᒍᑦᔨᓂᐅᕗᖅ ᐊᑑᑎᔭᐅᓯᒪᔪᖅ ᐱᕋᔭᖕᓂᒃᑯᑦ, 
ᐊᔪᕐᓴᓂᒃᑯᑦ, ᐋᕐᕿᓱᕐᑕᐅᓯᒪᔪᑎᒍᑦ, ᑲᔪᓯᔪᒥᒃ ᐱᐅᖏᑦᑐᐊᓘᕗᖅ ᐊᑦᑕᓀᑦᑑᒐᓂ, ᓄᐃᑦᓯᑦᓱᓂᓗ 
ᓄᓇᖃᕐᖄᓯᒪᔪᓂᒃ ᐊᕐᓇᓂᒃ ᓂᕕᐊᕐᓯᐊᓂᒡᓗ ᖃᐅᔨᓴᕐᑕᐅᑦᓱᑎᒃ ᓵᓚᕐᖄᖑᓯᒪᔪᓂᒃ (Lawson, 
2020; ᑲᓇᑕᒥ Privy-ᑯᑦ ᑲᑎᒪᔨᖏᑦᑕ ᐊᓪᓚᕕᖓᓂ, 2019).

ᓱᓕᒋᐊᓪᓚᓗ, ᓇᕐᕈᓂᒃᑯᑦ ᖃᓄᐃᑦᑑᓂᕐᒧᓪᓗ ᑐᖓᔪᓄᑦ, ᒪᑭᑕᒐᓱᐊᕐᓂᒧᑦ ᑐᖕᖓᔪᓂᒃ 
ᓵᖕᖓᓯᒋᐊᖃᕐᓂᖅ, ᐊᑑᑎᔭᐅᖃᑦᑕᓯᒪᕗᖅ ᐳᓖᓯᓄᑦ ᓄᓇᖃᕐᖄᓯᒪᔪᓄᑦ ᐊᕐᓇᓄᑦ, 
ᓱᒐᓗᓗᐊᕐᑐᒥᒃ ᐸᓯᔭᒃᓴᕈᕐᑎᑦᓯᖃᑦᑕᓂᖅ ᐸᓯᔭᒃᓴᐅᓂᕋᕐᓗᑎᒃ ᐅᖃᖁᔭᐅᖃᑦᑕᓱᑎᒃ (Lawson, 
2020). ᑎᒍᔭᐅᒪᕕᖕᓂ, ᓄᓇᖃᕐᖄᓯᒪᔪᑦ ᐊᕐᓀᑦ ᓈᒻᒪᓈᖏᑦᑐᓂᒃ ᓵᖕᖓᓯᖃᑦᑕᓯᒪᒋᕗᑦ 
ᐋᓐᓂᓯᕐᑕᐅᓂᕐᓂᒃ, ᐊᑑᑎᖃᑦᑕᓱᑎᒃ ᑕᓪᓕᒪᕕᓪᓗᐊᑐᓂᑦ ᐊᒥᓲᓂᕐᓴᓂᒃ ᓄᓇᖃᕐᖄᓯᒪᔫᖏᑦᑐᓂᑦ 
ᑌᒣᑕᐅᕙᒃᑐᓂᑦ (Lawson, 2020; Baker et al., 2015). ᓱᕐᕋᑕᐅᓯᒪᓂᖅ ᐊᖏᓂᕐᓴᔪᐊᖑᕗᖅ 
ᓄᓇᖃᕐᖄᓯᒪᔪᓄᑦ ᓂᕕᐊᕐᓯᐊᓄᑦ, ᐋᓐᓂᑕᐅᑦᓱᑎᒃ ᐃᓄᒻᒪᕆᖕᖑᓂᕐᒧᑦ ᐱᕙᓪᓕᐊᓂᒃᓴᖏᑦ, 
ᐃᓱᒪᒃᑯᓪᓗ ᖃᓄᐃᖏᑦᓯᐊᕐᓂᓴᖏᑦ ᐃᓱᐃᓪᓕᑦᓱᑎᒃ, ᐃᒻᒥᓂᐊᕈᒪᓂᕐᒥᒃ ᐃᓱᒪᖃᑦᑕᓚᕿᑦᓱᑎᒃ.

Elspeth Kaiser-Derrick’s ᐊᑐᐊᒐᖏᓐᓂ, “ᓈᒻᒪᓈᕐᓯᒪᖏᑦᑐᖅ ᐱᓇᓱᐊᕐᓂᐅᖃᑦᑕᑐᖅ: 
ᐃᕐᖃᑐᐃᓂᕐᒥ ᐅᖃᐅᓯᐅᔪᑦ ᑐᑭᑖᕈᑕᐅᑦᓱᑎᒃ ᐊᕐᓇᓄᑦ ᓄᓇᖃᕐᖄᓯᒪᔪᓄᑦ” (2019), 
ᖃᐅᔨᓴᕐᓂᖅ ᑐᑭᑖᕈᑕᐅᒪᔪᓂᒃ ᓄᓇᖃᕐᖄᓯᒪᔪᓄᑦ ᐊᕐᓇᓄᑦ ᐱᓇᓱᐊᕐᓂᐅᖃᑦᑕᑐᐃᑦ 
ᐳᕐᑐᓂᕐᐹᒥᒃ ᐃᓱᐃᓗᑕᐅᕙᒃᑐᑦ ᐱᖁᔭᑎᒍᑦ ᓵᖕᖓᔭᐅᑦᓱᑎᒃ. ᐊᒡᒍᑐᕐᑕᐅᑦᓱᑎᒃ 
177 ᐃᕐᖃᑐᒐᑦᓴᐅᓯᒪᔪᑦ, ᖃᐅᔨᓴᕐᑐᖅ ᓇᕝᕚᓚᐅᕐᖁᑦ 136-ᓂᒃ ᓄᓇᖃᕐᖄᓯᒪᔪᐃᑦ 
ᐊᕐᓇᖏᑦ ᓂᕈᐊᕐᑐᕕᓃᑦ ᐸᓯᔭᒃᓴᐅᓂᕋᕐᓱᑎᒃ. ᐸᓯᔭᒃᓴᐅᓂᕋᕐᓂᐅᑉ ᐳᕐᑐᔫᓂᖓ 
ᐃᓱᒪᑖᕐᑎᑦᓯᕗᖅ ᐱᓇᓱᐊᕐᓂᐅᔪᒃᑯᑦ ᑫᓪᓗᐊᑕᐅᑦᓱᑎᒃ ᐊᖏᕐᑎᑕᐅᓯᒪᔪᑦ ᐸᓯᔭᒃᓴᐅᓂᕐᒥᒃ 
ᐃᕐᖃᕐᑐᕐᑕᐅᓪᓚᕆᓯᒃᒪᒐᑎᒃ ᓱᓕ. ᐅᖃᓕᒫᒉᑦ ᐱᓗᐊᕐᓂᖏᓐᓂᒃ ᓇᓗᓀᕐᓯᓚᐅᕐᖁᑦ ᐱᖁᔭᑎᒍᑦ 
ᐊᐅᓚᓂᐅᔪᑦ ᐃᓚᖓᓂᒃ ᐱᓪᓚᕆᐅᔪᓂᒃ ᑲᒪᖃᑦᑕᖏᒻᒪᑕ ᓄᓇᖃᕐᖄᓯᒪᔪᓄᑦ ᐊᕐᓇᓄᑦ 
ᓵᖕᖓᓯᓕᑐᐊᕋᒥᒃ, ᒪᑯᓂᖓ ᐃᓅᓯᒃᑯᑦ ᒪᑭᒪᒐᓱᐊᕐᓂᓄᑦ, ᓵᖕᖓᔭᐅᒋᐊᖃᓲᓂᒃ, ᐊᑑᑎᔭᐅᓯᒪᔪᓄᑦ 
ᖁᐊᕐᓵᓇᕐᑐᓄᑦ, ᐱᓂᐊᕐᓂᑯᓪᓗ ᓇᕐᕈᓂᕐᓂᒃ. ᑕᑯᓐᓇᖔᕐᓱᑎᒃ ᓱᒋᐊᕐᓯᓂᐅᑉ ᖃᓄᐃᓕᖓᓂᖓᓂᒃ 
ᑲᒪᒐᑎᒃ ᓱᒍᑕᐅᖃᑦᑕᑐᐃᑦ ᐱᑦᔪᑎᖏᑕ ᐊᒫᖏᓐᓂᒃ ᐱᓂᕐᓗᓯᒪᔪᑦ ᐃᕐᖃᑐᕐᑕᐅᓂᖏᑦᑕ 
ᐊᐅᓚᓂᖏᓐᓂ, ᑎᒍᔭᐅᑎᑦᓯᓂᕐᒥᒃ ᑲᔪᓯᒐᓱᐊᕐᓱᑎᒃ, ᐃᑲᔪᕋᓱᖕᓂᕐᒥᒃ ᐊᑑᑎᖃᓚᖓᔪᒥᒃ ᐅᕝᕙᓗ 
ᐃᓱᐊᕐᓯᒋᐊᕈᑎᒃᓴᓂᒃ ᑲᒪᒐᓛᒐᑎᒃ ᐃᑲᔪᕐᓯᕋᔭᕐᑐᓂᒃ ᐱᓂᕐᓗᓯᒪᓂᖏᓐᓄᑦ ᐊᑑᑎᓯᒪᔭᖏᓐᓄᑦ.

ᐱᓂᕐᓗᓂᕐᒧᑦ ᐊᕐᖁᓯᓂᐅᔪᖅ ᓄᓇᖃᕐᖄᓯᒪᔪᓄᑦ ᐊᕐᓇᓄᑦ ᐃᑭᓕᒋᐊᕐᑎᑕᒍᓐᓇᒪᑦ 
ᐊᑑᑎᓯᒪᔭᖏᓐᓄᑦ ᓱᒃᑯᔨᐊᖑᓂᕐᒧᑦ ᖁᐊᕐᓵᓯᒪᓂᕐᒧᓪᓗ, ᑐᑭᓯᑎᑕᐅᒃᐸᑕ ᐱᓂᕐᓗᓂᖏᑦ 
ᐊᓐᓇᒐᓱᐊᕐᓂᒨᓕᖓᓂᖏᓐᓂᒃ. ᑭᓯᐊᓂᓕ, ᑕᒪᒃᑯᐊ ᑲᒪᒋᔭᐅᖃᑦᑕᖕᖏᓚᑦ ᐱᖁᔭᑎᒍᑦ 
ᐱᓇᓱᐊᓕᕐᑎᓪᓗᒋᑦ ᐊᑑᑎᓕᑐᐊᕋᒥᒃ. ᖃᐅᔨᓴᕐᑕᐅᑦᓱᑎᒃ ᐸᓯᔭᒃᓴᐅᒍᑕᐅᔪᑦ Roxanne 
Simms-ᒧᑦ ᐊᒻᒪᓗ Deborah Kedni-ᒧᑦ, ᓇᓗᓀᕐᑕᐅᓯᒪᔪᑦ Kaiser-Derrick-ᒧᑦ (2019), 
ᓄᐃᑎᑕᐅᒃᐸᑕ ᓵᖕᖓᔭᐅᒍᓐᓇᓂᖏᑦ ᓄᓇᖃᕐᖄᓯᒪᔪᓄᑦ ᐊᕐᓇᓄᑦ ᐱᖁᔭᑎᒍᑦ ᐱᓇᐊᓱᕐᑎᓪᓗᒋᑦ.

Simms, aᐃᓄᒃ ᐊᕐᓇᖅ, ᐃᒻᒥᓂᒃ ᖃᐅᔨᓚᐅᕐᑐᖅ ᐱᖁᔭᑎᒍᑦ ᐅᓇᑕᕆᐊᖃᕐᓂᒥᒃ 
ᐸᓯᔭᒃᓴᕈᕐᑎᑕᐅᒐᒥ ᓂᖕᖓᐅᒪᑦᓱᓂ ᐋᓐᓂᕐᓯᓐᓂᕋᒥ ᐱᖃᑎᒋᓯᒪᔭᒥᓂᒃ. ᑕᒪᓐᓇ 
ᐱᓇᓱᐊᕐᑕᐅᓚᐅᕐᐳᖅ ᐃᕐᖃᑐᐃᔨᒧᑦ Donald S. Luther-ᒧᑦ ᐊᐱᕐᑯᑎᓪᓚᕆᐊᓗᒻᒥᒃ ᓄᐃᑦᓯᑦᓱᓂ 

ᓈᒻᒪᓈᒃᓯᒪᒐᓗᐊᕐᒪᖔᑦ ᐃᓓᓐᓇᓯᐅᕐᓗᓂᖅ ᐃᕐᖃᑐᐃᓂᖅ, ᐱᓗᐊᕐᑐᒥᒃ ᓄᓇᖃᕐᖄᓯᒪᔪᒥᒃ 
ᐊᕐᓇᒥᒃ.

ᐊᑑᑎᔭᐅᓯᒪᔪᐃᑦ ᐊᓚᒃᑫᒻᒪᑕ Simms’ ᐅᖃᐅᓯᕆᔭᖏᓐᓂ ᓇᓗᓀᕐᓯᓯᒪᒻᒪᑦ ᐊᑦᔨᒌᖏᑦᑐᓂᒃ 
ᐊᓐᓇᒐᓱᐊᕐᓂᓂᒃ ᐊᑦᑕᓇᕐᑐᓂᑦ ᐊᑑᑎᔭᐅᓯᒪᔪᓂᑦ. Simms ᐅᑎᓚᐅᕐᒪᑦ ᐱᖃᑎᕕᓂᕐᒥᓄᑦ 
ᐃᓪᓗᒥᐅᖃᑎᒋᓯᒪᔭᒥᓄᑦ ᓇᒻᒥᓂᖅ ᐱᖁᑎᒥᓂᒃ ᐁᒃᓯᓱᓂ. ᑕᒪᓐᓇ ᑌᒣᒐᓱᐊᕐᓂᖓ ᕿᓚᒻᒥᒻᒪᕆᒃ 
ᐊᓯᑦᔨᑲᓪᓚᓚᐅᕐᒪᑦ ᐹᖃᑎᖃᕐᓂᒧᑦ 
ᓄᕐᖃᑎᑕᐅᑦᓱᓂ ᐱᖃᑎᕕᓂᕐᒥᓄᑦ, ᑖᓐᓇᓗ 
ᓴᖕᖏᓂᕐᓴᒻᒪᕆᐅᒐᒥ ᓵᓚᖃᕐᓱᓂ ᑖᑦᓱᒥᖓ, 
ᐱᑦᓯᐊᖏᒻᒪᕆᒃᓱᒍ ᐋᓐᓂᑎᓚᐅᕐᑕᖓ. 
ᓄᕐᖃᑎᑕᐅᒐᓱᑦᓱᓂ, Simms 
ᐃᒻᒥᓂᒃ ᓴᐳᑎᒐᓱᐊᓚᐅᕐᑐᖅ, ᑕᒪᓐᓇ 
ᐊᑑᑎᓕᓚᐅᕐᑐᖅ ᐸᓯᔭᒃᓴᕈᕐᑎᑕᐅᑦᓱᓂ 
ᓂᖕᖓᐅᒪᑦᓱᓂ ᐋᓐᓂᑎᕆᓂᕋᕐᑕᐅᑦᓱᓂ.

ᐊᒥᓱᒐᓓᑦ ᓈᒻᒪᖏᑦᑐᐃᑦ ᐊᑑᑎᔭᐅᓯᒪᔪᑦ 
ᑕᒪᒃᑯᐊ ᐊᖏᖃᑎᒋᔭᐅᖏᑦᑐᐃᑦ 
ᐱᓇᓱᐊᕐᑎᓪᓗᒋᑦ ᑭᓯᐊᓂ 
ᐃᓱᒪᒋᔭᐅᓪᓗᐊᕐᓯᒪᖕᖏᓚᑦ 
ᐃᕐᖃᑐᐃᕕᒻᒥ ᑐᑭᑖᕐᓂᒧᑦ. ᐃᓱᒪᓇᕐᑐᒥᒃ 
Simms’ ᐱᖃᑎᕕᓂᖓ ᐃᒥᐊᓗᒻᒥᒃ 
ᐃᓱᐃᓗᑕᖃᓚᐅᕐᒪᑦ. ᓱᕐᕋᓯᒪᓇᕐᑐᓂᓪᓗ 
ᐊᑐᖃᑦᑕᓱᓂ ᑌᒣᓐᓂᒥᓄᑦ ᓱᕐᕋᑕᐅᓯᒪᑦᓱᓂ 
ᐋᓐᓂᑎᕆᖃᑦᑕᓚᐅᕐᒪᑦ. ᖃᕆᑕᐅᔭᒃᑯᑦ 
ᐊᓃᓚᐅᕐᒪᑦ ᐃᕐᖃᑐᐃᕕᒻᒦᓕᕐᑎᓪᓗᒋᑦ 
ᓇᓗᓀᕐᑕᐅᑦᓱᓂ ᐱᒋᐊᕐᖄᓚᐅᕐᓂᖓᓂᒃ 
ᐋᓐᓂᑎᕆᓂᕐᒥᒃ. ᑕᒪᓐᓇ ᑌᒣᒐᓗᐊᕐᑎᓪᓗᒍ, 
ᐃᕐᖃᑐᐃᕕᒃ ᑕᑯᓚᐅᕐᑐᖅ Simms’ 
ᐱᓂᐊᕐᓂᕕᓂᖓᓂᒃ ᑕᑯᒐᓱᒐᓂ 
ᐊᑑᑎᔭᐅᓯᒪᔪᒥᒃ.

ᐱᔪᓐᓇᓂᖅ ᓲᖑᔫᑦᓱᓂ ᐊᑐᕐᑕᐅᓚᐅᕐᒪᑦ ᑌᒣᓪᓗᐊᕐᑎᑦᓯᒐᓂ, ᑖᓐᓇ Simms 
ᐱᒋᐊᓪᓚᕕᖃᕐᑎᑕᐅᓚᐅᖏᑦᑐᖅ ᑕᑯᒃᓴᒃᑯᑐᐃᓐᓇᐅᖏᑦᑐᖅ ᐃᓅᓯᒃᑯᓪᓗ-ᒪᑭᒪᒐᓱᐊᕐᓂᖓᓂᒃ 
ᐊᒻᒪᓗ ᐃᓱᒪᓕᕆᓂᒃᑯᑦ. ᐊᑑᑎᓯᒪᔭᖓ ᖁᐊᕐᓵᓇᕐᑐᖅ ᐅᐃᒪᓇᕐᑐᒥᒡᓗ ᐊᑦᑕᓀᑦᑐᒨᕆᐊᕐᓂᖓ 
ᑕᑯᔭᐅᓚᐅᖏᑦᑐᖅ ᐃᕐᖃᑐᕐᑕᐅᑎᓪᓗᒍ.

ᐊᒻᒪ Kim Pate (2018) ᐱᓂᐊᕐᓂᕕᓂᖓ, ᐊᕐᓇᖅ ᐃᒻᒥᓂᒃ ᓴᐳᑎᒐᓱᐊᕐᓱᓂ 
ᐊᓯᒥᓂᒡᓗ, ᐱᓗᐊᕐᑐᒥᒃ ᓱᒋᐅᓯᔭᕐᑐᖃᕐᑎᓪᓗᒍ, ᑲᒪᒋᔭᐅᑦᓯᐊᓲᖑᒐᓗᐊᑦ, ᑭᓯᐊᓂ 
ᐱᖁᔦᑦ ᐱᓪᓚᕆᐅᓂᖏᓐᓂᒃ ᐊᑑᑎᑎᑕᐅᖕᖏᒐᓗᐊᕐᓱᑎᒃ. ᑕᒪᓐᓇ ᐱᓇᓱᐊᕐᓂᐅᔪᖅ 
ᓇᕐᕈᓂᒃᑯᑦ ᐱᐅᓯᑖᕐᑎᑦᓯᒐᓱᓐᓂᖅ ᐊᕐᓇᓂᒃ ᐊᑐᕐᑕᐅᖔᕐᓱᓂ, ᐃᒻᒥᓐᓂᒃ ᓴᐳᑎᒐᓱᒃᑐᕕᓃᑦ 
ᑲᒪᒋᔭᐅᓲᖑᖏᑦᑐᐃᑦ. Pate ᐅᖃᕐᓯᒪᒻᒪᑦ “ᑎᒥᖏᑦ ᑌᒣᓪᓗᐊᕇᒃᑎᓐᓇᒋᑦ ᐊᒻᒪᓗ ᐊᖑᑏᑦ 
ᓲᖑᓂᖏᑦ ᐊᕐᓀᓪᓗ, ᐊᕐᓇᖅ ᐱᓇᓱᐊᓕᕐᐸᑦ ᐊᒡᒐᒥᓄᑦ ᐱᒋᐊᕐᓗᓂ ᐊᖑᑎᒥᒃ ᐱᒋᐊᕐᓂᔪᒥᒃ, 
ᑖᓐᓇ ᐊᕐᓇᖅ ᐋᓐᓂᑕᐅᒐᔭᕐᐳᖅ ᐊᖏᔪᒥᒃ ᑐᖁᑕᐅᓗᓂᓘᓐᓃᑦ. ᐊᕐᓇᖅ ᐱᒋᐊᕋᓱᒃᑐᖅ ᑎᒥᒃᑯᑦ 

ᐊᕐᖁᓯᐅᕐᓯᓯᒪᒻᒪᑦ ᑕᒪᓐᓇ ᐱᕋᔭᓐᓂᒧᑦ 
ᓄᓇᖃᕐᖄᓯᒪᔪᓄᑦ ᐊᕐᓇᓄᑦ ᐃᓚᖓᓂᒃ 
ᐊᑑᑎᔭᐅᓯᒪᔪᓄᑦ ᓵᓚᕐᖄᖑᓂᕐᒧᑦ 
ᖁᐊᕐᓵᑎᑕᐅᓂᕐᒧᑦ, ᑕᒪᒃᑯᐊ ᑲᑎᑦᓱᒋᑦ 
ᐱᕋᔭᖕᖑᑎᑕᐅᓂᕐᒧᑦ ᐊᑑᑎᔭᐅᓕᓲᖑᒻᒪᑕ 
ᐊᓐᓇᒐᓱᐊᕋᓗᐊᕐᓱᑎᒃ ᑕᒪᑐᒪᖕᖓᑦ 
ᓱᕐᖃᔦᕈᑕᐅᓯᒪᓲᖑᒻᒪᑦ.

ᐃᓚᒋᐊᓪᓚᒍᑏᑦ ᖃᓄᐃᓕᖓᓂᐅᔪᓄᑦ: ᓄᓇᖃᕐᖄᓯᒪᔪᐃᑦ ᐊᕐᓀᑦ, ᖃᑦᓰᓐᓇᕈᕆᐊᕐᑕᐅᓂᖏᑦ, ᐊᒻᒪᓗ ᐃᓄᐃᑦ ᐃᕐᖃᑐᐃᓂᓕᕆᓂᖏᑦ ᑲᓇᑕᒥ  29



ᓯᕘᕋᓵᕐᑕᐅᓂᕐᒥᓄᑦ ᓵᑦᑑᔭᐅᑎᒥᒃ ᑎᒍᓯᓗᓂ, 
ᓴᕕᖕᒥᒃ, ᐅᕝᕙᓗ ᐱᒋᐊᕋᓱᒃᑑᑉ ᖁᑭᐅᑎᖓᓂᒃ 
ᑕᒐ ᐸᓯᔭᒃᓴᕈᕐᑎᑕᐅᑐᐃᓐᓇᕆᐊᖃᕐᐳᖅ ᐊᒻᒪᓗ 
ᐃᓱᒪᒋᔭᐅᒐᔭᕐᐳᖅ ᐸᓯᔭᒃᓴᐅᓂᕐᓴᐅᓂᖓᓂᒃ 
ᐱᒋᐊᖄᕐᖃᐅᔪᒥᑦ” (Pate, 2018, ᒪᒃᐱᒐᖓ 1).

Simms’ ᑕᑯᓗᒍ ᐱᓗᐊᕐᓂᖓ ᑌᒣᑕᐅᒍᒪᒐᓂ 
ᓵᖕᖓᓯᔪᖅ ᓄᓇᖃᕐᖄᑑᓂᖓᓄᑦ ᐊᕐᓇᐅᑦᓱᓂ 
ᓵᖕᖓᔭᐅᓂᕐᓴᐅᕗᖅ ᐱᕋᔭᒃᓯᒪᓂᖓᓂᒃ 
ᐃᕐᖃᑐᐃᕕᐅᑉ ᐊᐅᓚᓂᖓᒍᑦ. ᐊᑑᑎᓯᒪᔭᖏᑦ, 

ᓇᓗᓀᕐᑕᐅᓲᖑᒻᒪᑕ ᖁᐊᕐᓵᕐᓇᑐᒥᒃ ᐊᑑᑎᓯᒪᓂᕕᓂᖏᑦ, ᐃᓅᓯᒃᑯᑦ ᒪᑭᒪᒐᓱᐊᕐᓂᒃᑯᑦ 
ᑲᒪᒋᔭᐅᒐᑎᒃ, ᓱᓇᐅᒍᓐᓀᑎᑕᐅᑦᓱᑎᒃ ᐊᐅᓚᓂᐅᔪᓄᑦ, ᑐᑭᓯᓂᕐᓗᑕᐅᓲᖅ ᑕᒪᓐᓇ ᐅᕝᕙᓗ 
ᑲᒪᒋᔭᐅᓲᖑᖏᑦᑐᖅ. ᑐᑭᖃᕐᑎᑦᓯᑦᓯᐊᓂᖃᖏᑉᐸᑦ ᑐᑭᓯᖏᓐᓂᒧᑦ ᐊᑑᑎᔭᐅᓯᒪᔪᒥᒃ 
ᓵᖕᖓᔭᐅᖔᕈᓐᓇᐳᑦ ᓄᓇᖃᕐᖄᓯᒪᔪᐃᑦ ᐊᕐᓀᑦ ᐱᖁᔭᑎᒍᑦ ᒪᓕᒐᓱᒃᑐᓄᑦ ᐸᓯᔭᒃᓴᕈᕐᑎᑦᓯᓗᑎᒃ 
ᐱᕋᔭᖕᓂᐅᑎᑦᓯᓗᑎᒡᓗ, ᐊᐅᓚᓂᐅᔪᓄᑦ ᐊᑭᒪᔭᐅᕐᖃᔭᖏᓪᓗᑎᒃ.

ᑐᑭᓯᐅᒪᑦᓯᐊᖏᓐᓂᒧᑦ ᑕᒪᒃᑯᐊ 
ᐊᑑᑎᔭᐅᓯᒪᔪᐃᑦ ᐊᐅᓚᑕᐅᓯᕙᒻᒪᑕ 
ᓄᓇᖃᕐᖄᓯᒪᔪᐃᑦ ᐊᕐᓇᖏᑦ ᐱᖁᔭᑎᒍᑦ 
ᓈᒻᒪᓈᕐᓯᒪᒍᓐᓀᓱᑎᒃ ᓯᖁᒥᑦᓯᓯᒪᓕᕐᓱᑎᓪᓗ 
ᐱᖁᔭᓂᒃ ᓵᖕᖓᔭᐅᓕᕐᓱᑎᒃ 
ᐊᒻᒪᓗ ᐱᕋᔭᐅᓂᕋᕐᑕᐅᓕᕐᓱᑎᒃ, 
ᐊᑑᑎᓕᕐᑎᑕᐅᑦᓱᑎᒃ ᐱᓂᐊᕐᓂᐅᓯᒪᔪᓄᑦ 
ᑌᒣᓪᓗᐊᕐᑎᑕᐅᖏᓐᓂᐅᔪᓄᑦ.

ᑭᓇᒃᑯᑦ ᐱᓇᓱᐊᖃᑕᐅᕙᑦ ᐃᓄᐃᑦ 
ᐃᕐᖃᑐᐃᓂᓕᕆᓂᖏᓐᓄᑦ?

ᐃᓚᒌᓂᒃ 
ᐃᑲᔪᕐᑏᑦ

ᓄᓇᓕᓐᓂ 
ᓯᕗᓕᕐᑎ

ᐃᕐᖃᑐᐃᔨ

ᐱᖁᔭᓂᒃ 
ᖃᐅᔨᒪᑦᓯᐊᑐᐃᑦ

ᐃᓕᓐᓂᐊᓯᒪᑦᓯᐊᑐ
ᐃᑦ/ᖃᐅᔨᓴᕐᑏᑦ/

ᐊᑐᐊᒉᑦ

NGOs/ᓄᓇᓕᓐᓂᒃ 
ᐃᑲᔪᕐᑏᑦ ᑎᒥᐅᔪᐃᑦ

ᐋᕐᕿᓯᒪᑎᑦᓯᔨ ᐃᓄᐃᑦ

ᓄᓇᓕᒻᒥᐅᑦ

ᐅᕕᒃᑲᖅ

ᑐᓵᔨ

ᖃᐅᔨᒪᓂᕐᒥᒃ 
ᐱᓯᒪᔪᐃᑦ/ᐃᒫᙰᕐᑏᑦ

ᐱᓂᕐᓗᑌᓕᑎᑦᓯᔨ
/ᑎᒍᔭᐅᒪᕖᑦ

Pate (2018) ᐅᖃᐅᓯᖃᕆᐊᓪᓚᐳᖅ ᐊᕐᓇᖅ ᐸᓯᔭᒃᓴᕈᕐᑎᑕᐅᔪᖅ ᖁᓄᓐᓂᐸᑦ ᐅᕝᕙᓗ 
ᓴᐳᓐᓂᐊᕋᓱᓐᓂᒧᑦ ᐱᖁᔭᑎᒍᑦ ᑕᑯᓐᓇᑕᐅᒐᔭᖏᑦᑐᖅ ᓴᐳᒻᒥᒐᓱᓐᓂᖓ, ᐊᑑᑎᑎᑕᐅᓲᖅ 
ᐸᓯᔭᒃᓴᐅᕗᖔᓚᒋᐊᖃᕐᑎᑕᐅᓱᓂ. ᑕᒪᓐᓇ ᐊᑑᑎᔭᐅᓲᖅ ᖁᐊᕐᓵᓯᒪᓂᕐᒧᑦ ᐱᐊᕋᖏᑦ 
ᑕᑯᓐᓇᑎᓪᓗᒋᑦ, ᑖᓐᓇ Pate ᑐᑭᓯᓇᕐᑎᑦᓯᔪᖅ, “ᐊᒥᓲᓂᕐᓭᑦ ᐊᕐᓀᑦ ᐸᓯᔭᒃᓴᕈᕐᑎᑕᐅᓲᑦ 
ᐊᑭᒋᐊᕋᓱᖕᓂᒧᑦ-ᐃᓚᖓᓂᒃ ᓴᐳᑎᒋᐊᕋᓱᒃᓱᑎᒃ-ᐱᓇᓱᐊᕐᑕᐅᓂᕐᒥᓐᓄᑦ, ᓴᐳᒻᒥᒐᓱᓐᓂᒧᑦ 
ᐱᒋᐊᕐᑌᓕᒋᑦ ᐱᖁᔭᑎᒍᑦ ᐸᓯᔭᒃᓴᐅᓂᕋᕐᑕᐅᖁᓇᒃ. ᐃᓚᖓᓂᒃ ᑕᑯᓐᓇᑐᕕᓃᑦ ᑭᓯᐊᓂ 
ᐊᑭᕋᕐᑐᕈᓐᓇᒪᑕ ᐅᕝᕙᓗ ᐱᐊᕋᕐᒥᓂᒃ ᓱᒃᑯᔨᐊᓕᕕᓃᑦ, 
ᑖᒃᑯᐊᓗ ᐱᐊᕋᕐᒥᓐᓂᒃ ᖁᐊᕐᓵᕐᓇᕐᑐᒨᕐᑎᑦᓯᒍᒪᓇᑎᒃ 
ᐅᕝᕙᓗ ᑲᖕᖑᓇᕐᑐᒥᒃ ᐅᖃᕈᒪᒐᑎᒃ ᐃᓄᓐᓄᑦ” 
(Pate, 2018, ᒪᒃᐱᒐᖓ 1).

Simms’ ᖃᐅᔨᓯᒪᔭᖓ ᓄᐃᑦᓯᓯᐊᕐᐳᖅ ᐊᖏᓂᕐᓴᒥᒃ 
ᐱᓂᐊᕐᓂᖃᕆᐊᓖᑦ ᐃᓱᐊᖏᑦᔪᑕᐅᔪᓄᑦ. ᐃᕐᖃᑐᐃᕕᐅᑉ 
ᐊᐅᓚᓂᖓ ᐃᑲᔪᓚᐅᖏᑦᑐᖅ ᖁᐊᕐᓵᓇᕐᑐᒥᒃ 
ᐊᑑᑎᓯᒪᔭᖓᓂᒃ ᐊᑦᑕᓇᕐᑐᒥᓪᓗ ᐊᑦᑕᓀᑦᑐᒨᕋᓱᐊᕐᓂᖓᓂᒃ. 
ᓄᓇᖃᕐᖄᓯᒪᔪᐃᑦ ᐊᕐᓀᑦ, Simms-ᑎᑐᑦ, ᐱᔭᐅᓯᒪᖃᑦᑕᒪᑕ 
ᓱᕐᕋᑕᐅᑦᓱᑎᒃ ᓇᕐᕈᒋᔭᐅᓂᒃᑯᑦ, ᐃᓅᓯᒃᑯᑦ 
ᒪᑭᒪᒐᓱᐊᕐᓂᖏᑦ ᓱᕐᕋᑕᐅᑦᓱᑎᒃ ᐃᓱᒪᒃᑯᓪᓗ ᐃᑲᔪᕐᓯᔭᐅᒐᓛᒐᑎᒃ. 

ᑌᒫᑦᓭᓐᓇᒐᓚᒃ, Kedni’s ᑐᑭᑖᕐᑕᐅᓂᖓᒍᑦ ᓱᔭᐅᓂᖓ ᐃᕐᖃᑐᐃᔨ Bernadette E. Schmaltz 
ᖃᐅᔨᓯᒪᕗᖅ ᐊᑑᑎᑎᑕᐅᓯᒪᓂᖓ ᑲᔪᓯᔪᒥᒃ ᐱᐅᓯᕐᑖᑎᑦᓯᒐᓱᓐᓂᒥᒃ ᓄᓇᖃᕐᖄᓯᒪᔫᓂᖓᓄᑦ 
ᐊᕐᓇᐅᑦᓱᓂ. Kedni’s ᐆᒃᑑᑎᑦᓯᐊᖑᕗᖅ ᐱᒋᐊᒃᑲᓐᓂᓚᐅᕐᓯᒪᒻᒪᑦ ᐱᕋᔭᖕᓂᒥᒃ ᓯᕗᓪᓕᒥᒃ 
ᐃᕐᖃᑐᕐᑕᐅᓚᐅᕐᓯᒪᑦᓱᓂ ᐅᕕᒃᑲᐅᒋᐊᕐᑎᓪᓗᒍ. ᐊᑑᑎᓯᒪᔭᖓ ᑲᒪᒋᔭᐅᒐᓂ, Schmaltz’s 
ᐃᕐᖃᑐᐃᑦᓱᓂ ᑕᑯᓐᓇᕋᓱᐊᓚᐅᖏᑦᑐᖅ Kedni’s ᐃᓱᐃᓗᑕᖃᕐᓂᖓᓂᒃ ᑕᒪᑦᓱᒪᖕᖓᑦ 
ᐊᖏᓂᕐᓴᐅᔪᒥᒃ ᐊᑑᑎᔭᖓᓂᑦ. ᑭᓯᐊᓂᓕ, ᑕᑯᓐᓇᑐᐃᓐᓇᓚᐅᕐᖁᖅ Kedni’s ᐃᒥᐊᓗᒻᒥᒃ 
ᑲᔪᓯᑦᓱᓂ ᐃᓱᐃᓗᑕᖃᕐᓂᖓᓂᒃ ᐅᖃᐅᑦᔨᒐᓛᒐᓂ ᐃᓱᐃᓗᑕᖃᕐᒪᑦ ᐃᒥᕐᓯᒪᓗᓂ 
ᐊᑯᒋᐊᖃᖏᓐᓂᖓᓂᒃ. Schmaltz’s ᑕᑯᓚᐅᖏᑦᑐᖅ Gladue ᓇᓗᓀᕐᓯᒍᑎᖏᓐᓂᒃ 
ᐊᒡᒍᑐᐃᓯᒪᑦᓯᐊᓱᓂ ᐊᑑᑎᓯᒪᔭᖏᓐᓂᒃ ᑭᖕᖒᒪᒋᔭᖏᓐᓂᓗ ᓄᓇᖃᕐᖄᓯᒪᔫᑦᓱᓂ 
ᐱᓂᕐᓗᓯᒪᓂᖓᓂᒃ, ᑲᔪᓯᑐᐃᓐᓇᓱᓂᓕ ᓄᕐᖃᑎᑦᓯᒐᓱᐊᕋᓂ ᖃᓄᐃᓕᖓᓂᖓᓂᒃ 
ᑲᒪᒐᓛᓚᐅᖕᖏᓚᖅ ᐃᓚᓕᐊᑎᒋᐊᑦᓯᐊᕐᓂᒧᑦ ᐱᓇᓱᐊᕐᕕᐅᒋᐊᖃᕋᔭᕐᓂᖓᓂᒃ. ᓱᓕᒋᐊᓪᓚᓗ, 
Kedni’s ᖃᓄᐃᓕᖓᓂᖓ ᑐᑭᑖᕐᑕᐅᓂᖓᑕ, ᐃᒥᐊᓗᒻᒥᒃ ᐃᑯᓪᓚᐅᒥᒐᓱᐊᕐᓂᖓ, 
ᐊᑑᑎᔭᖓ ᐃᓱᒪᒋᓇᒍ ᐊᑑᑎᓯᒪᔭᖏᓐᓄᑦ ᓱᕐᕋᓯᒪᑦᓱᓂ ᐊᑐᕐᓂᓗᖃᑦᑕᓯᒪᓂᖓᓄᑦ, 
ᐃᓱᐃᑦᑐᒨᒃᑲᓐᓂᕈᓐᓇᓂᖓᓄᑦ ᓵᖕᖓᒋᐊᖃᓕᕐᑕᖓᓂ ᐅᖃᐅᑦᔭᐅᒋᐊᒃᑲᓐᓂᓚᐅᖏᑦᑐᖅ 
ᐃᒣᓕᐅᕆᐊᖃᓕᕐᓂᖓᓂᒃ.

ᑕᒪᒃᑯᐊ ᐊᑑᑎᔭᐅᔪᐃᑦ, ᐊᓯᖏᓪᓗ ᓇᓗᓀᕐᑕᐅᓯᒪᔪᑦ Kaiser-Derrick’s ᐊᑐᐊᒐᖏᓐᓂ, 
ᐅᖃᐅᓯᖃᕐᓯᒪᕗᑦ ᐅᐃᒪᓇᕐᑐᒥᒃ ᐊᑑᑎᔭᐅᕙᒃᐃᑦ ᐋᕐᕿᒋᐊᕆᐊᖃᓕᕐᓂᖏᑦ ᐃᕐᖃᑐᐃᓂᐅᑉ 
ᐃᓗᐊᓂ ᓵᖕᖓᔭᐅᒍᓐᓇᓯᖁᓪᓗᒋᑦ ᐱᑦᔪᑕᐅᔪᑦ ᐊᒫᖏᑦ ᐱᒍᑦᔭᐅᓗᐊᖃᑦᑕᒪᑕ ᓄᓇᖃᕐᖄᓯᒪᔪᑦ 
ᐊᕐᓀᑦ ᐱᓂᕐᓗᓯᒪᔪᑦ ᐃᕐᖃᑐᕐᑕᕕᖏᓐᓂ. ᐃᓕᑕᕆᓗᒋᑦ ᐊᕕᑦᑐᓯᒪᔪᐃᑦ ᖃᓄᐃᓕᖓᓂᖏᑦ 
ᐊᑑᑎᓯᒪᔭᖏᑦ ᐱᔪᓐᓇᓂᖏᓪᓗ ᖁᓄᒍᓐᓇᓂᖏᑦ ᐊᑑᑎᖃᕈᓐᓇᒪᑦ ᓱᓇᒥᒃ ᐱᔭᕆᔪᒪᔭᒥᓂᒃ 
ᓈᒻᒪᓈᕐᑐᒥᒃ ᐃᕐᖃᑐᕐᑕᐅᓂᒃᑯᑦ ᓄᓇᖃᕐᖄᓯᒪᔪᓄᑦ ᐊᕐᓇᓄᑦ.

ᐃᓕᑕᕆᓗᒋᑦ ᐊᒡᒍᑐᕐᓯᒪᓂᐅᔪᐃᑦ 
ᖃᓄᐃᓕᖓᓂᖏᑦ ᐊᑑᑎᔭᐅᓯᒪᔪᑎᒍᑦ 
ᐊᒻᒪᓗ ᐱᔪᓐᓇᓂᖏᑦ 
ᓴᐱᓕᕈᓐᓇᖏᓐᓂᖏᓪᓗ ᑕᒪᓐᓇ 
ᓯᕗᓂᕐᒦᑦᑐᓂᒃ ᐱᔭᖃᕐᓂᐅᒻᒪᑦ 
ᐃᕐᖃᑐᐃᓂᓕᕆᓂᕐᒥᒃ 
ᑌᒣᓪᓗᐊᕐᑎᑦᓯᓂᕐᒥᒃ 
ᓄᓇᖃᕐᖄᓯᒪᔪᓄᑦ ᐊᕐᓇᓄᑦ.

ᐊᒥᓲᒍᓐᓀᑎᑦᓯᒋᐊᕐᓂᖅ
ᑲᓇᑕᒥ ᐱᕋᔭᒃᓯᒪᔪᓄᑦ ᐃᕐᖃᑐᐃᓂᐅᑉ ᐊᐅᓚᓂᖓ ᐊᐅᓚᖃᑦᑕᒪ 
ᑌᒣᓪᓗᐊᕇᒃᑎᑦᓯᖏᒻᒪᕆᒃᓱᓂ ᑎᒍᔭᐅᓯᒪᔪᐃᑦ ᐳᕐᑐᓂᖏᓐᓂᒃ ᓄᓇᖃᕐᖄᓯᒪᔪᑦ ᖃᓪᓗᓈᓪᓗ 
ᐊᒥᓲᓂᖏᑦ. ᐱᒍᑦᔭᐅᓯᒪᓗᐊᕐᑐᐃᑦ ᓄᓇᖃᕐᖄᓯᒪᔪᑦ, ᐱᓗᐊᕐᑐᒥᒃ ᐃᓄᐃᑦ, ᐃᒻᒥᒎᕐᑐᐃᑦ ᑕᒪᓐᓇ 
ᖁᐊᕐᓵᖓᓇᕐᒥᔪᖅ. ᐅᖃᐅᓯᐅᓯᒪᔪᑦ 2020/2021 ᑲᑎᕐᓱᐃᕕᒻᒥ, ᐊᕐᓀᑦ ᓄᓇᖃᕐᖄᓯᒪᔪᑦ 
ᑎᒍᔭᐅᒪᔪᑦ ᐳᕐᑐᓂᖏᑦ 15.4-ᓂᒃ ᐳᕐᑐᓂᕐᓴᐅᕗᑦ, ᐊᖑᑏᓪᓗ ᓄᓇᖃᕐᖄᓯᒪᔪᑦ ᐳᕐᑐᓂᖏᑦ 
8.4-ᖑᑦᓱᑎᒃ ᐳᕐᑐᓂᕐᓴᐅᑦᓱᑎᒃ ᐊᓯᖏᓐᓂᑦ ᓄᓇᖃᕐᖄᓯᒪᔫᖏᑦᑐᓂᑦ (The Daily, 2021). 
ᐊᑦᔨᒋᔭᐅᖏᓐᓂᕗᑦ ᐅᕕᒃᑫᑦ, ᑖᒃᑯᐊ 2.3%-ᐅᒻᒪᑕ ᓄᓇᖃᕐᖄᓯᒪᔪᐃᑦ ᐅᕕᒃᑫᑦ ᐊᕐᓀᑦ 
ᐊᑑᑎᖃᑦᑕᓯᒪᔪᑦ ᑎᒍᔭᐅᓯᒪᓂᕐᒥᒃ ᐆᒃᑑᑎᒋᓗᒋᑦ 0.2%-ᖑᒻᒪᑕ ᖃᓪᓗᓈᑦ ᐅᕕᒃᑫᑦ ᐊᕐᓀᑦ 
(The Daily, 2021). ᓱᓕᓗ, ᑖᒃᑯᐊ ᑲᑎᑦᓱᒋᑦ 4%-ᖑᒻᒪᑕ ᑲᓇᑕᐅᑉ ᐃᓄᖏᑦ ᑕᑯᑦᓱᒋᑦ, 
ᐃᓄᐃᑦ ᐃᒻᒥᒎᕐᑐᐃᑦ ᐊᒥᓲᓂᖏᑦ 5%-ᖑᕗᑦ ᑲᑎᑦᓱᒋᑦ ᑎᒍᔭᐅᓯᒪᕕᒻᒥ ᐊᒥᓲᓂᖏᑦ, 

ᑕᑯᓐᓇᓗᒋᑦ ᐊᐅᓚᓂᐅᔪᑦ ᐃᓱᐃᓗᑕᖏᑦ 
(Fanelli, 2021).

ᐊᒥᓲᒍᓐᓀᑎᑦᓯᒐᓱᓐᓂᖅ ᓄᕐᖃᖓᕗᖅ 
ᐃᓱᐃᓗᑕᖃᕐᒪᑕ ᐅᖃᐅᓯᕆᒋᐊᖏᑦ 
ᐱᐅᓯᕐᑖᑎᑦᓯᒐᓱᓐᓂᒧᑦ ᐱᕋᔭᖕᓃᑦ ᐊᒻᒪᓗ 
ᐅᖓᑖᓄᓗᐊᖅ ᐸᓯᔭᒃᓴᕈᕐᑎᑕᐅᖃᑦᑕᒪᑕ 
ᓄᓇᖃᕐᖄᓯᒪᔪᑦ ᐃᓄᖏᑦ, ᐱᕋᔭᖕᓂᖅ 
ᐃᓕᑕᕆᑦᓱᒍᐃᒣᓕᒍᓐᓇᖁᑦ ᐊᓐᓇᑐᐃᑦ 
ᑕᒪᒃᑯᓇᖕᖓᑦ ᓄᓇᖃᕐᖄᓯᒪᔪᑦ 
ᓄᓇᓕᖏᓐᓂᑦ.  ᓵᖕᖓᔭᐅᒍᑎᒃ 
ᐱᒍᑦᔭᐅᓗᐊᕐᓯᒪᓃᑦ ᓄᓇᖃᕐᖄᓯᒪᔪᑦ 
ᐃᒻᒥᒎᕐᑐᐃᑦ ᑎᒍᔭᐅᓯᒪᕕᒻᒥ ᐊᒻᒪᓗ 
ᐊᓄᓪᓚᓯᕐᕕᓐᓂ, ᐊᒥᓲᒍᓐᓀᑎᑦᓯᒐᓱᓐᓂᖅ 
ᑐᕌᒐᖃᕐᓗᓂ ᐋᕐᕿᓯᒪᓂᖓ ᓯᖁᒥᓪᓗᒍ 
ᐱᐅᓯᕐᑖᑎᑦᓯᒐᓱᓐᓂᒧᑦ ᐱᒍᑦᔨᓗᐊᕐᓂᒧᑦ 
ᐱᕋᔭᖕᓂᖅ ᓯᕗᓪᓕᐅᑦᔨᓕᕐᓗᓂ ᒪᒥᓴᕐᓂᒥᒃ, 
ᐋᕐᕿᐅᑎᒐᓱᐊᕐᓂᒥᒃ, ᓄᓇᓕᓐᓂᓗ 
ᐋᕐᕿᒍᑎᒃᓴᓂᒃ.  ᑕᒪᓐᓇ ᑌᒣᓕᖓᓂᖅ 
ᑭᖕᖒᒪᓇᕐᐳᖅ ᓱᓇᒥᑦᑐᒥᒃ ᖃᐅᔨᓴᕐᓂᒧᑦ 
ᐊᑑᑎᔭᐅᖃᑦᑕᓯᒪᔪᓂᒃ ᐊᒻᒪᓗ 
ᓱᕐᕋᐃᓯᒪᔪᓂᒃ ᐱᐅᓯᕐᑖᑎᑦᓯᒐᓱᓐᓂᒧᑦ 
ᓄᓇᖃᕐᖄᓯᒪᔪᑦ ᐃᓄᖏᓐᓂᒃ, 
ᐊᑑᑎᔭᐅᖃᑦᑕᑐᖅ ᐋᕐᕿᒋᐊᖁᓗᒍ 
ᐊᔪᐃᓐᓇᓗᒍ ᐊᔪᕐᓴᓂᖅ, ᖁᐊᕐᓵᓯᒪᓂᖅ, 
ᐱᓂᐊᕐᓂᒃᑯᑦ ᓱᓇᐅᑎᑦᓯᖏᓐᓂᖅ.

ᓱᓕᒋᐊᓪᓚᓗ, ᐆᒃᑑᑎᒋᓗᒋᑦ ᓄᓇᓕᕐᔪᐊᑦ ᐊᓯᖏᑦ ᐱᕕᑦᓴᖃᕐᑎᑦᓯᓲᑦ ᖁᓚᕐᓀᑎᑦᓯᓂᐅᑉ 
ᐊᑑᑎᖃᕐᓂᖓᓂᒃ ᑎᒍᔭᐅᖃᑦᑕᑐᓄᑦ ᓵᖕᖓᓗᒋᑦ ᐱᓇᓱᕐᓂᐅᖃᑦᑕᑐᐃᑦ ᓈᒻᒪᓈᕐᓯᒪᖏᑦᑐᑦ 
ᐱᕋᔭᖃᑦᑕᑐᓂᒃ ᐃᑭᓕᒋᐊᕐᑎᑦᓯᒐᕋᔭᕐᑯᑦ. ᓄᓇᓕᕐᔪᐊᑦ ᓯᕗᓪᓕᐅᔨᓯᒪᔪᑦ 
ᐃᓅᓯᒃᑯᑦ ᐃᑲᔪᕐᑕᐅᓂᐅᑉ ᖃᓄᐃᖏᑦᓯᐊᕐᓂᒧᑦ ᐱᓇᓱᐊᓂᐅᔪᑦ, ᐃᓚᖃᕐᑎᓪᓗᒋᑦ 
ᖃᓂᒪᖃᕐᓇᖏᑦᑐᓕᕆᓂᕐᒥᒃ ᕿᑐᕐᖓᓖᓪᓗ ᕿᒣᓂᖏᑦ, ᓄᐃᑕᑎᑦᓯᕗᑦ ᑎᒍᔭᐅᖃᑦᑕᑐᓂᒃ 
ᐱᕋᔭᖃᑦᑕᑐᓂᒡᓗ ᑲᑕᒋᐊᕐᑎᑦᓯᓯᒪᓂᖏᑦ ᐊᒥᐊᕆᒃᑲᒥᐅᑦ (Van der Kolk, 2014). 
ᐃᑲᔪᕐᓗᓂ ᐃᓚᒌᖑᔪᓂᒃ ᐱᐊᕋᕐᓂᓗ, ᑖᒃᑯᐊ ᓄᓇᓕᕐᔪᐊᑦ ᐃᑯᓪᓚᐅᒥᑎᑦᓯᓯᒪᕗᑦ 
ᐃᓱᒪᒃᑯᑦ ᐃᓱᐃᓪᓕᐅᕐᓂᐅᒐᔭᕐᑐᓂᒃ ᐱᕋᔭᒃᑐᓂᒡᓗ, ᓯᕗᓪᓕᐅᑦᔨᓗᓂ ᐱᕋᔭᒃᑌᓕᓂᕐᒥᒃ, 
ᐃᑲᔪᕋᓱᖃᑦᑕᖏᓐᓂᐅᓪᓗ ᐅᖓᑖᓄᑦ ᓱᒋᐊᕐᓯᓂᐅᓂᖓᓂᒃ.

ᑌᒣᑎᓪᓗᒍ ᐱᒋᐊᕐᑎᑦᓯᓂᖓ Gladue ᑐᕌᒐᖃᕐᐳᖅᓴᖕᖐᓕᒋᐊᕐᓯᓂᕐᒥᒃ ᐱᐅᓯᐅᓲᒥᒃ 
ᑌᒣᓪᓗᐊᕇᒃᑎᑦᓯᖏᓐᓂᐅᑉ ᐊᒫᕐᖃᕐᓂᖓ ᑲᓇᑕᐅᑉ ᐃᕐᖃᑐᐃᕕᖏᑦᑕ ᐊᐅᓚᓂᖏᓐᓂ, 
ᐊᑑᑎᔭᐅᔪᑦ ᓱᖕᖏᓗᐊᖃᑦᑕᒪᑕ ᐃᑭᓕᒋᐊᕐᑎᑦᓯᒐᓱᓐᓂᓪᓚᕆᖕᒥᒃ. ᐃᒻᒥᒎᕐᑐᑦ ᐃᕐᖃᑐᐃᔩᑦ 
ᑐᑭᑖᕆᓂᖏᑦ ᖃᐅᔨᒋᐊᕐᓗᒋᑦ Gladue ᐱᓇᓱᐊᕐᓂᖓᒍᑦ ᐃᒻᒪᖄ ᐃᑲᔪᕐᓯᕈᓐᓇᕋᔭᕐᐳᑦ 
ᓇᕐᕈᓂᕐᒥᒃ, ᐃᒃᐱᒍᓱᖕᓂᒃᑯᑦ ᐅᕝᕙᓗ ᐃᓱᒪᒃᑯᑦ, ᑌᒫᓪᓗᐊᕐᑐᓂᒃ ᓄᐃᑦᓯᒐᔭᖏᓐᓂᖏᓐᓂᒃ. 
ᖃᐅᔨᓇᓱᓐᓃᑦ ᓄᐃᑦᓯᓯᒪᕗᑦ ᓄᓇᖃᕐᖄᓯᒪᔪᑦ ᐱᓂᕐᓗᖃᑦᑕᑐᑦ ᓱᓕ ᓵᖕᖓᓯᖃᑦᑕᒪᑕ 
ᑐᑭᑖᕈᑕᐅᔪᓂᒃ ᐅᖓᑖᓄᓗᐊᖅ ᐆᒃᑑᑎᒋᓗᒋᑦ ᖃᓪᓗᓈᑦ ᑐᑭᑖᕐᑕᐅᕙᒃᑐᐃᑦ, ᐱᓪᓚᕆᐅᑦᓱᑎᒃ 
ᐱᒋᐊᓪᓚᕕᖃᕐᑎᑕᐅᖏᓐᓂᒥᒃ ᐃᕐᖃᑐᐃᕕᐅᑉ ᐊᐅᓚᓂᖓᒍᑦ ᓈᒻᒪᓈᕐᑕᐅᓯᒪᖃᑦᑕᖏᓐᓂᒥᒃ 
(Bracken et al., 2009).

ᐅᓪᓗᒥ, ᐊᑐᕐᓗᓂ Gladue ᑐᓴᕐᑎᑦᓯᒍᑎᖏᑕ, 
ᐃᓗᓕᖏᓐᓂᒃ ᓄᐃᑦᓯᒐᓱᐊᕐᓯᒪᒻᒪᑦ ᓄᓇᖃᕐᖄᓯᒪᔪᑦ 
ᐱᓂᕐᓗᓯᒪᔪᑦ ᖃᓄᐃᑦᑐᒦᓐᓂᖏᓐᓂᒃ, ᐃᓚᖓᓂᒃ 
ᓯᕕᑐᓂᕐᓴᒥᒃ ᑐᑭᑖᕐᑕᐅᖃᑦᑕᒪᑕ ᐊᑑᑎᑎᑕᐅᖕᖏᖔᕐᓱᑎᒃ 
ᐋᕐᕿᒋᐊᕐᕕᒃᓴᖃᕐᓂᒥᒃ. ᑎᒍᔭᐅᒪᕖᑦ ᑲᓇᑕᒥ 
ᖃᒻᒥᐅᑎᓪᓗᒍ ᑐᓴᕐᑎᑦᓯᐅᑎᓂᒃ ᑐᑭᓯᓂᖃᓚᐅᕐᒪᑕ 
ᐊᖏᓂᕐᓴᒥᒃ ᐱᕋᔭᖃᑦᑕᓕᕋᔭᕐᓂᕋᐃᑦᓱᑎᒃ, 
ᑐᑭᓯᒐᓱᐊᕋᑎᒃ  ᐊᓂᑲᐱᒃᑎᑕᐅᓂᕐᒥᒃᓄᓇᖃᕐᖄᓯᒪᔪᓂᒃ 
ᑎᒍᔭᐅᒪᔪᓂᒃ (LaForme, 2021). ᐃᕐᖃᑐᕐᑕᐅᓂᕐᒥ 
ᐊᑦᑕᓇᕐᑐᖅ, ᑐᖕᖓᕕᓕᒃ ᐱᐅᓯᕐᑖᑎᑦᓯᓂᐅᑉ 
ᐱᓇᓱᐊᕐᓂᖓᓂᒃ, ᐅᖓᑖᓄᓗᐊᖅ ᐃᓂᑖᕐᑎᑦᓯᒻᒪᑦ 
ᐃᒻᒥᒎᕐᑐᓂᒃ ᓄᓇᖃᕐᖄᓯᒪᔪᓂᒃ ᖁᕝᕙᓯᒃᑐᒥᒃ-

ᐊᑦᑕᓇᕐᑐᒥᒃ, ᖃᓄᐃᓕᖓᓂᓪᓚᕆᐅᔪᒧᑦ ᐃᑲᔪᕐᓯᒐᑎᒃ (Kyne, 2024). ᑕᒪᓐᓇ ᓇᕐᕈᓂᕐᒧᑦ 
ᐊᐅᓚᓂᐅᔪᖅ ᓴᓂᕐᕓᒋᐊᓪᓚᐳᖅ ᓄᓇᖃᕐᖄᓯᒪᔪᑦ ᓄᓇᓕᖏᓐᓂᒃ ᐱᕋᔭᒃᓯᒪᔪᓄᑦ ᐃᕐᖃᑐᐃᓂᐅᑉ 
ᐊᐅᓚᓂᖓᓂᒃ, ᓈᒻᒪᓈᖏᓐᓂᒋᐊᓪᓚᒥᒃ.

ᐱᐅᓯᕐᑖᑎᑦᓯᒐᓱᓐᓂᐅᑉ ᓱᕐᕋᐃᓯᒪᓂᖓ ᐃᓄᐃᑦ ᓄᓇᓕᖏᓐᓂ ᓱᕐᖁᐃᑕᐅᓯᒪᕗᖅ, ᐱᐅᓯᕐᒥᒃ 
ᐃᓪᓕᕈᓱᓐᓂᒥᒃ ᓱᒃᑯᑎᕆᑦᓱᓂ ᐃᒻᒥᒎᕐᑐᓂᒃ ᐱᕕᑦᓭᕈᑦᔨᑦᓱᓂ ᑕᒪᐅᓇ ᖃᐅᔨᒪᔭᐅᖕᖏᑐᒃᑯᑦ 
ᐊᐅᓚᓂᐅᔪᒃᑯᑦ. ᓈᒻᒪᓈᕐᓯᒪᖏᓐᓂᖓ ᖃᓪᓗᓈᕐᔪᐊᑦ ᐊᐅᓚᓂᖏᑦ ᐃᓄᐃᑦ ᐃᓪᓕᕆᔭᖏᓐᓂᒃ 
ᐱᐅᖏᓐᓂᓴᒧᑦ ᓵᖕᖓᑎᑦᓯᑦᓱᓂ, ᓱᒃᑯᓇᕐᑐᒧᑦ ᑕᓯᐅᕐᓯᑦᓱᓂ ᐱᓇᓱᐊᕐᓂᐅᔪᒧᑦ ᒪᓕᒐᓱᓐᓂᒧᑦ 
ᐊᒻᒪᓗ ᐃᓅᓯᒃᑯᑦ ᓄᑮᕐᑎᑦᓯᑦᓱᓂ (Burkhard, 2000; Mcmillan,1995). ᑕᒪᓐᓇ 

ᐅᓪᓗᒥ, ᐊᑐᕐᓗᒍ Gladue-
ᒧᑦ ᑐᓴᕐᑎᑦᓯᐅᑕᐅᓯᒪᔪᓂᒃ, 
ᐃᓗᓕᖃᕐᑐᓂᒃ 
ᓄᓇᖃᕐᖄᓯᒪᔪᑦ 
ᐱᓂᕐᓗᖃᑦᑕᓂᖏᓐᓂᒃ 
ᑐᖕᖓᕕᖃᕋᓱᐊᕐᑐᓂᒃ, 
ᐃᓚᖓᓂᒃ ᐊᑯᓂᐅᓂᕐᓴᒥᒃ 
ᑎᒍᔭᐅᓯᒪᑎᑕᐅᓲᖑᒻᒪᑕ 
ᐋᕐᕿᐹᓪᓕᕈᑎᒃᓴᖏᓐᓄᑦ 
ᑐᕌᖓᖏᑦᑐᓂᒃ. 

ᑌᒣᒐᓗᐊᕐᑎᓪᓗᒍ, Gladue ᐅᖃᐅᓯᕆᓯᒪᔭᖓ ᑐᑭᓯᓂᕐᓗᑕᐅᖃᑦᑕᐳᖅ ᐊᑦᔨᐅᖏᑦᑐᒃᑯᑦ 
ᑭᖕᖒᒪᑦᓯᓂᐅᔪᖅ ᐱᒋᐊᑦᓯᐊᕐᓂᒧᑦ ᐱᒍᑦᔨᓂᕐᑕᖃᕆᐊᖃᕐᓂᖓ ᑎᒍᔭᐅᒪᕕᓐᓂ.

ᐃᓱᒪᒃᑯᑦ ᖃᓄᐃᖏᑦᓯᐊᕐᓂᒧᑦ ᐱᓇᓱᐊᕐᓂᖅ ᐱᓪᓚᕆᐅᔪᒥᒃ ᐱᓇᓱᐊᕐᓂᖃᑦᓯᐊᕐᐳᖅ 
ᑎᒍᔭᐅᒪᕕᓐᓂ, ᑭᓯᐊᓂᓕ ᐅᓪᓗᒥ ᐊᐅᓚᓂᐅᔪᑦ ᑲᒪᖃᑦᑕᖕᖏᓚᑦ ᐃᓅᓯᒃᑯᑦ ᒪᑭᒪᑦᓯᐊᕐᓂᒥᒃ 
ᐃᓱᒪᒃᑯᓪᓗ ᖃᓂᒪᓂᕐᒥᒃ, ᑲᔪᓯᔪᒥᒃ ᖃᐅᔨᓴᕐᑕᐅᖃᑦᑕᕋᑎᒃ, ᐊᒻᒪᓗ ᐱᑦᓯᐊᕐᑕᐅᖃᑦᑕᕋᑎᒃ 
(Greenberg, 2013). ᐃᑭᓕᒋᐊᕐᑎᑦᓯᒐᓱᐊᕐᓂᖅ ᕿᓂᕐᒪᑦ ᐋᕐᕿᒋᐊᕈᑎᒃᓴᒥᒃ 
ᑌᒣᓪᓗᐊᑎᑦᓯᓂᕐᒥᒃ ᐃᓱᐊᕐᓯᒋᐊᕐᓂᒃᑯᑦ ᐃᕐᖃᑐᐃᓂᐅᑉ ᐊᐅᓚᓂᖓ, ᐊᑦᔨᒌᖏᑦᑐᐃᓪᓗ 
ᐱᓇᓱᐊᕐᑎᑦᓯᓃᑦ, ᐱᐅᓯᒃᑯᓪᓗ ᐊᑦᑐᐊᔭᐅᔪᑦ ᐱᖁᔭᑎᒍᑦ ᐊᑑᑎᑎᑕᐅᑦᓱᑎᒃ ᐱᓇᓱᐊᕐᑎᑕᐅᔪᑦ 
ᓇᔪᕐᑕᖏᓐᓂ ᓄᓇᖃᕐᖄᓯᒪᔪᓂᒃ.

ᓱᓕᒋᐊᓪᓚᓗ, ᐃᑭᓕᒋᐊᕐᑎᑦᓯᒐᓱᐊᕐᓂᖅ ᐃᓕᑕᕐᓯᒻᒪᑦ ᓄᓇᖃᕐᖄᓯᒪᔪᑦ ᐱᖃᑕᐅᓂᖏᑦ 
ᐱᕋᔭᒃᓯᒪᓂᒃᑯᑦ ᐃᓚᖓᓂᒃ ᐱᕕᑭᓕᒋᐊᕐᑕᐅᓲᖑᒻᒪᑕ ᓈᒻᒪᓈᕐᓯᒪᖏᑦᑐᒧᑦ ᐃᕐᖃᑐᕐᑕᐅᓂᕐᒧᑦ 
ᐊᓐᓇᒐᓱᐊᕐᓂᓴᒧᓪᓗ ᐃᒃᐱᓐᓂᐊᓂᖏᑦ. ᐊᑑᑎᔭᐅᓯᒪᔪᑦ ᖁᐊᕐᓵᓯᒪᓃᑦ, ᒪᑯᐊ ᓅᒃᑎᕐᑎᑕᐅᓂᕐᒧᑦ 
ᓄᓇᒥᑦ ᐊᒻᒪ ᐃᓱᒪᓯᐅᕐᑕᐅᒐᑎᒃ ᓄᓇᑖᕐᑎᑕᐅᓂᕐᒧᑦ, ᐊᔪᕐᓴᓕᕐᑎᑦᓯᖃᑦᑕᒪᑕ ᐃᓅᓯᒃᑯᓪᓗ 
ᒪᑭᒪᑦᓯᐊᕈᓐᓀᓱᑎᒃ ᓄᓇᖃᕐᖄᓯᒪᔪᐃᑦ ᓄᓇᓕᖏᓐᓂ, ᑭᖕᖒᒪᒃᓯᓕᕐᑎᓪᓗᒋᑦ ᐃᒃᐱᒋᔭᐅᑦᓯᐊᕐᓂᒥᒃ 
ᐃᓘᓐᓇᖏᓐᓄᑦ ᐱᕋᔭᒃᑌᓕᓂᕐᒧᑦ.

ᐱᑦᔪᑎᓪᓚᕆᖓ ᐃᑭᓕᒋᐊᕐᑎᑦᓯᒐᓱᓐᓂᐅᑉ ᐱᒍᑦᔨᕗᖅ ᕿᒥᕐᕈᓂᖏᑦ ᐊᓯᑦᔨᓗᑎᒃ 
ᓄᓇᖃᕐᖄᓯᒪᔪᓂᒃ ᐃᑭᓕᒋᐊᕐᑎᑦᓯᓇᓱᓐᓂᒧᑦ, ᐅᖃᐅᓯᖃᕆᐊᓪᓚᓂᖅ ᐋᕐᕿᖃᑎᒌᓐᓂᒥᒃ, 
ᓄᓇᓕᓐᓄᑦ ᐃᑲᔪᕐᑕᐅᓂᕐᒥᒃ, ᐱᓇᓱᐊᕐᑕᐅᓂᖏᑦ ᐊᓯᑦᔨᑕᐅᓗᑎᒃ. ᐃᓕᑕᕆᓗᒋᑦ 
ᐊᑑᑎᔭᐅᓯᒪᔪᐃᑦ ᑲᔪᓯᔪᒥᒡᓗ ᓱᕐᕋᑕᐅᓯᒪᓃᑦ ᐱᐅᓯᕐᑖᑎᑦᓯᒐᓱᓐᓂᐅᑉ ᐱᕋᔭᓐᓂᐅᓂᖓ 

ᓯᕗᓪᓕᐅᔨᓂᕐᓗ ᓄᓇᖃᕐᖄᓯᒪᔪᑦ ᓂᐱᖏᓐᓂᒃ ᖃᐅᔨᓯᒪᔭᖏᓐᓂᓗ, ᐃᑭᓕᒋᐊᕐᑎᑦᓯᒐᓱᓐᓂᖅ 
ᐊᓯᑦᔨᑎᑦᓯᒐᓱᓐᓂᐅᕗᖅ ᐃᕐᖃᑐᐃᓂᕐᒥᒃ ᒪᒥᓴᕐᓂᖑᖔᕈᓐᓇᓯᑯᓪᓗᒍ, ᑌᒣᓪᓗᐊᕇᒃᑎᑦᓯᓂᖅ, 
ᐊᒻᒪᓗ ᐱᔪᓐᓇᓂᕐᑖᖁᓪᓗᒋᑦ ᓄᓇᖃᕐᖄᓯᒪᔪᐃᑦ ᓄᓇᓕᖏᑦ.

ᐃᓄᐃᑦ 
ᐃᕐᖃᑐᐃᕕᓕᕆᓂᖓ
ᐊᖏᓕᒋᐊᕐᑎᑦᓯᓂᖅ ᑲᔪᓯᒋᐊᕐᓂᓗ ᐃᓄᐃᑦ ᐱᓇᓱᐊᕐᑕᖏᓐᓄᑦ, ᐊᐅᓚᑕᖏᓐᓄᓪᓗ, 
ᓇᖕᒥᓂᖏᓐᓄᑦ ᐃᕐᖃᑐᐃᓂᒃᑯᑦ ᐊᐅᓚᑦᓯᓂᖓᓄᑦ ᑭᖕᖒᒪᓇᕐᐳᖅ ᑲᔪᓯᑎᑦᓯᓗᓂ 
ᐃᑭᓕᒋᐊᕐᑎᑦᓯᓂᐅᑉ ᐱᕙᓪᓕᐊᓕᕐᓂᖓᓂᒃ. ᑕᒪᒃᑯᐊ ᐊᐅᓚᓂᐅᔪᑦ ᐱᓪᓚᕆᐅᒻᒪᑕ 
ᐋᕐᕿᓱᕐᓯᒪᑦᓱᑎᒡᓗ ᐊᑑᑎᔭᐅᖃᑦᑕᓪᓚᕆᒃᓯᒪᔪᓄᑦ ᖁᐊᕐᓵᕐᓇᕐᑐᓄᑦ ᐃᓄᐃᑦ ᐊᑑᑎᓯᒪᔭᖏᓐᓄᑦ 
ᐃᓄᑐᐊᓄᑦ, ᐃᓚᒌᓄᑦ, ᓄᓇᓕᖏᓐᓄᑦ ᑲᓇᑕᒥ ᐃᕐᖃᑐᐃᓂᐅᑉ ᐊᐅᓚᓂᖓᒍᑦ. ᑭᖑᕚᕐᓱᕐᓗᓂ 
ᐃᓕᑕᕆᔭᐅᒪᔪᒃᑯᑦ ᐱᐅᓯᕐᑎᒍᑦ ᐊᑑᑎᔭᐅᖃᑦᑕᓯᒪᔪᓂᒃ ᐊᒻᒪᓗ ᐃᓪᓕᕆᔭᐅᔪᓂᒃ, ᐃᓄᓐᓄᑦ-
ᐊᐅᓚᑕᐅᔪᒥᒃ ᐃᕐᖃᑐᐃᓂᐅᑉ ᐊᐅᓚᓂᖓᒍᑦ ᐱᓪᓚᕆᐅᔪᓂᒃ ᓵᖕᖓᓯᓗᑎᒃ ᐃᕐᖃᑐᐃᓂᕐᒥᒃ, 
ᒪᒥᓴᕐᓂᒥᒃ ᐅᖃᐅᓯᖃᕐᑐᓂᒃ, ᐋᕐᕿᐅᑎᕙᓪᓕᐊᓂᕐᒥᒃ, 
ᓄᓇᓕᓐᓄᓪᓗ ᐊᖏᕐᑕᐅᓯᒪᔪᓂᒃ.

ᐱᐅᓯᑐᖃᒃᑯᑦ ᓄᓇᖃᕐᖄᓯᒪᔪᐃᑦ ᐃᕐᖃᑐᐃᓂᖏᑦᑎᒍᑦ 
ᐊᐅᓚᓂᖃᕐᑐᒃᑯᑦ, ᐅᖓᓗᓯᒪᔪᒥ 
ᑐᑭᑖᖃᑦᑕᓗᑎᒃ, ᓄᓇᓕᓐᓄᑦ-ᐊᐅᓚᑕᐅᔪᒥ 
ᐃᓚᒋᓕᐅᑎᑦᓯᐊᕐᓂᖃᕐᓗᓂ ᐱᓇᓱᐊᕐᓂᐅᔪᒃᑯᑦ, 
ᒪᒥᑉᐸᓪᓕᐊᓇᕐᑐᒥᒡᓗ ᐃᕐᖃᑐᐃᓂᕐᒥᒃ 
ᐊᑑᑎᖃᑦᑕᕐᓗᑎᒃ, ᐃᓇᖏᐅᑎᒐᔭᕐᑐᒥᒃ ᑕᑯᓐᓇᕐᑐᒥᒃ 
ᒪᒥᑉᐸᓪᓕᐊᓇᕐᑐᒥᒃ ᓱᒋᐊᕐᓯᓂᐅᖏᑦᑐᒥᒃ, 
ᓵᖕᖓᓯᓗᑎᒃ ᐱᕋᔭᒍᑕᐅᔪᑦ ᐱᑦᔪᑎᖏᑦᑕ ᐊᒫᖏᓐᓂᒃ 
ᑭᖑᕚᕇᖑᔪᐃᓪᓗ ᖁᐊᕐᓵᕐᓇᕐᑐᒃᑰᕐᓯᒪᓂᖏᓐᓂᒃ. 
ᐃᓄᓐᓄᑦ-ᐊᐅᓚᑕᐅᔪᖅ ᐃᕐᖃᑐᐃᓂᐅᑉ ᐊᐅᓚᓂᖓ 
ᐱᔪᓐᓇᓂᖃᕐᑎᑦᓯᔪᖅ ᐃᓄᐃᑦ ᓄᓇᓕᖏᓐᓂᒃ 
ᐱᔪᓐᓇᓂᕐᑖᕐᑎᑦᓯᓂᒃᑯᑦ ᐃᕐᖃᑐᐃᓂᐅᑉ 
ᐊᐅᓚᓂᖓᓂᒃ ᐊᑑᑎᑎᑦᓯᓂᕐᒥᒃ ᐱᐅᓯᖏᑦᑕ 
ᐃᓪᓕᕆᔭᖏᑎᒍᑦ ᐊᑑᑎᔪᒥᒃ ᐱᖁᔭᑐᖃᖏᓐᓄᓪᓗ, 
ᑭᖑᕚᖏᑦ ᐃᒻᒥᓐᓂᒃ-ᐊᐅᓚᒍᓐᓇᓯᖁᓪᓗᒋᑦ.

ᑖᓐᓇ ᐃᒻᒥᓐᓂᒃ-ᒪᑭᑕᒍᓐᓇᓂᖅ ᐊᑑᑎᓪᓚᕆᖕᒪᑦ 
ᐃᓄᐃᑦ ᐃᒻᒥᓂᕐᕆᒍᓐᓇᓂᖏᓐᓂᒃ ᐃᒻᒥᖕᓂᒡᓗ ᐊᐅᓚᒍᓐᓇᓂᖏᓐᓂᒃ, ᑎᒍᓯᓗᑎᒃ 
ᓇᒻᒥᓂᖃᓕᕐᓂᒥᒃ ᑲᒪᒋᐊᖃᕐᓂᕐᒥᓐᓂᒡᓗ ᐃᕐᖃᑐᐃᓂᐅᑉ ᐊᐅᓚᓂᖓᓂᒃ ᓄᓇᓕᒻᒥᓐᓂ. 
ᐃᓄᓐᓄᑦ-ᐱᒋᔭᐅᔪᒧᑦ ᑐᓂᓯᒪᓪᓚᕆᒡᓗᑎᒃ ᐃᕐᖃᑐᐃᓂᐅᑉ ᐊᐅᓚᓂᖓᓄᑦ ᐊᖏᕈᑎᒋᑦᓯᐊᓗᒋᑦ 

ᐃᓄᓐᓄᑦ-ᐊᐅᓚᑕᐅᔪᑦ 
ᐃᕐᖃᑐᐃᕕᓕᕆᓃᑦ 
ᐃᓄᓐᓂᒃ ᐱᔪᓐᓇᑎᑦᓯᒻᒪᑕ 
ᓄᓇᓕᖏᓐᓂᒃ 
ᐱᔪᓐᓇᑎᑦᓯᑦᓱᑎᒃ 
ᐋᕐᕿᒋᐊᕈᑎᒃᓴᖏᓐᓂᒃ 
ᐃᕐᖃᑐᐃᓂᕐᒥᒡᓗ 
ᐊᑑᑎᑎᑦᓯᑦᓱᑎᒃ ᐱᐅᓯᖏᓐᓄᑦ 
ᐃᓪᓕᕆᔭᖏᓐᓄᓪᓗ 
ᑐᖕᖓᕕᖃᕐᑐᓂᒃ  
ᐊᒻᒪᓗ ᐱᐅᓯᕐᒥᑦᑎᒍᑦ 
ᐱᖁᔭᕆᔭᒥᓐᓂᒃ, 
ᐱᕕᑦᓴᖃᕐᑎᑦᓯᑦᓱᑎᒃ  
ᓈᒻᒪᓈᕐᑐᒥᒃ 
ᑭᖑᕐᖑᑎᔭᒃᓴᖃᕐᑎᑦᓯᑦᓱᑎᒃ 
ᐃᒻᒥᓐᓂᒃ-ᐊᐅᓚᒍᓐᓇᓂᕐᒥᒃ.

ᐊᑑᑎᖃᑦᑕᓯᒪᔪᑦ ᐊᒻᒪᓗ ᓈᒻᒪᓈᕐᓯᒪᖏᑦᑐᐃᑦ ᐊᑑᑎᔭᐅᖃᑦᑕᓯᒪᔪᑦ ᑲᓇᑕᐅᑉ ᐃᕐᖃᑐᐃᓂᖓᑕ 
ᐊᐅᓚᓂᖓᒍᑦ ᐃᓄᖕᓄᑦ ᐱᓇᓱᐊᕐᓱᑎᒃ. ᑕᒪᒃᑯᐊ ᐱᓇᓱᐊᕐᓂᐅᔪᑦ ᐃᑲᔪᕐᑕᐅᒃᐸᑕ, 
ᑲᓇᑕ ᐋᕐᕿᒋᐊᕐᓯᓕᕋᔭᕐᐳᖅ ᐊᐅᓚᓂᐅᓲᓂᒃ ᓇᕐᕈᓂᒃᑯᑦ ᓱᓇᐅᑎᑦᓯᖏᓐᓂᒃᑯᓪᓗ 
ᐊᑑᑎᓗᐊᕐᖃᑦᑕᓯᒪᔪᓂᒃ ᐃᓄᐃᑦ ᓄᓇᓕᖏᓐᓂᒃ ᐊᒃᑐᐃᑦᓱᑎᒃ. ᑕᒪᓐᓇ ᐊᑑᑎᔭᐅᓕᕈᓂ 
ᐊᑐᐊᒐᖅ ᐊᓯᑦᔨᕐᑕᐅᒋᐊᖃᕐᐳᖅ, ᑮᓇᐅᔭᖃᕐᑎᑕᐅᓂᖓ, ᐱᓇᓱᐊᖃᑎᒌᑦᓯᐊᕐᓂᖅ ᐊᒻᒪᓗ 
ᐱᓇᓱᐊᖃᑎᖃᑦᓯᐊᕐᓂᖅ ᐃᓄᐃᑦ ᓯᕗᓕᕐᑎᖏᓐᓂᒃ ᑎᒥᐅᔪᖁᑎᖏᓐᓂᓗ ᑕᒪᓐᓇ ᐃᕐᖃᑐᐃᓂᐅᑉ 
ᐊᐅᓚᓂᖓ ᖃᐅᔨᓇᓱᐊᕐᓂᐅᑦᓯᐊᖁᓪᓗᒍ ᐃᑲᔪᕐᑕᐅᑦᓯᐊᖁᓪᓗᒍᓗ.

ᓀᓕᒋᐊᕐᓗᒍ, ᐃᓄᓐᓄᑦ-ᐱᓇᓱᐊᕐᑕᐅᔪᖅ, ᐊᐅᓚᑕᐅᔪᖅ, ᓇᒻᒥᓂᕆᔭᐅᓗᓂ ᐃᕐᖃᑐᐃᓂᐅᑉ 
ᐊᐅᓚᓂᖓ ᐱᔭᕆᐊᖃᕐᖁᖅ ᐊᑑᑎᔭᐅᒍᓐᓇᓯᖁᓪᓗᒍ ᓈᒻᒪᓈᕐᓯᒪᓂᕐᓴᐅᓗᓂ, ᐱᑦᓯᐊᓗᓂ, 
ᐃᓄᐃᑦ ᐱᐅᓯᖏᑦᑎᒍᑦ ᐱᓇᓱᐊᕐᓂᐅᓲᓂᒃ ᐊᒻᒪᓗ ᐃᓪᓕᕆᔭᖏᓐᓂᒃ. ᐱᓇᓱᐊᕐᑕᐅᓕᕐᐸᑕ 
ᐊᑑᑎᓯᒪᔪᕕᓃᑦ ᖁᐊᕐᓵᕐᓇᕐᑐᐃᑦ ᐱᒋᐊᓕᕐᐸᑕᓗ ᐃᒻᒥᓐᓂᒃ ᒪᑭᒪᑦᓯᐊᕐᓂᒥᒃ, ᑕᒪᒃᑯᐊ 
ᐊᐅᓚᓂᐅᔪᐃᑦ ᐊᑑᑎᖃᑦᓯᐊᕐᓂᓴᐅᓗᑎᒃ ᐊᑐᓕᕋᔭᕐᐳᑦ ᐊᑐᕆᐊᑦᓯᐊᓕᕐᑎᑦᓯᓗᓂ 
ᐃᕐᖃᑐᐃᓂᐅᕙᒃᑐᓂᒃ ᐃᓄᐃᑦ ᓄᓇᓕᖏᓐᓂ ᑲᓇᑕᒥ. ᐃᓱᒪᒋᔭᐅᔪᖅ ᐊᑐᕐᑕᐅᖏᑉᐸᑦ 
ᓯᕗᓂᖓᒍᑦ ᐃᓕᑕᕐᓯᓂᐅᔪᖅ ᓄᓇᖃᕐᖄᓯᒪᔪᑦ ᐱᖁᔭᖏᓐᓂᒃ ᑕᑯᓐᓇᓂᖅ, ᐊᐅᓚᓂᐅᔪᒧᑦ 
ᐃᓱᐃᓗᑕᖅ ᑲᔪᓯᑐᐃᓐᓇᓂᐊᕐᐳᖅ. ᓄᓇᖃᕐᖄᓯᒪᔪᑦ ᐃᓄᖏᑦ ᐊᒥᓱᐊᓘᑦᓱᑎᒃ ᐱᒍᑦᔨᖃᑦᑕᒪᑕ 
ᑲᓇᑕᐅᑉ ᑎᒍᔭᐅᒪᕕᖏᑦᑕ ᐊᐅᓚᓂᖏᓐᓂ. ᐁᕐᕆᓕ 2010-ᒥᑦ, ᓄᓇᖃᕐᖄᓯᒪᔪᑦ 
ᑎᒍᔭᐅᖃᑦᑕᑐᐃᑦ ᐊᒥᓲᓂᖏᑦ ᐳᕐᑐᓯᒋᐊᕐᓯᒪᕗᑦ 44%-ᓄᑦ, ᖃᓪᓗᓈᑦ ᑎᒍᔭᐅᓯᒪᔪᑦ 
ᐃᑭᓕᒋᐊᕐᓯᒪᓕᕐᑎᓪᓗᒋᑦ 13.7%-ᓄᑦ.

ᐃᓄᑐᙯᑦ

ᐊᓪᓚᓯᒪᔪᐃᑦ/ᐊᓪᓚᑕᐅᓯᒪᔪᐃᑦ 
ᐆᑦᑑᑎᒋᓗᒋᑦ ᓂᑦᔭᕈᑎᓂᒃ, 

ᓴᓇᖕᖑᐊᓂᖅ, ᐅᖃᓕᒫᒐᕐᓂᑦ.

ᖃᐅᔨᑎᑦᓯᒐᓱᐊᕐᓂᖅ/ᐃᑉᐱᒍᓱ
ᖁᔨᓂᖅ ᐆᑦᑑᑎᒋᓗᒍ 

ᖃᕆᑕᐅᔭᑎᒍᑦ, ᑐᓴᕋᑦᓴᑎᒍᑦ.

ᐃᓕᓴᕐᓂᖅ ᐆᑦᑑᑎᒋᓗᒍ 
ᐱᔭᕆᐅᕐᓴᓂᖅ ᐃᓕᓴᕐᓗᓂ, 

ᐅᖄᕕᐅᓗᓂ

ᐆᑦᑐᕋᕐᓂᒃᑯᑦ 
ᐃᓕᑦᓯᕙᓪᓕᐊᓂᖅ

ᖃᐅᔨᒪᐅᑎᖃᕐ
ᓂᖅ

ᓇᐅᓕᒫᓄᑦ ᐃᓕᓴᕐᕕᒃ 
ᐆᑦᑑᑎᒋᓗᒍ ᐱᑐᖃᒃᑯᕕᓐᓂᑦ, 

ᐅᖃᓕᒫᒐᒃᑯᕕᓐᓂᑦ

ᓄᓇᓖᑦ 
ᑲᑎᒪᓂᐊᕈᓯᖃᕐᑎᑦ

ᓯᓂᖏᑦ

ᐅᖄᑐᐃᓐᓇᓗᓂ 
ᐅᓂᒃᑳᕐᓂᖅ 

ᖃᐅᔨᓇᓱᐊᑐᐃᓐᓇ
ᓂᖅ ᐱᐅᓯᐅᓲᒃᑯᑦ

ᓈᒻᒪᓈᕐᐳᑦ ᐊᑑᑎᑎᑦᓯᓃᑦ ᐃᓄᐃᑦ 	
ᐃᕐᖃᑐᐃᓂᓕᕆᓂᖏᓐᓂᒃ

ᐅᓪᓗᒥᐅᓕᕐᑐᖅ ᐃᓄᐃᑦ ᐃᕐᖃᑐᕐᑕᐅᓂᖏᑦ ᓵᖕᖓᓯᖃᑦᑕᐳᑦ ᐊᑦᔨᒌᖏᑦᑐᒻᒪᕆᐊᓗᓐᓂᒃ 
ᓵᖕᖓᒋᐊᓕᓐᓂᒃ ᐱᐅᖏᓐᓂᓴᓂᑦ ᐊᑑᑎᔭᐅᖃᑦᑕᓯᒪᔪᓂᑦ ᓈᒻᒪᓈᕐᑕᐅᖃᑦᑕᖏᓐᓂᒥᑦ, 
ᐱᐅᓯᕐᑖᑎᑦᓯᒐᓱᓐᓂᐅᑉ ᐋᕐᕿᓯᒪᓂᖓᓄᑦ, ᓇᕐᕈᓂᐅᓪᓗ ᐊᐅᓚᓂᖓᒍᑦ ᑲᓇᑕᐅᑉ ᐱᖁᔭᖏᑕ 
ᐃᓗᐊᓃᑦᑐᓄᑦ. ᒪᓕᑦᑕᐅᒋᐊᓖᑦ ᖃᓪᓗᓈᕐᔪᐊᑦ ᐱᖁᔭᖏᑦ ᒪᓕᒃᓱᒋᑦ ᐃᓄᐃᑦ ᓄᓇᓕᖏᓐᓄᑦ 
ᐊᖏᓂᕐᓴᒻᒪᕆᒻᒥᒃ ᐊᑦᔨᒋᖏᒻᒪᒋᑦ ᓇᓂᓕᒫᖅ ᐃᓄᐃᑦ ᐃᕐᖃᑐᐃᑦᔪᓯᖏᓐᓂᑦ. ᐃᓗᓕᖃᕐᑎᓪᓗᒋᑦ 
ᓈᒻᒪᓈᕐᓯᒪᔪᕆᖏᓐᓂᒥᒃ, ᐃᕐᖃᑐᕐᑕᐅᓕᕋᒥᒃ, ᓱᒋᐊᕐᑕᐅᒍᑎᒥᒡᓗ ᑐᑭᑖᕐᑕᐅᓕᕋᒥᒃ ᐃᓚᖓᓂᒃ 
ᐊᒃᑐᕐᓯᓲᖑᒐᓗᐊᑦ ᐃᓄᐃᑦ ᐱᐅᓯᖏᑦᑎᒍᑦ ᒪᑭᒋᐊᕐᓂᒥᒃ, 
ᓄᓇᓕᓐᓂ ᒪᒥᓴᕐᓂᒥᒃ, ᐱᐅᓯᕐᓄᓪᓗ ᐅᑎᕐᑎᑦᓯᒋᐊᕐᓂᒥᒃ. 
ᖃᓪᓗᓈᕐᔪᐊᑦ ᐅᖃᓲᖑᒻᒪᑕ ᐃᓄᑐᐊᒧᑦ ᑲᒪᒋᔭᐅᒋᐊᓕᒃ ᑕᑯᓐᓇᕋᑎᒃ 
ᐊᒃᑐᐊᖃᑦᑕᐅᑎᔪᒻᒪᕆᐊᓗᓐᓂᒃ ᐊᑦᔨᒌᒥᒡᓗ ᐃᓗᓕᖃᕐᓂᖏᑦ 
ᐊᒃᑐᐊᔪᓂᒃ ᐃᓄᐃᑦ ᐃᕐᖃᑐᐃᓂᖏᓐᓄᑦ.

ᐱᐅᓯᕐᒥᒃ ᐊᓯᐅᔨᓂᖅ ᐊᕕᑕᐅᓯᒪᓂᕐᓗ ᐃᓱᒫᓗᓇᕐᑐᓂᒃ 
ᐱᑕᖃᕐᒪᑦ ᐃᓄᐃᑦ ᓄᓇᓕᖏᓐᓄᑦ, ᐊᒃᑐᐊᖃᑦᑕᐅᑎᓂᖏᓐᓄᑦ 
ᖃᓄᐃᓕᐅᕐᑕᐅᓂᖏᑦ ᐱᖁᔭᐅᑉ ᐊᐅᓚᓂᖏᓐᓄᑦ. ᐊᑑᑎᓯᒪᔪᐃᑦ 
ᖁᐊᕐᓵᕐᓇᕐᑐᐃᑦ, ᐃᓱᒪᓯᐅᕐᑕᐅᒐᑎᒃ ᐊᑑᑎᑎᐅᒐᓱᓐᓃᑦ, 
ᐱᐅᓯᕐᑎᒍᓪᓗ ᐱᓇᓱᐊᕐᓂᐅᓲᓂᒃ ᐊᓯᐅᔨᑎᑦᓯᓃᑦ ᐁᑦᑐᐃᓯᒪᒻᒪᑕ ᐱᑐᒃᓯᒪᐅᑎᒍᓐᓀᓂᕐᒥᒃ 
ᓄᓇᖃᕐᖄᓯᒪᔪᓄᑦ ᐃᕐᖃᑐᐃᓂᖏᑦᑕᓗ ᐱᓇᓱᐊᕈᑎᖏᓐᓄᑦ, ᐃᒃᐱᖕᓂᐊᓂᖏᓐᓂᒃ 
ᓱᒃᑯᑎᕆᑦᓱᑎᒃ ᐊᒃᑐᐊᒍᓐᓀᑎᑕᐅᓂᕐᒥᒃ ᐃᓚᒋᔭᐅᑦᓯᐊᕐᓂᒧᑦ. ᑕᒪᒃᑯᐊ ᐃᓱᒪᒋᓗᒋᑦ 
ᓵᖕᖓᒋᐊᓖᑦ, ᐱᐅᓯᕐᑖᕐᑎᑦᓯᓇᓱᓐᓃᑦ, ᐃᑭᓕᒋᐊᕐᑎᑦᓯᒐᓱᓐᓃᑦ, ᐱᐅᓯᕐᒥᒡᓗ ᐱᒋᐊᑦᓯᐊᕐᓂᒥᒃ 
ᓲᖑᓯᑎᑦᓯᒐᔭᕐᑐᓂᒃ ᓄᓇᖃᕐᖄᓯᒪᔪᑦ ᐃᑲᔪᕐᓯᔭᐅᓂᖏᓐᓂᒃ. ᐃᓕᑕᕆᓗᒋᑦ ᑭᖑᕐᖑᑦᔨᓃᑦ 
ᐃᓪᓕᓇᕐᑐᓂᒃ ᓄᓇᖃᕐᖄᓯᒪᔪᑦ ᐱᖁᔭᖏᑦᑕ ᐊᐅᓚᓂᖏᓐᓄᑦ, ᑕᒪᓐᓇ ᐊᖏᓕᕙᓪᓕᐊᕗᖅ 
ᐊᐅᓚᓂᐅᔪᖅ ᐅᑎᕐᑎᑦᓯᓂᖅ, ᐊᑑᑎᑎᑦᓯᓕᕐᓂᖅᓗ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᑑᑎᓲᖏᓐᓂᓗ ᑲᓇᑕᐅᑉ ᐱᖁᔭᖏᑦᑕ ᐃᓗᐊᒍᑦ.

ᐱᐅᓯᕐᒥᒃ ᐊᓯᐅᔨᓂᖅ 
ᐊᕕᑎᑦᓯᓂᕐᓗ ᑫᓪᓗᐊᕐᒪᑕ 
ᐃᓱᒫᓗᑎᑦᓯᓂᕐᒥᒃ 
ᐃᓄᐃᑦ ᓄᓇᓕᖏᓐᓂᒃ, 
ᓱᕐᕋᐃᓯᒪᓪᓚᕆᒃᓱᑎᒃ 
ᓈᒻᒪᓈᕐᓯᒪᖏᓐᓂᒧᑦ ᐱᖁᔦᑦ 
ᐊᐅᓚᓂᕆᔭᖏᓐᓄᑦ.

ᑲᓇᑕᐅᑉ ᐃᕐᖃᑐᐃᓂᓕᕆᓂᖓᑕ ᐊᐅᓚᓂᖓ ᐊᖏᔪᒥᒃ ᓱᒋᐊᕐᑕᐅᓂᓕᕆᖕᒪᑦ, ᑕᑯᓐᓇᓱᓂ 
ᓱᒋᐊᕐᓯᓂᕐᒥᒃ ᐊᒻᒪᓗ ᑎᒍᔭᐅᑎᑦᓯᓂᕐᒥᒃ ᓇᐅᓕᒫᑦ ᐊᑦᑕᓇᕐᑐᒦᖁᓇᒋᑦ ᐱᕋᔭᖕᓂᕐᓗ 
ᓄᕐᖃᕐᑎᑕᐅᖁᓪᓗᒍ. ᑕᒪᓐᓇ ᐊᑐᕐᓱᒍ ᐃᓄᑐᐊᒥᒃ ᐲᕐᑎᑦᓯᓲᖑᕗᖅ ᓄᓇᓕᖏᓐᓂᑦ 
ᐃᓚᒋᔭᖏᓐᓂᓪᓗ, ᐊᖏᓂᕐᓴᒥᒡᓗ ᐱᒐᔭᕐᑕᕕᓂᖏᓐᓂᒃ ᓴᓂᕐᕙᒃᑎᑕᐅᓐᓂᖏᒃᑯᓂ 
ᓂᕈᐊᕈᓐᓀᓪᓕᑎᑕᐅᓲᖑᑦᓱᑎᒡᓗ. ᐊᖏᖃᑕᐅᖏᑦᑐᐃᑦ, ᐃᓄᐃᑦ ᐃᕐᖃᑐᐃᒍᓯᖏᑦᑕ 
ᐱᑦᔪᑎᒋᔭᖏᓐᓄᑦ ᐋᕐᕿᒃᐸᓪᓕᐊᑎᑦᓯᓂᕐᒧᑦ, ᐋᕐᕿᐅᑎᑦᓯᐊᕐᓂᒧᑦ ᐃᓅᓯᒃᑯᓪᓗ 

ᖃᓄᐃᖏᑦᓯᐊᕐᓂᕐᒧᑦ. ᐃᓄᐃᑦ 
ᐃᕐᖃᑐᐃᓂᖓ ᓯᕗᓪᓕᐅᑦᔨᕗᖅ 
ᓄᓇᓖᑦ ᐱᖃᑕᐅᓂᖏᓐᓂᒃ ᐊᒻᒪᓗ 
ᑲᑐᑦᔨᔪᐃᑦ ᑲᒪᒋᔭᖃᕐᓂᖏᑦ. 
ᐱᓪᓚᕆᐅᔪᑦ ᑕᑯᓐᓇᑕᐅᕗᑦ, ᐃᒣᑦᑐᐃᑦ 
ᐱᖁᔭᖅ (ᐱᐅᓯᒃᑯᑦ ᐱᖁᔭᖅ), 
ᒪᓕᒐᖅ (ᐱᖁᔭᓕᐅᕐᕕᒃᑯᑦ ᐱᖁᔭᖅ), 
ᑎᕆᒍᓲᓰᑦ (ᑎᕆᖕᓇᕐᑐᑦ), ᐃᓄᑐᙯᑦ 
ᐱᓇᓱᐊᕐᓂᖏᑦ ᐱᓪᓚᕆᐅᑦᓱᑎᒃ 
ᓄᓇᓖᑦ ᓯᕗᓕᕐᑎᖏᑦ ᑎᒍᒥᐊᕐᓱᑎᒃ 
ᐱᖁᔭᓂᒡᓗ ᑐᑭᓯᑎᑦᓯᔨᐅᑦᓱᑎᒃ. 
ᑕᒪᒃᑯᐊ ᑎᒍᒥᐊᕐᑕᐅᔪᑦ ᐃᒃᐱᓇᕐᓂᖏᑦ 
ᑲᑎᕐᓱᑕᐅᒪᑦᓱᑎᒃ ᑲᒪᒋᔭᐅᑦᓱᑎᒃ ᐊᒻᒪᓗ 
ᐃᕐᖃᑐᐃᓂᐅᑉ ᐱᓇᓱᐊᕐᑕᐅᓂᖓ 
ᐃᑎᔪᒥᒃ ᐊᒫᖃᕐᐳᖅ ᐱᐅᓯᐅᔪᓄᑦ 
ᐃᓅᓯᒃᑯᓪᓗ ᐊᒃᑐᐊᔪᓄᑦ.

ᖃᐅᔨᑎᑕᐅᕙᓪᓕᐊᓂᖏᑦ Xᔅᑑᓯᒥᐅᓂᒃ 
ᐊᒻᒪᓗ ᖃᓪᓗᓈᑦ ᐱᖁᔭᖏᑦᑕ 
ᐃᓗᓕᖏᓐᓂᒃ ᓱᒃᑯᑎᕐᑕᐅᓯᒪᕗᑦ 
ᐃᓄᐃᑦ ᐃᕐᖃᑐᐃᒍᓯᖏᑦ, ᐱᐅᓯᐅᔪᓂᒃ 
ᐊᓯᐅᔨᑎᑦᓯᑦᓱᑎᒃ ᐊᕕᑕᐅᑎᑦᓯᑦᓱᑎᒡᓗ. 
ᐆᒃᑑᑎᒋᓗᒍ, ᐊᑐᖁᔭᐅᔪᓐᓀᓂᖏᑦ 
ᐊᖓᒃᑰᓃᑦ, ᑕᒪᒃᑯᐊ ᐊᒃᑐᐊᒻᒪᑕ 
ᐊᑐᕐᑕᐅᔪᓄᑦ ᐃᓅᓯᐅᑉ ᐋᕐᕿᓯᒪᓂᖓᓄᑦ 
ᐊᒻᒪᓗ ᐃᓱᒪᒃᑯᑦ ᖃᓄᐃᖏᑦᓯᐊᕐᓂᒧᑦ, 

ᐊᒃᑐᐊᓂᖃᕐᓯᒪᕗᑦ ᐃᓅᓯᒃᑯᑦ ᐃᓱᐃᑦᑐᒦᒍᑕᐅᔪᓄᑦ, ᐃᓚᖃᕐᑎᓪᓗᒋᑦ ᐃᒻᒥᓂᐊᕐᓂᒥᒃ. ᑕᒪᓐᓇ 
ᐊᒡᕕᐊᕐᓯᓂᐅᔪᖅ ᑲᑕᒃᑎᑦᓯᓯᒪᕗᖅ ᐃᓕᑕᕆᔭᐅᒋᐊᓕᒻᒥᒃ ᒪᑭᑎᑕᐅᒋᐊᖃᕐᓂᖓᓂᒃ ᐃᓄᐃᑦ 
ᐱᐅᓯᖏᑦᑎᒍᑦ ᐃᕐᖃᑐᐃᓂᖅ ᐊᑑᑎᖃᓪᓚᕆᒃᑐᖅ. ᐃᓕᑕᕆᓗᒋᑦ ᐃᓕᑕᕆᔭᐅᑎᓪᓗᒋᓪᓗ ᐃᓄᐃᑦ 
ᐊᒻᒪᓗ ᓄᓇᖃᕐᖄᓯᒪᔪᑦ ᐃᕐᖃᑐᐃᓂᕐᒧᑦ ᐱᓇᓱᐊᕐᓂᖏᑦ ᐱᐅᓯᕐᒥᒃ ᐃᒃᐱᒍᓱᖁᔨᑐᐃᓐᓇᖏᒻᒪᑦ 
ᑭᓯᐊᓂᓕ ᐊᓪᓗᕆᐊᕐᓂᐅᖕᒪᑦ ᐃᑭᓕᒋᐊᕐᑎᑦᓯᓂᕐᒥᒃ ᐱᒍᑦᔭᐅᓗᐊᕐᓂᒥᒃ ᓄᓇᖃᕐᖄᓯᒪᔪᑦ 
ᐃᕐᖃᑐᐃᓂᖏᑦᑕ ᐱᓇᓱᐊᕐᑕᐅᒍᑎᖏᓐᓂᒃ. ᐅᑎᕐᑎᑦᓯᒐᓱᓐᓂᐊᕐᐸᑕ ᐊᖓᒃᑰᓂᐅᑉ ᐱᐅᓯᖓᓂᒃ 
ᐊᒻᒪᓗ ᐊᓂᕐᓂᒃᑯᑦ ᐱᓇᓱᐊᕐᓂᐅᔪᓂᒃ ᑫᓪᓗᑐᕆᐊᖃᕐᓂᐊᐳᑦ ᐊᖏᔪᒥᒃ ᐱᐅᓯᕐᒥᒃ 
ᐅᑎᕐᑎᑦᓯᒐᓱᐊᕐᓗᑎᒃ ᐃᓄᐃᓪᓗ ᐃᒻᒥᖕᓂᒃ-ᒪᑭᒪᒐᓱᐊᕐᓂᖏᓐᓂᒃ. ᑕᒪᓐᓇ ᐱᓇᓱᐊᕐᓂᐅᔪᖅ 
ᐱᔭᖃᕋᓱᒻᒪᑦ ᐊᒫᖑᔪᒥᒃ ᐃᓅᓯᒃᑯᑦ ᐊᑐᕈᓐᓀᑎᑕᐅᓯᒪᔪᓂᒃ ᐊᒻᒪᓗ ᐱᒋᐊᕐᑎᑦᓯᓂᕐᒥᒃ 
ᐱᓪᓚᕆᐅᔪᓂᒃ ᐃᕐᖃᑐᐃᓂᕐᒥᒃ ᐅᐱᒋᓗᒋᑦ ᐃᓄᐃᑦ ᓯᓚᕐᔪᐊᒥᒃ ᑕᑯᓐᓇᓂᖏᑦ ᐊᒻᒪᓗ 
ᐃᓪᓕᕆᔭᖏᑦ.

ᐅᑎᕐᑎᑦᓯᒐᔭᕐᐸᑕ ᐊᖓᒃᑰᓂᐅᖃᕐᑕᓯᒪᔪᓂᒃ 
ᐊᒻᒪᓗ ᐊᓂᕐᓂᒃᑯᑦ ᐱᓇᓱᐊᕐᓂᐅᖃᑦᑕᓯᒪᔪᓂᒃ 
ᑕᒪᓐᓇ ᐃᑎᓂᕐᓴᒥᒃ ᐱᐅᓯᐅᔪᓂᒃ 
ᐅᑎᕐᑎᑦᓯᓂᕐᒧᑦ ᑫᓪᓗᐊᕋᔭᕐᐳᖅ ᐃᓄᐃᓪᓗ 
ᐃᒻᒥᓐᓂᒃ-ᐱᔪᓐᓇᐅᑎᖏᓐᓂᒃ.

ᓱᓕᒋᐊᓪᓚᓗ, ᐱᓂᕐᓗᓯᒪᔪᐃᑦ ᐱᓇᓱᐊᕐᑕᐅᑎᒍᓐᓇᓗᒋᑦ ᓄᓇᓕᓐᓄᑦ ᐊᕕᑕᐅᑎᖏᓪᓗᒋᑦ 
ᑐᖕᖓᕕᓪᓚᕆᐅᖕᒪᑕ ᐃᓄᐃᑦ ᐃᕐᖃᑐᐃᓂᖏᓐᓄᑦ. ᑕᒪᓐᓇ ᑲᑎᕐᓱᑕᐅᓯᒪᑦᓱᓂ ᐱᓇᓱᐊᕐᓂᐅᔪᖅ 
ᑎᒍᓯᓗᓂ ᐃᓅᓯᒃᑯᑦ ᖃᓄᐃᖏᑦᓯᐊᕐᓂᒥᒃ ᑎᒥᐅᔪᓂᒡᓗ, ᐃᓚᖓᓂᒃ ᖃᓪᓗᓈᕐᔪᐊᑦ 
ᐃᕐᖃᑐᐃᓂᓕᕆᓂᖓᓄᑦ ᓱᕈᕐᑎᕐᑕᐅᓲᖑᒻᒪᑦ ᐃᓄᑐᐊᑉ ᐸᓯᔭᒃᓴᐅᓂᖓᓄᑦ ᓱᒋᐊᕐᑕᐅᓂᖓᓄᓪᓗ. 
ᐃᓱᒪᒋᑐᐃᓐᓇᓱᒍ ᐱᐅᓯᑐᖃᑯᑦ ᐱᖁᔭᖅ ᐊᑑᑎᔭᐅᓕᕐᐸᑦ, ᐅᖃᐅᓯᖃᕐᒪᑦ ᐃᓱᒪᒃᑯᑦ ᐊᓂᕐᓂᒃᑯᓪᓗ 
ᖃᓄᐃᖏᑦᓯᐊᕐᓂᒥᒃ, ᑕᒐ ᖃᐅᔨᓇᓱᐊᕐᑕᐅᒋᐊᓪᓚᒋᐊᖃᕐᐳᖅ ᐃᓚᒋᐊᓪᓚᖏᓪᓗ ᖃᓄᖅ 
ᐱᖁᔭᑎᒍᑦ ᐊᐅᓚᓂᖃᕋᔭᕐᓂᖓ. ᖃᐅᔨᓇᓱᐊᕐᓂᖅ ᐃᓄᐃᑦ ᐱᐅᓯᖏᑦᑕ ᖃᓄᐃᓕᖓᓂᖏᓐᓂᒃ 
ᐊᖏᓂᕐᐹᖃᕐᐳᖅ ᐊᓯᑦᔨᓪᓚᕆᒋᐊᖃᕐᓂᒥᒃ ᐱᐅᓯᒃᑯᑦ ᖃᐅᔨᒪᓂᖅ ᐃᓪᓕᕆᔭᐅᔪᓪᓗ 
ᖃᒻᒥᐅᑎᓪᓗᒍ ᐊᑑᑎᔭᐅᓯᒪᔪᑦ, ᐊᖏᓂᕐᓴᒥᒃ ᓱᒃᑯᐃᓯᒪᓂᖏᑦ ᐃᓄᐃᑦ ᐃᓚᓕᐅᑎᒋᐊᑦᓯᐊᕐᓂᒧᑦ 
ᐃᕐᖃᑐᐃᒍᓯᖏᑦ. ᐊᑐᕈᓐᓀᑎᑕᐅᓂᖓ ᐱᐅᓯᑐᖃᒃᑯᑦ ᖃᐅᔨᒪᓂᐅᑉ ᐱᓇᓱᐊᕐᑕᐅᓂᖏᓪᓗ 
ᐱᐅᒍᓐᓀᑎᑦᓯᓯᒪᒻᒪᑕ ᐃᑉᐱᓐᓂᐊᓃᑦ ᐊᕕᑎᑕᐅᓯᒪᓂᕐᒧᑦ ᐊᓯᐅᔨᓯᒪᓂᕐᒧᓪᓗ ᓄᓇᖃᕐᖄᓯᒪᔪᐃᑦ 
ᓄᓇᓕᖏᓐᓂᒃ, ᐱᒍᑦᔭᐅᓗᐊᕐᓂᒧᑦ ᓄᓇᖃᕐᖄᓯᒪᔪᐃᑦ ᐃᓄᖏᑦ ᐱᓂᕐᓗᒃᓯᒪᔪᓄᑦ ᐃᕐᖃᑐᐃᓂᐅᑉ 
ᐊᐅᓚᓂᖓᒍᑦ.

 “ᐃᓱᒪᕗᖓ ᐃᓄᐃᑦ ᐃᓅᓯᓕᕆᓂᕐᒧᑦ 
ᐱᖃᑕᐅᒐᔭᕐᐸᑕ ᓄᓇᓕᓐᓄᑦ ᐊᐅᓚᑕᐅᓗᑎᒃ 
ᑐᑭᑖᕈᑕᐅᔪᓐᓇᕋᔭᕐᑐᓂᒃ ᐱᑎᑦᓯᓕᕋᔭᕐᐳᑦ.”.

 “ᐃᓱᒪᕗᖓ ᐃᓄᓐᓂᒃ ᖁᕝᕙᑎᑦᓯᒻᒪᑕ 
ᐃᒻᒥᓐᓂᒃ-ᐊᐅᓚᒍᓐᓇᓯᓂᕐᒧᑦ ᐊᒻᒪᓗ  
ᐅᕙᑦᑎᓐᓂᒃ ᒪᑭᕚᓪᓕᑎᑦᓯᒋᓪᓗᓂ 
ᐃᒻᒥᓂᒃ-ᐊᐅᓚᒍᓐᓇᓯᓂᕐᒧᑦ.”.

 “ᐃᓄᐃᑦ ᐃᕐᖃᑐᐃᓂᓕᕆᓂᖏᑦ 
ᓄᐃᑕᑎᑦᓯᒻᒪᑕ ᓄᓇᓕᖏᑦᑕ 
ᐱᖃᑕᐅᑎᑕᐅᓂᖏᓐᓂᒃ 
ᐊᒻᒪᓗ ᑐᑭᑖᕈᓐᓇᓂᖏᓐᓂᒃ-
ᐱᔪᓐᓇᑎᑦᓯᑦᓱᑎᒃ, ᐊᒻᒪᓗ 
ᐱᖃᑕᐅᑎᑕᐅᓂᖏᑦᑎᒍᑦ 
ᓄᓇᓕᐅᔪᐃᑦ ᐃᕐᖃᑐᐃᔪᖃᕐᑎᓪᓗᒍ 
ᐊᒻᒪᓗ ᑐᑭᑖᕋᓱᐊᕐᑐᖃᕐᑎᓪᓗᒍ, 
ᓱᕐᖁᐃᓇᑦᓯᐊᑐᒥᒃ ᐊᒻᒪᓗ 
ᓈᒻᒪᓈᑦᓯᐊᕐᑐᒥᒃ ᐃᕐᖃᑐᐃᓂᒃᑯᑦ 
ᐊᐅᓚᑎᑦᓯᒍᓐᓇᓱᑎᒃ, ᓄᓇᓖᓪᓗ 
ᐃᒻᒥᓂᕐᓱᕈᓐᓇᓂᖏᓐᓂᒃ 
ᓱᕐᖁᐃᓇᕐᓯᑎᑦᓯᑦᓯᐊᕈᑕᐅᑦᓱᑎᒃ.”.

 “ᐃᓱᒪᕗᖓ ᐱᐅᓂᕐᓴᒧᑦ ᐊᐅᓪᓚᑎᑦᓯᒻᒪᑦ ᓯᕗᓂᕐᑖᕐᑎᑦᓯᑦᓱᓂᓗ 
ᐋᕐᕿᖃᑎᒌᓐᓂᒧᑦ ᐃᓱᐃᑦᑐᒧᓪᓗ ᓯᕗᓂᕐᑖᕐᑎᑦᓯᑦᓱᓂ 
ᑲᒪᒍᓐᓇᖕᖏᑐᐊᕈᑦᑕ ᐱᕋᔭᓐᓂᓪᓚᕆᐅᔪᓂᒃ, ᒪᑯᓂᖓ ᐃᓄᐊᕐᓂᓂᒃ 
ᐅᕝᕙᓗ ᖁᓄᔪᕐᓂᐊᓂᕐᒥᒃ, ᓄᐃᑦᓯᒋᐊᓪᓚᓱᓂᓗ ᐃᕐᖃᑐᐃᓂᓕᕆᓂᕐᒥᒃ 
ᐱᕙᓪᓕᓇᕐᑐᒧᑦ ᐋᕐᕿᐹᓪᓕᓇᕐᑐᒧᓪᓗ ᐃᑲᔪᕐᓯᓇᓂ.”.

 “ᐃᓄᐃᑦ ᐃᕐᖃᑐᐃᓂᓕᕆᓂᖓ 
ᐊᐴᒪᒃᓯᓪᓚᕆᓐᓂᐅᒻᒪ ᖃᓪᓗᓈᑦ 
ᐱᖁᔭᑎᒍᑦ ᐱᓇᓱᐊᕐᓂᖏᓐᓂᒃ, 
ᑕᓯᐅᕐᓯᑦᓱᓂᓗ ᐊᑭᕋᕐᑑᑎᑎᑦᓯᓂᕐᒥᒃ 
ᐊᒻᒪᓗ ᐊᖏᖃᑎᒌᒍᓐᓇᖏᓐᓂᒥᒃ 
ᐱᖁᔭᑎᒍᑦ ᐊᐅᓚᓂᖃᕐᑎᑦᓯᑦᓱᓂ.”.

 “ᖃᐅᔨᒋᐊᕐᕕᒃᓴᓂᒃ ᐱᕕᒃᓴᖃᖏᓐᓂᖅ 
ᐃᓪᓗᕐᔪᐊᖃᖏᓐᓂᖅᓗ ᐃᓄᐃᑦ ᓄᓇᓕᖏᑦᑕ 
ᐃᓚᖏᓐᓂ ᐊᕝᕕᐊᕈᑕᐅᓲᖑᑦᓱᓂ ᐊᑑᑎᒍᓐᓇᑐᒥᒃ 
ᐱᓇᓱᐊᕐᓂᐅᒐᔭᕐᑐᓂᒃ ᐱᐅᓯᑐᖃᕐᑎᒍᑦ 
ᐃᕐᖃᑐᐃᓂᐅᔪᓂᒃ ᐊᑐᕐᑕᐅᒐᔭᕐᑐᓂᒃ.”. 

ᓲᖑᓯᑎᑦᓯᓗᓂ ᐃᓄᐃᑦ ᐃᕐᖃᑐᐃᓂᓕᕆᓂᖏᓐᓂᒃ

ᐅᓪᓗᒥᐅᔪᖅ ᒪᒥᑉᐸᓪᓕᐊᓂᕐᒧᑦ ᐃᕐᖃᑐᐃᓂᐅᔫᑉ ᐊᐅᓚᓂᖓ, ᐱᐅᓯᕐᒧᑦ ᐃᓕᑦᓯᓂᕐᒥᒃ 
ᐱᒋᐅᕐᓴᕐᑎᑦᓯᓂᖅ ᐃᕐᖃᑐᐃᔨᓂᒃ, ᐱᓇᓱᐊᖃᑎᖏᓐᓂᓗ ᓄᓇᖃᕐᖄᓯᒪᔪᐃᑦ ᐊᑯᓐᓂᖓᓂ 
ᖃᓪᓗᓈᓄᓪᓗ ᐃᑲᔪᖃᑦᑕᑐᓄᑦ ᓱᖕᖏᓗᐊᖃᑦᑕᒪᑦ ᑲᓇᑕᒥᐅᑦ ᐃᓱᒪᖏᑦ ᑲᔪᓯᑐᐃᓐᓇᒪᑕ 
ᐱᐅᓯᕐᑖᑎᑦᓯᓇᓱᓐᓂᒥᒃ ᐊᑑᑎᓯᒪᔪᑐᖃᕕᓂᕐᓂᒃ ᑎᒍᔭᐅᑎᑦᓯᖃᑦᑕᓂᐅᓪᓗ ᑐᑭᖃᕐᓂᖓᓂᒃ 
ᐊᑦᑕᓀᑦᑑᑎᑦᓯᓂᕐᒥᒃ. ᑕᒐᑦᓴᐅᑎᒋᒃᑯᑦ ᑫᓪᓗᑐᕐᑕᐅᒋᐊᖃᕐᐳᑦ ᐃᑭᓕᐅᒥᑎᑦᓯᒐᓱᐊᕐᓂᖅ ᐊᒻᒪᓗ 
ᑐᑭᓯᑎᑦᓯᒐᓱᐊᕐᓂᖅ ᐱᐅᓯᕐᑖᑎᑦᓯᒐᓱᐊᕐᓂᐅᑉ ᓱᓕ ᑲᔪᓯᓂᖓᓂᒃ. ᐱᐅᓯᕐᑖᑎᑦᓯᒐᓱᐊᕐᓂᖅ 
ᐃᓕᑕᕆᔭᐅᒃᐸᑦ ᑲᔪᓯᑎᑕᐅᓂᖓᑕ ᐃᓱᐃᓗᑕᐅᓂᖓ, ᓄᓇᖃᕐᖄᓯᒪᔪᑦ ᓂᐱᖏᑦ, ᐃᓪᓕᕆᔭᖏᑦ, 
ᓯᕗᓂᕆᓇᓱᐊᕐᑕᖏᓪᓗ ᐃᓕᑕᕆᔭᐅᓕᕐᐸᑕ, ᑲᓇᑕ ᓯᕗᒧᐊᒋᐊᕐᓂᒥᒃ ᐱᕕᑦᓴᑖᕐᑎᓪᓗᒍ 
ᐱᐅᓂᕐᓴᒧᑦ ᐊᒻᒪᓗ ᐊᖏᓕᒋᐊᕐᑎᓪᓗᒍ ᐱᖁᔦᑦ ᐊᐅᓚᑕᐅᓂᖏᑦ ᐱᔪᓐᓇᐅᑎᓂᒃ ᓲᓱᕐᓴᓂᖅ, 
ᐃᒻᒥᒥᒃ ᓲᓱᒋᓂᖅ, ᓄᓇᖃᕐᖄᓯᒪᔪᓪᓗ ᐃᓄᖏᑦᑕ ᐱᔪᓐᓇᕐᓂᖏᑦ.

ᐃᓄᐃᑦ ᓯᓚᑐᓂᖏᑦ
ᑕᒡᒐᓂ ᐊᕐᕌᒍᒥ, ᐸᐅᒃᑑᑎᒃᑯᑦ ᐃᓄᐃᑦ ᐊᕐᓀᑦ ᑲᓇᑕᒥ ᐱᓇᓱᐊᕐᓯᒪᕗᑦ ᐊᑯᓂ 
ᖃᐅᔨᓇᓱᐊᕐᓱᑎᒃ ᑲᑎᕐᓱᐃᑦᓱᑎᒃ ᐃᓄᓐᓂᑦ ᐱᓇᓱᐊᕐᕕᒋᔭᒥᓐᓂᑦ ᐃᓄᐃᑦ 
ᐃᕐᖃᑐᐃᓂᓕᕆᓂᖏᓐᓂᒃ. 200-ᓂᑦ ᐊᒥᓲᓂᕐᓴᓂᑦ ᑭᐅᔭᐅᓯᒪᕗᑦ, ᖃᐅᔨᓴᕐᓂᖅ 
ᐊᑑᑎᖃᑦᓯᐊᑐᒥᒃ ᓄᐃᑦᓯᓯᒪᕗᖅ ᐃᓱᒪᒋᔭᐅᔪᓂᒃ ᓄᓇᓕᓐᓂᑦ ᑕᑯᓐᓇᑕᐅᔪᐃᑦ 
ᐊᒻᒪᓗ ᐊᑑᑎᖃᑦᑕᓯᒪᔪᓂᑦ ᐃᓄᐃᑦ ᐃᕐᖃᑐᐃᓂᓕᕆᓂᖏᓐᓂᒃ. ᑐᑭᓯᓇᑦᓯᐊᖁᓪᓗᒍ, 
ᓯᕗᓪᓕᐹᒥᒃ ᐊᐱᕐᖁᓯᖃᓚᐅᕐᐳᑦ ᑖᒃᑯᐊ ᑭᐅᒐᓱᐊᕐᑐᐃᑦ ᐃᓅᓂᕐᒥᓐᓂᒃ ᓇᓗᓀᕐᓯᖁᑦᓱᒋᑦ, 
ᐊᑐᕐᑎᑕᐅᒐᔭᖏᒻᒪᑕ ᑭᐅᔪᐃᑦ “ᐊᐅᑳᑐᐊᕐᐸᑕ.”

ᖃᐅᔨᓴᕐᓂᖅ ᐃᓚᖃᓚᐅᕐᐳᖅ ᐊᐱᕐᑯᑎᓂᒃ ᐊᑐᓪᓚᕆᒃᑐᓂᒃ ᑐᑭᓯᑎᑦᓯᒐᓱᐊᕐᑐᓂᒃ ᑐᑭᖓᓂᒃ 
ᐃᓄᐃᑦ ᐃᕐᖃᑐᐃᓂᖏᑦ ᐃᓄᑐᐊᖑᔪᒧᑦ, ᖃᐅᔨᔭᖏᑦ ᐃᓄᐃᑦ ᐃᕐᖃᑐᐃᓂᕐᒧᑦ ᐱᓇᓱᐊᕐᓂᖏᑦ, 
ᐃᓄᑐᙯᓪᓗ ᐱᓇᓱᐊᕐᑕᖏᑦ ᓄᓇᓖᓪᓗ ᐊᓯᖏᓐᓂᑦ ᐱᓇᓱᐊᖃᑕᐅᔪᑦ ᑕᒪᑦᓱᒧᖓ ᐱᓇᓱᐊᕐᓂᒧᑦ. 
ᐱᓇᓱᐊᖃᑕᐅᔪᑦ ᐅᖃᐅᓯᖃᕐᓱᑎᒃ ᓯᕗᓪᓕᐸᐅᑎᑕᒥᓐᓂᒃ ᐊᖏᓂᕐᐸᐅᑎᑕᒥᓐᓂᒃ ᐱᓇᓱᐊᕐᓂᒧᑦ 
ᐱᓇᓱᐊᕐᑕᐅᔪᓂᒃ. ᓄᐃᑦᓯᓚᐅᕐᖁᑦ ᐊᖏᓂᕐᐹᒥᒃ ᐱᓪᓚᕆᐅᔪᒥᒃ ᐃᓄᐃᑦ ᐃᓄᑐᖃᖏᑦᑕ 
ᐱᓇᓱᐊᒐᒃᓴᖏᓐᓂᒃ ᐃᕐᖃᑐᐃᓂᕐᒥᒃ ᐱᓇᓱᐊᕐᑎᓪᓗᒋᑦ. ᐃᓄᑐᙯᑦ ᐱᓇᓱᐊᕐᓂᖏᑦ ᑲᒪᔨᐅᓪᓗᑎᒃ 
ᓯᕗᓕᕐᓱᑎᒡᓗ, ᓯᓚᑐᓂᕐᒥᒃ ᐊᑐᕐᓱᑎᒃ ᐊᒻᒪᓗ ᒪᓕᒃᑕᐅᔭᕆᐊᖃᓪᓚᕆᒃᑐᓂᒃ ᐃᓱᐃᓪᓕᐅᕈᑎᓂᐅᑉ 
ᐋᕐᕿᒃᑕᒍᑎᒃᓴᖓᓄᑦ ᐃᓅᓯᕐᒥ ᖃᓄᐃᖏᑦᓯᐊᓕᖁᓪᓗᒋᑦ ᐱᐅᓯᕐᒥᓐᓄᓪᓗ ᐅᑎᑦᓯᐊᖁᓪᓗᒋᑦ. 
ᐅᖃᐅᓯᖃᖃᑦᑕᓚᐅᕐᐳᑦ ᐃᓄᑐᖃᕐᓂᒃ ᐃᑎᔪᒥᒃ ᓲᓱᕐᓴᓂᕐᒥᒃ, ᑖᒃᑯᐊ ᖃᐅᔨᓯᒪᔭᖏᑦ 
ᖃᐅᔨᒪᓂᖏᓪᓗ ᐊᑑᑎᖃᓪᓚᕆᖕᒪᑕ ᐃᕐᖃᑐᐃᓂᖅ ᐱᓇᓱᐊᕐᑕᐅᓕᕐᑎᓪᓗᒍ.

ᐃᓄᑐᖃᕐᓄᑦ ᐃᓚᒋᓕᐅᑎᓗᒋᑦ, ᓄᓇᓕᐅᑉ ᐊᓯᖏᓐᓂᑦ ᐃᓚᖃᕐᓂᖅ ᐃᖃᓗᒐᓱᒃᑎᓂᒃ, 
ᒥᕐᓱᑎᓂᒃ, ᑲᑎᒪᔨᐅᔪᓂᒃ, ᑲᑕᒡᔭᕐᑎᓂᒃ, ᐊᖑᓇᓱᒃᑎᓂᒃ, ᒪᒥᓭᔨᓂᒃ, ᐅᕕᒃᑲᓂᒡᓗ 
ᐃᓚᖃᕐᓗᑎᒃ ᐱᓇᓱᐊᓕᕐᐸᑕ ᐃᓄᐃᑦ ᐃᕐᖃᑐᐃᓂᖏᓐᓂᒃ. ᖃᐅᔨᓴᕐᓂᖅ ᐊᖏᔫᑎᑦᓯᓚᐅᕆᕗᖅ 
ᐱᓪᓚᕆᐅᑎᑦᓯᓪᓗᓂ ᓄᓇᓖᑦ ᓯᓚᑖᓂᑦ ᐱᓯᒪᔪᓂᒃ ᐃᑲᔪᕐᑎᒃᓴᓂᒃ, ᑲᕙᒪᐅᖏᑦᑐᓂᒃ ᑎᒥᐅᔪᓂᒃ, 
ᐱᓂᕐᓗᑕᐅᓯᒪᔪᓄᑦ ᐱᒍᑦᔨᔨᓂᒃ, ᐱᓂᕐᓗᑌᓕᒪᑎᑦᓯᔨᓂᒃ, ᐃᕐᖃᑐᐃᔨᓂᒡᓗ, ᐃᑲᔪᕋᔭᕐᑐᓂᒃ 
ᐃᓄᐃᑦ ᐃᕐᖃᑐᐃᓂᖏᓐᓄᑦ.

ᑭᐅᔪᐃᑦ ᐅᖃᐅᓯᖃᓚᐅᕐᐳᑦ ᐃᓱᒪᒋᔭᐅᒋᐊᖃᕐᓂᖏᓐᓂᒃ ᐃᓄᐃᑦ ᐃᕐᖃᑐᐃᓂᖏᓐᓂᒃ 
ᑫᓪᓗᑐᐃᓂᖅ ᐃᓅᓯᒃᑯᑦ ᖃᓄᐃᖏᑦᓯᐊᕐᓂᒥᒃ ᐊᒻᒪᓗ ᑌᒣᓪᓗᐊᕇᒃᑎᑦᓯᓂᕐᒥᒃ. ᐃᕐᖃᑐᐃᓂᕐᒧᑦ 
ᐱᓇᓱᐊᕐᓂᖅ ᐃᓄᐃᑦ ᓄᓇᓕᖏᓐᓂ ᑐᕌᖓᖃᕐᒪᑦ ᑎᒍᓯᓂᕐᒥᒃ ᓲᓱᕐᓴᓂᕐᒥᒃ ᐃᓄᑐᐊᓄᑦ 
ᐃᓅᓯᒃᑯᓪᓗ ᑌᒣᓪᓗᐊᖃᑎᒌᒃᑎᑦᓯᓂᕐᒥᒃ. ᑕᒪᓐᓇ ᒪᑭᒋᐊᕐᑎᑦᓯᓂᕐᒧᑦ ᐱᓇᓱᐊᕐᓂᖅ 
ᑭᓪᓕᖃᓪᓚᕆᒃᑐᒥᒃ ᓈᒻᒪᓴᕋᓂ ᓱᒋᐊᕐᓯᓂᕐᒥᒃ ᐊᒥᓱᑦ ᐊᑑᑎᕙᒃᑕᖏᓐᓂᒃ ᐃᕐᖃᑐᐃᓂᕐᒥ ᐊᒻᒪᓗ 
ᐱᓪᓚᕆᐅᓂᖓᓂᒃ ᓯᕗᓪᓕᐅᑦᔨᒋᐊᓖᑦ ᓄᓇᓕᓐᓂ 
ᑎᒥᐅᔪᓂᒃ ᐊᒻᒪᓗ ᐱᔪᓐᓇᓯᐊᕐᓂᕋᕐᑕᐅᔪᓂᒃ. 
ᐃᓕᑕᕆᔭᐅᑎᑦᓯᓂᖅ ᐃᓄᐃᑦ ᐃᕐᖃᑐᐃᓂᖓᓂᒃ ᑲᓇᑕᐅᑉ 
ᐱᖁᔭᓕᕆᓂᖓᑕ ᐃᓗᐊᓂ ᑕᒪᓐᓇ ᐱᓪᓚᕆᐊᓗᖕᒥᒃ 
ᐊᓪᓗᕆᐊᕐᑎᑦᓯᒐᔭᕐᐳᖅ ᐃᕐᖃᑐᐃᓂᕐᒥᒃ ᑎᒍᓯᓂᕐᒥᒃ 
ᐃᓚᓕᐅᑎᑎᑦᓯᓂᕐᒥᒡᓗ ᐃᓄᖕᓄᑦ.

ᑭᐅᔪᐃᑦ ᐊᐱᕆᔭᐅᖃᑦᑕᓚᐅᕆᕗᑦ ᐃᓄᐃᑦ ᐃᕐᖃᑐᐃᓂᖏᑦ 
ᓱᕐᕋᐃᒐᔭᕐᒪᖔᑕ ᓄᓇᓕᖕᓂᒃ, ᐃᓱᐊᕐᑐᒧᑦ ᐃᓱᐊᖏᑦᑐᒧᓪᓗ, ᐊᑑᑎᖃᑦᓯᐊᕐᓂᖓ 
ᓄᐃᑦᓯᐊᖁᓪᓗᒍ ᓇᐅᒃᑯᑦ ᐃᓱᐊᕐᓯᒋᐊᕆᐊᖃᕐᒪᖔᑦ. ᓲᖑᓂᖓ ᑲᒪᒋᖏᓪᓗᒍ, ᐃᓄᐃᑦ 
ᐃᕐᖃᑐᐃᓂᖓ ᓵᖕᖓᓯᒐᔭᕐᒪᑦ ᐊᒥᓱᓂᒃ. ᐊᑕᐅᓯᖅ ᓇᓗᓇᖏᑦᑐᖅ ᓵᖕᖓᒋᐊᖃᕋᔭᕐᑕᖓ 
ᐊᐅᓚᑦᓯᓂᖅ ᐱᓂᕐᓗᓯᒪᔪᓂᒃ ᐊᑦᔨᒌᖏᑦᑐᓂᒃ ᐱᔪᓐᓇᕐᑕᖏᑦᑕ ᐅᖓᑖᓅᑐᐃᓐᓇᕆᐊᖃᕐᒪᑕ. 
ᐅᓪᓗᒥᐅᔪᖅ ᐱᖁᔭᑎᒍᑦ ᐊᐅᓚᓂᐅᔪᑦ ᐃᓚᔭᕆᐊᖃᓲᖑᒻᒪᑕ ᖃᐅᔨᒋᐊᕐᕕᒃᓴᓂᒃ ᐊᒻᒪᓗ 

ᑭᐅᓯᒪᔪᐃᑦ ᐅᖃᐅᓯᖃᕐᓯᒪᕗᑦ 
ᐃᓄᐃᑦ ᐃᕐᖃᑐᐃᓂᓕᕆᓂᖓ 
ᕿᒥᕐᕈᑦᓱᒍ ᖁᕝᕙᕆᐊᕐᑎᑦᓯᓂᐅᕗᖅ 
ᐃᓅᓯᐅᔪᓂᒃ ᒪᑭᒪᑦᓯᐊᕐᓂᒧᑦ 
ᐊᒻᒪᓗ ᑌᒣᓪᓗᐊᕇᑦᑎᑦᓯᓂᕐᒧᑦ.

ᐃᑲᔪᕐᑎᒃᓴᓂᒃ ᐃᓄᐃᑦ ᐃᕐᖃᑐᐃᓂᖓᑕ ᐊᐅᓚᓂᖓᓄᑦ. ᓱᓕᒋᐊᓪᓚᒃ, ᐱᐅᓯᕐᓄᑦ ᐊᒫᓖᑦ 
ᐃᓄᐃᑦ ᐃᕐᖃᑐᐃᓂᖏᑦ ᐃᓚᖓᓂᒃ ᑐᑭᓯᓇᑦᓯᐊᖏᑦᑑᒍᓐᓇᐳᑦ ᐊᕕᒃᓯᒪᑎᑦᓯᒍᓐᓇᓱᑎᒃ ᐅᕝᕙᓗ 
ᓇᕐᕈᑎᑦᓯᒍᓐᓇᓱᐳᑦ ᓄᓇᓕᓐᓂ, ᐊᒡᕕᐊᕐᓯᒍᓐᓇᓱᑎᒃ ᐊᑑᑎᖃᑦᓯᐊᕈᓐᓇᑐᒥᒃ ᐃᕐᖃᑐᐃᓂᐅᑉ 
ᐱᓇᓱᐊᕐᓂᖓᓂᒃ.

ᖃᐅᔨᒋᐊᕐᕕᓭᑦ ᑎᒥᖕᖑᕈᓐᓇᑐᓂᒃ ᐱᔭᕐᓂᖏᑦᑐᓂᒃ ᐊᑑᑎᑎᑦᓯᒍᓐᓇᑐᓂᒃ ᐅᓪᓗᒥᐅᔪᖅ 
ᓵᖕᖓᔭᐅᖃᑦᑕᕆᐊᓕᓐᓂᒃ ᐃᓄᓐᓄᑦ. ᐊᑦᔨᒌᖏᑦᑐᓂᒃ ᑕᑯᓐᓇᓂᖅ ᖃᐅᔨᒋᐊᕐᕕᑦᓴᓂᒃ 
ᓄᐃᑦᓯᓂᖅ ᓈᒻᒪᒋᐅᑎᖏᓐᓂᒥᒃ ᓄᐃᑦᓯᒍᓐᓇᒪᑦ ᓇᓗᓇᕐᓯᑎᑦᓯᓗᓂ ᐃᕐᖃᑐᐃᓂᐅᑉ 
ᐊᐅᓚᑕᐅᓂᖓᓂᒃ. ᓱᓕᒋᐊᓪᓚᓗ, ᐱᐅᓯᑐᖃᒃᑯᑦ ᐱᓇᓱᐊᕐᓂᖅ ᐃᕐᖃᑐᐃᓂᕐᒧᑦ 

ᐱᔭᕐᓃᑦᑑᑎᑕᐅᒍᓐᓇᐳᖅ ᐅᓪᓗᒥᓂᑕᕐᓄᑦ ᐊᒻᒪᓗ 
ᐱᕙᓪᓕᓇᕐᑐᖃᕈᓐᓇᐳᖅ ᒪᓕᒋᐊᕐᓗᒋᑦ ᐅᓪᓗᒥ 
ᐃᓅᓯᒃᑯᑦ ᐊᑑᑎᔭᐅᕙᒃᑐᑦ. ᐃᓚᒋᐊᕐᓯᓗᓂ 
ᐱᓇᓱᐊᕐᑕᐅᓪᓚᕆᒃᑐᓄᑦ ᐃᕐᖃᑐᐃᓂᐅᑉ 
ᐊᐅᓚᓂᖓᓄᑦ ᑲᓇᑕᒥ ᑕᒪᓐᓇᑦᑕᐅᖅ 
ᐱᔭᕐᓃᑦᑐᒻᒪᕆᐅᒻᒪᑦ, ᓈᒻᒪᓈᕐᓯᒪᒋᐊᖃᕐᒪᑕ 
ᐱᐅᓯᒃᑯᑦ ᐱᓇᓱᐊᕐᑕᐅᔪᐃᑦ ᐊᒻᒪᓗ ᐅᓪᓗᒥᓂᑕᕐᓄᑦ 
ᐃᓚᓕᐅᑎᓗᒋᑦ ᐱᖁᔭᓄᑦ ᐊᑐᕐᑕᐅᔪᓄᑦ.

ᐃᓄᐃᑦ ᐃᕐᖃᑐᐃᓂᖓ ᐊᑦᔨᒌᖏᑦᑐᒻᒪᕆᓐᓂᒃ 
ᐊᐅᓚᓂᖃᕋᔭᕐᒪᑦ ᐃᑎᔪᒥᒃ ᐊᑦᑐᐊᓗᓂ 
ᐱᐅᓯᕐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, 
ᑐᖕᖓᕕᓕᖕᒥᒃ ᐃᓅᓯᒃᑯᑦ ᖃᓄᐃᖏᓐᓂᒥᒃ, 
ᓲᓱᕐᓴᕐᓂᒥᒃ, ᐊᕙᑎᑦᑎᓐᓂᒃ ᓴᐳᒻᒥᓂᕐᒥᒃ. 
ᓵᖕᖓᓯᓗᓂ ᐱᓪᓚᕆᓐᓂᒃ ᓵᖕᖓᒋᐊᓕᓐᓂᒃ 
ᐅᓪᓗᒥᒧᑦ ᐊᖕᖑᑎᓯᒪᒐᓱᐊᕐᓂᒧᑦ ᑭᖕᖒᒪᓇᕐᑐᓄᓪᓗ, 
ᐱᓇᓱᐊᕐᓗᓂ ᑕᒪᒃᑯᓂᖓ ᐱᐅᓯᕐᓄᑦ ᐊᒃᑐᐊᔪᓂᒃ 
ᐃᓕᓴᕐᓂᒃᑯᑦ ᐱᓇᓱᐊᖃᑎᖃᕐᓂᒃᑯᓪᓗ 
ᓲᖑᔫᑎᑦᓰᓐᓇᕋᔭᕐᐳᖅ. ᖃᐅᔨᓇᓱᐊᕐᓂᒧᑦ 
ᐱᖃᑕᐅᔪᐃᑦ ᐅᖃᐅᓯᖃᕐᓯᒪᕗᑦ ᐱᐅᓯᒃᑯᑦ ᐃᓄᐃᑦ 
ᐃᕐᖃᑐᐃᓂᖓ ᐃᓚᖃᕋᔭᕐᐳᖅ ᐊᓪᓚᓯᒪᔪᓕᐅᕐᓂᒥᒃ, 
ᐃᓕᓴᕐᓂᒥᒃ, ᐃᓕᓭᓂᕐᒥᒃ, ᐅᓂᒃᑳᖃᑦᑕᓂᕐᒥᒡᓗ. 

ᐃᓕᓴᐅᑎᒃᓴᓂᒃ ᓄᐃᑦᓯᓗᑎᒃ ᐊᒻᒪ ᐃᓕᑕᕆᔭᐅᑎᓪᓗᒋᑦ ᐃᓕᓴᕐᓂᐅᑉ ᐊᐅᓚᓂᖓᓄᑦ ᑕᒪᓐᓇ 
ᐱᔭᒃᓴᐅᒐᔭᕐᐳᖅ ᖃᐅᔨᒪᑎᑦᓯᓗᓂ ᑭᖑᕚᒃᓴᓄᑦ ᐃᓄᐃᑦ ᐃᕐᖃᑐᐃᓂᖓᓂᒃ. ᐃᓕᓭᓂᖅ 
ᐊᒻᒪ ᐅᓂᒃᑳᕐᓃᑦ ᐊᓪᓚᓯᒪᖏᑦᑐᑦ ᐱᓪᓚᕆᐅᕗᑦ ᐁᑦᑑᑎᖃᕐᓂᕐᒥᒃ ᖃᐅᔨᒪᓂᕐᒥᒃ, ᐱᐅᓯᒃᑯᑦ 
ᐊᑐᕐᑕᐅᓯᒪᔪᑦ ᐊᒻᒪᓗ ᐃᓪᓕᕆᔭᐅᔪᐃᑦ ᓱᓕ ᐸᐸᑕᐅᓂᖏᓐᓂᒃ.

ᖃᐅᔨᓇᓱᓐᓂᐅᑉ ᓄᐃᑎᓯᒪᔭᖏᓐᓂᒃ ᓇᒡᕚᓯᓗᓂ ᐱᓪᓚᕆᐅᕗᖅ ᐊᑑᑎᑎᑦᓯᓂᐅᒻᒪᑦ ᐱᐅᓯᐅᔪᓂᒃ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᕐᖃᑐᐃᓂᐅᑉ ᐃᓗᐊᓂ. ᐱᐅᓯᕐᑖᕐᑎᑦᓯᒍᑎᖏᓗᒋᑦ 
ᓄᓇᖃᕐᑳᓯᒪᔪᑦ ᐃᕐᖃᑐᐃᒍᓯᖏᑦ ᐃᓚᓕᐅᕐᓗᒋᑦ ᑕᒪᒃᑯᐊ ᐱᓇᓱᐊᕐᓃᑦ ᓄᓇᖃᕐᖄᓯᒪᔪᓂᒃ 
ᐱᔪᓐᓇᓂᕐᑖᑎᑦᓯᒐᔭᕐᐳᑦ ᐃᒻᒥᓂᕐᓱᓂᕐᒥᒃ ᐱᖁᔭᓕᕆᓂᕐᒥᒍᑦ.

ᐃᓄᐃᑦ ᐃᕐᖃᑐᐃᓂᓕᕆᓂᖓ 
ᐊᑦᔨᒌᖏᑦᑐᓂᒃ ᐊᐅᓚᓂᖃᕐᒪᑦ 
ᑌᒣᓐᓂᖓᓄᑦ ᐱᐅᓯᐅᔪᒥᒃ ᐃᑎᔪᒥᒃ 
ᐱᓇᓱᐊᕐᓂᖃᕐᓱᓂ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᓄᐃᑎᑦᓯᑦᓱᓂ 
ᐃᓅᓯᒃᑯᑦ ᒪᑭᒪᑦᓯᐊᕐᓂᒥᒃ, ᓲᓱᕐᓴᑦᓯᐊᕐᓂᒥᒃ, 
ᐊᕙᑎᒥᐅᑕᓂᒡᓗ ᓴᐳᒻᒥᓯᐊᕐᓂᒥᒃ. 

ᓱᓕᒋᐊᓪᓚᒃ, ᐱᖃᑕᐅᔪᑦ ᖃᐅᔨᓚᐅᕐᐳᑦ ᐱᓪᓚᕆᐅᓂᖏᓐᓂᒃ ᐃᓄᐃᑦ ᐃᕐᖃᑐᐃᓂᕐᒧᑦ 
ᒪᓕᒐᖏᑦ ᐃᓚᐅᑎᑦᓯᑎᓪᓗᒋᑦ ᓄᓇᓕᓐᓂᒃ, ᐱᓗᐊᕐᑐᒥᒃ ᐃᓄᑐᖃᕐᓂᒃ, ᐃᓄᑐᖃᕐᓂᒃ 
ᐃᒫᙰᕐᑎᓂᒃ, ᖃᐅᔨᒪᓂᕐᒥᒃ ᐱᓯᒪᓂᖏᓐᓂᒃ ᐃᒃᐱᒍᓱᖁᓪᓗᒋᑦ ᐱᐅᓯᑐᙯᑦ ᒪᓕᑦᑕᐅᑦᓯᐊᕐᒪᖔᑕ, 
ᓄᓇᓖᓪᓗ ᐃᓪᓕᕆᔭᖏᑦ ᐊᒻᒪᓗ ᐱᓪᓚᕆᐅᓂᖏᑦ ᐊᑐᕐᑕᐅᑦᓯᐊᕐᒪᖔᑕ. ᐱᖃᑕᐅᓯᒪᔪᐃᑦ 
ᐱᓪᓚᕆᐅᑎᑦᓯᓚᐅᕐᐳᑦ ᐱᐅᓯᕐᓂᒃ ᐱᖃᑕᐅᑎᑦᓯᑦᓯᐊᕐᓂᒥᒃ ᐃᕐᖃᑐᐃᓂᕐᒧᑦ ᐱᓇᓱᐊᕐᑕᐅᔪᑦ 
ᐃᑎᔪᒥᒃ ᐊᒫᖃᖁᓪᓗᒋᑦ ᓄᓇᓖᑦ ᐱᐅᓯᑐᖃᖏᓐᓄᑦ. ᑕᒪᓐᓇ ᐃᓚᖃᕐᖁᖅ ᐃᓕᑕᕐᓯᓂᕐᒥᒃ 
ᐱᑐᒃᓯᒪᐅᑎᓂᕐᒥᒃ ᓄᓇᒥᒃ ᐃᓚᖃᕐᓂᒥᒃ ᐊᒻᒪᓗ ᐃᕐᖃᑐᐃᓂᕐᒥᒃ, ᐅᖃᐅᓯᖃᕐᑎᓪᓗᒋᑦ 
ᓴᐳᒻᒥᓂᕐᒥᒃ ᐊᕙᑎᒥᐅᑕᓂᒃ. ᑕᒪᓐᓇ ᐱᑐᒃᓯᒪᐅᑎᓂᖅ ᐊᑑᑎᒐᔭᕐᐳᖅ ᓄᓇᓕᒫᒧᑦ 
ᑕᑯᒃᓴᐅᔪᒧᑐᐃᓐᓇᐅᖏᑦᑐᖅ ᐱᐅᓯᐅᔪᓄᓪᓕ ᐊᓂᕐᓂᒃᑯᓪᓗ ᐊᒃᑐᐊᓂᖏᓐᓂᒃ ᐃᓄᐃᑦ 
ᓄᓇᒋᔭᒥᓐᓄᑦ.

ᐃᓘᓐᓇᓕᒫᖏᓐᓄᑦ, ᖃᐅᔨᓴᕐᓂᖅ ᓄᐃᑦᓯᓚᐅᕐᐳᖅ ᐱᓪᓚᕆᓐᓂᒃ ᑐᑭᓯᒍᒥᓇᕐᑐᓂᒃ ᐃᓄᐃᑦ 
ᐃᕐᖃᑐᐃᒍᓯᖏᓐᓂᒃ, ᑕᑯᓐᓇᓱᑎᒃ ᓄᓇᓖᑦ ᐃᓪᓕᕆᔭᖏᓐᓂᒃ, ᖃᐅᔨᓯᒪᔭᖏᓐᓂᒃ, 
ᑕᑯᔪᒪᔭᖏᓐᓂᓗ ᓯᕗᓂᕐᒥ ᐃᕐᖃᑐᐃᓂᐅᑉ ᐊᐅᓚᓂᖓᒍᑦ. ᖃᐅᔨᓴᕐᓂᖅ ᓄᐃᑦᓯᓚᐅᕆᕗᖅ 
ᐃᑲᔪᕐᓯᓂᕐᒥᒃ ᐱᐅᓯᕐᑖᑎᑦᓯᕐᓂᕐᒥᒃ ᐃᕐᖃᑐᐃᓂᕐᒥᒃ ᓄᓇᓕᖕᓄᑦ ᑐᖕᖓᕕᓕᖕᒥᒃ 
ᐊᐅᓚᓂᖃᖁᓪᓗᒍ ᐃᓄᐃᑦ ᐱᔪᓐᓇᓂᕐᑖᖁᓪᓗᒋᑦ ᑎᒍᓯᓗᑎᒃ ᐃᕐᖃᑐᐃᓂᒃᑯᑦ ᐊᐅᓚᑦᓯᓂᕐᒥᒃ. 
ᐃᓕᑕᕆᔭᐅᓂᕐᑖᑎᓪᓗᒍ ᐃᓄᐃᑦ ᐃᕐᖃᑐᐃᓂᓕᕆᓂᖓ ᑲᓇᑕᐅᑉ ᐱᖁᔭᖏᓐᓄᑦ ᐱᒍᑦᔨᓂᕐᒥᒃ 
ᐊᖏᔪᒥᒃ ᐊᓪᓗᕆᐊᕐᓂᒥᒃ ᑎᒍᓯᓗᑎᒃ ᐃᕐᖃᑐᐃᓂᕐᒥᒃ ᐃᓚᓕᐅᑎᓗᒍ ᐃᓄᖕᓄᑦ. ᑕᒪᓐᓇ 
ᐱᓇᓱᐊᕐᓂᖅ ᐃᓕᑕᕐᓯᓂᐅᕗᖅ ᓈᒻᒪᒃᓴᖏᓐᓂᖏᓐᓂᒃ ᐊᒻᒪᓗ ᐊᒃᓱᕈᓪᓚᕆᖕᓂᖏᓐᓂᒃ 
ᓄᓇᖃᕐᖄᓯᒪᔪᑦ ᐱᔪᓐᓇᓂᖏᓐᓂᒃ ᐱᐅᓯᕐᒥᒍᑦ ᐊᒻᒪ ᐱᓇᓱᐊᕐᓱᑎᒃ ᐃᕐᖃᑐᐃᓂᐅᑉ ᐊᐅᓚᓂᖓᑕ 
ᐃᑲᔪᖏᓐᓂᖓᓂ ᒫᓐᓇᐅᔪᖅ ᐃᕐᖃᑐᐃᓂᐅᑉ ᐊᐅᓚᓂᖓ.

ᐃᒣᓕᒋᐊᖁᔨᓃᑦ
ᐅᑯᐊ ᐃᒣᓕᒋᐊᖁᔨᓃᑦ ᓇᓗᓀᕐᓯᕗᑦ ᐃᓕᑕᕐᓯᓂᐅᑉ ᐱᓪᓚᕆᐅᓂᖓᓂᒃ ᓵᖓᓯᓗᓂ 
ᐱᓂᐊᕐᓂᐅᖃᑦᑕᓯᒪᔪᒥᒃ ᓇᕐᕈᓂᕐᒥᒃ, ᐃᓄᓐᓄᑦ ᐊᐅᓚᑕᐅᔪᒥᒃ ᐃᑲᔪᕐᓗᓂ ᐱᓇᓱᐊᕈᒪᔭᖏᓐᓂᒃ 
ᐊᐅᓚᒍᒪᔭᖏᓐᓂᓗ, ᐱᐅᓯᐅᔪᑎᒍᑦ ᐱᓇᓱᐊᕐᓂᐅᔪᓂᒃ ᐃᕐᖃᑐᐃᓂᐅᑉ ᐊᐅᓚᓂᖓᓂᒃ, 
ᐱᓇᓱᐊᕐᓂᐅᔪᑦ ᐊᑦᔨᒌᖏᑦᑐᐃᑦ ᐊᖏᓕᒋᐊᕐᑎᓪᓗᒋᑦ, ᐊᑑᑎᓕᕐᑎᓪᓗᒋᓪᓗ ᐃᓄᐃᑦ 
ᐃᕐᖃᑐᐃᓂᖓᓄᑦ, ᐃᓄᓕᕆᓃᑦ, ᐊᒻᒪᓗ ᓄᓇᓕᓐᓂᑦ ᖃᐅᔨᒋᐊᕐᕕᒃᓭᑦ:

1.	 ᐊᑑᑎᓕᕐᑎᓪᓗᒋᑦ ᐱᓇᓱᐊᕐᑕᐅᖁᔨᓃᑦ ᓱᓕᔪᒃᑯᑦ ᐋᕐᕿᐅᑎᕙᓪᓕᐊᓂᕐᒧᑦ 
ᐱᓇᓱᐊᕐᑎᓄᑦ (TRC): ᑕᑯᓐᓇᓗᒍ ᐃᓅᓯᒃᑯᑦ-ᒪᑭᒪᒐᓱᐊᕐᓂᐅᑉ ᐊᑦᔨᒌᖏᓐᓂᖏᑦ, 
ᐃᓚᖃᕐᑎᓪᓗᒍ ᐃᓱᐊᕐᓯᒋᐊᕐᑎᑦᓯᓂᕐᒥᒃ ᐃᓕᓴᕐᓂᒥᒃ, ᐋᓐᓂᐊᓯᐅᕐᑕᐅᒍᑎᓂᒃ, 
ᐱᓇᓱᒐᒃᓴᓕᕆᓃᑦ, ᐱᐊᕋᐃᓪᓗ ᑮᓇᐅᔭᕐᑖᕆᓲᖏᑦ ᐃᓄᐃᑦ ᓄᓇᓕᖏᓐᓂ. ᑕᒪᒃᑯᐊ 
ᐱᓇᓱᐊᕐᓃᑦ ᐊᑑᑎᒋᐊᖃᕐᐳᑦ ᐊᑦᑕᓇᕐᑐᒦᖃᑦᑕᓂᖅ ᐃᑭᓕᒋᐊᖁᓪᓗᒍ ᐃᓄᐃᑦ 
ᐃᓚᒋᔭᐅᑎᓪᓗᒋᑦ ᐱᕋᔭᒃᓯᒪᔪᓄᑦ ᐃᕐᖃᑐᐃᓂᐅᑉ ᐊᐅᓚᓂᖓᓂᒃ  
(Editorial Board, 2022).

2.	 ᐊᑑᑎᓕᕐᑎᓪᓗᒋᑦ ᐃᒣᓕᒋᐊᖃᕐᓂᕋᕐᑕᐅᔪᑦ ᐅᑯᓇᖕᖓᑦ (RCAP) ᐊᑕᓂᐊᓗᒻᒧᑦ 
ᐱᓇᓱᐊᕐᑎᑕᐅᔪᐃᑦ ᓄᓇᖃᕐᖄᓯᒪᔪᐃᑦ ᐃᓄᖏᓐᓄᑦ TRC, ᐊᒻᒪ ᐊᓯᐊᓯᒪᔪᓄᑦ 
ᑐᖁᑕᐅᓯᒪᔪᓄᓪᓗ ᓄᓇᖃᕐᖄᒪᔪᓄᑦ ᐊᕐᓇᓄᑦ ᓂᕕᐊᕐᓯᐊᓄᓪᓗ ᖃᐅᔨᓇᓱᒃᑎᓄᑦ 
(MMIWG): ᐋᕐᕿᒋᐊᕐᓗᒍ ᐳᓖᓯᖃᕐᓂᖅ ᑲᒪᑦᓯᐊᕆᐊᖃᕐᓂᖅ ᖁᓚᕐᓀᕐᓗᒍ. 
ᑕᒪᓐᓇ ᐃᓚᖃᕐᓗᓂ ᐱᒋᐊᕐᑎᑦᓯᓂᕐᒥᒃ ᐃᓄᓕᕆᔨᓂᒃ ᐳᓖᓯᓂᒃ ᑲᒪᔨᐅᓂᐊᕐᑐᓂᒃ 
ᑎᒥᓂᒃ ᐃᓕᓭᓗᑎᒃ ᐊᒻᒪ ᑐᓴᕐᑎᑦᓯᓗᑎᒃ ᐳᓖᓰᑦ ᐱᑦᓯᐊᖃᑦᑕᓯᒪᖏᓐᓂᖏᓐᓂᒃ 
ᑲᒪᖃᑦᑕᖏᓐᓂᖏᓐᓂᒡᓗ (Stelka, 2020).

3.	 ᓲᖑᓯᑎᑕᐅᓗᑎᒃ ᐃᑲᔪᕐᑕᐅᓗᑎᒡᓗ ᐃᓄᐃᑦ ᓄᓇᓕᖏᑦ: ᓯᕗᓕᕐᓗᑎᒃ ᐱᓇᓱᐊᕐᑕᐅᔪᓂᒃ 
ᐊᒫᖑᔪᑦ ᐱᕋᔭᖕᓂᒥᒃ ᐊᑑᑎᑎᑦᓯᓲᖑᓂᖏᓐᓂᒃ ᑎᒍᔭᐅᑎᑦᓯᓲᖑᓂᖏᓐᓂᓗ. ᑕᒪᒃᑯᐊ 
ᐱᓇᓱᐊᕐᑕᐅᔪᐃᑦ ᑕᑯᓐᓇᑐᑦᓴᐅᕗᑦ ᐱᐅᓯᕐᓄᑦ ᐊᒃᑐᐊᔪᓄᑦ ᐊᕐᕿᒍᑎᒃᓴᐅᔪᓄᓪᓗ 
ᓈᒻᒪᓈᕐᓗᑎᒃ, ᒪᒥᓴᕐᓂᒧᑦ ᐁᑎᑦᓯᓗᑎᒃ ᖃᓄᐃᖏᑦᓯᐊᕐᓂᒧᓪᓗ (Burkhardt, 2000).

4.	 ᐃᓕᑕᕆᓗᒋᑦ ᐃᑲᔪᕐᓗᒋᓪᓗ ᐃᓄᐃᑦ ᐃᒻᒥᓂᕐᓱᓂᕐᒧᑦ ᐋᕐᕿᓯᒪᓂᖏᑦ ᐊᒻᒪᓗ 
ᐃᕐᖃᑐᐃᓂᕐᒧᑦ ᐱᓇᓱᐊᕐᓂᖏᑦ: ᐃᑲᔪᕐᓗᒋᑦ ᓄᓇᓖᑦ ᐱᓇᓱᐊᖁᓪᓗᒋᑦ ᐃᕐᖃᑐᐃᓂᐅᕐᒧᑦ 
ᐃᓱᐃᓗᑕᐅᔪᓂᒃ ᐱᐅᓯᕐᓄᑦ ᑐᕌᖓᔪᓄᑦ ᐃᓪᓕᕆᔭᐅᔪᓄᓪᓗ.

5.	 ᐱᕙᓪᓕᐊᑎᓪᓗᒋᑦ ᐊᑑᑎᓕᕐᑎᓪᓗᒋᓪᓗ ᑎᓕᔭᐅᓯᒪᐅᑏᑦ ᐱᐅᓯᕐᒧᑦ ᐱᔪᓐᓇᓯᓂᕐᒥᒃ 
ᐱᒋᐅᕐᓴᓂᖅ: ᐃᕐᖃᑐᐃᓂᐅᑉ ᐊᐅᓚᓂᖓᓄᑦ ᐱᓇᓱᒃᑏᑦ, ᐳᓖᓰᓪᓗ, ᐃᕐᖃᑐᐃᔩᑦ, 
ᑎᒍᔭᐅᒪᕕᒻᒥ ᐳᓖᓯᐅᓲ. ᐱᒋᐅᕐᓴᓃᑦ ᐃᓄᓐᓄᑦ ᐊᐅᓚᑕᐅᓗᑎᒃ ᓈᒻᒪᓈᑦᓯᐊᓗᑎᒃ ᐱᖁᓪᓗᒋᑦ 
ᐊᑑᑎᖃᑦᓯᐊᑐᒥᒡᓗ (Kaiser-Derrick, 2019).

6.	 ᐱᒋᐅᕐᓴᓂᖅ ᐱᕕᑦᓴᖃᕐᑎᓪᓗᒍ ᓇᕐᕈᑦᑌᓕᓂᖅ ᐃᓅᖃᑎᑐᖃᕆᖕᖏᑕᒥᒃ, ᐱᐅᓯᒃᑯᑦ 
ᐱᔪᓐᓇᓯᑦᓯᐊᕐᓂᖅ, ᖁᐊᕐᓵᓯᒪᓂᕐᒥᒃ-ᑐᓴᐅᒪᑎᑦᓯᓂᕐᒧᑦ ᐱᒍᑦᔨᓂᖃᕐᓂᖅ, ᐊᒻᒪᓗ 
ᖃᓄᐃᑦᑑᓂᕐᒧᑦ-ᑐᖓᔪᒥᒃ ᐱᓂᕐᓗᖃᑦᑕᓂᖅ: ᐃᓘᓐᓇᑎᒃ ᖃᓄᐃᑦᑐᑐᐃᓀᑦ ᐃᕐᖃᑐᐃᓂᐅᑉ 
ᐊᐅᓚᓂᖏᑦ, ᐳᓖᓯᓂᑦ ᐃᕐᖃᑐᐃᔨᓄᑦ (National Inuit Action Plan on MMIWG).

7.	 ᐱᕕᑦᓴᖃᕐᓂᓴᐅᓕᕐᓗᑎᒃ ᐊᑦᔨᒌᖏᑦᑐᓄᑦ ᐱᓇᓱᐊᕐᓂᐅᔪᑦ: ᐱᕕᒃᓴᖃᕐᑎᓪᓗᒋᑦ 
ᐃᓇᖏᐅᑎᒍᓐᓇᑐᒥᒃ ᑎᒍᔭᐅᓯᒪᓂᕐᒧᑦ, ᐱᓗᐊᕐᑐᒥᒃ ᐃᓄᐃᑦ ᐊᕐᓇᖏᓐᓄᑦ ᐊᒻᒪᓗ 
ᐅᕕᒃᑲᓄᑦ. ᓄᓇᓕᓐᓄᑦ-ᐊᐅᓚᑕᐅᔪᑦ ᐱᓇᓱᐊᕐᑎᑦᓯᓃᑦ ᓵᖕᖓᓯᔪᒃᓴᐅᕗᑦ ᖁᐊᕐᓵᓯᒪᓂᕐᒥᒃ, 
ᐅᐃᕆᒪᓂᕐᒥᒃ, ᐃᓱᒪᒃᑯᓪᓗ ᓱᕐᕋᑕᐅᓯᒪᔪᑦ ᓵᖕᖓᔭᐅᓗᑎᒃ ᐱᐅᓯᒃᑯᑦ ᓈᒻᒪᓈᕐᓯᒪᔪᓂᒃ  
(Zinger, 2023).

8.	 ᑮᓇᐅᔭᖃᕐᑎᑕᐅᑦᓯᐊᓕᕐᓗᑎᒃ ᐃᓄᐃᑦ ᐃᓄᓕᕆᓂᕐᒧᑦ ᐱᒍᑦᔨᓂᖏᑦ: ᐱᓇᓱᐊᕐᓗᒋᑦ 
ᐃᓅᓯᒃᑯᑦ ᐊᒃᑐᕐᑕᐅᓯᒪᔪᑦ ᐱᕋᔭᖕᓂᒧᑦ ᐊᒻᒪᓗ ᑎᒍᔭᐅᓯᒪᓂᕐᒧᑦ. ᑕᒪᒃᑯᐊ ᐱᒍᑦᔨᓃᑦ 
ᐱᕙᓪᓕᐊᑎᑕᐅᔪᒃᓴᐅᕗᑦ ᐃᓄᓐᓄᑦ ᑭᖕᖒᒪᒋᔭᐅᓪᓚᕆᒃᑐᐃᑦ ᓄᓇᓕᖏᓐᓂᑦ 
ᓵᖕᖓᔭᐅᑯᓪᓗᒋᑦ (PIWC ᑐᓴᕐᑎᑦᓯᐅᑎᖏᑦ).

9.	 ᑮᓇᐅᔭᖃᕐᑎᓪᓗᒋᑦ ᐱᕙᓪᓕᐊᓃᑦ ᐊᑦᑕᓀᑦᑐᓄᑦ, ᐊᑭᓕᕐᑐᒐᑦᓴᓂᒃ ᐃᓪᓗᖃᕐᓂᖅ 
ᐅᐃᒪᓇᕐᑐᓄᑦ ᕿᒫᕕᒃᓭᑦ: ᐃᓄᐃᑦ ᐊᕐᓇᖏᑦ ᐱᐊᕋᐃᓪᓗ ᖃᐅᔨᓯᒪᔪᑦ ᐋᓐᓂᓯᕐᑕᐅᓂᕐᒥᒃ. 
ᓵᖕᖓᓗᒋᑦ ᐃᓪᓗᒥᒃ ᑭᖕᖒᒪᒃᓯᕐᓃᑦ ᐱᒡᒐᓇᓪᓚᕆᖕᒪᑦ ᐋᓐᓂᓯᕆᓂᖅ ᓄᕐᖃᖓᑎᒐᓱᒋᐊᖓ 
ᐃᑲᔪᕆᐊᖏᓪᓗ ᐊᓐᓇᒐᓱᐊᕐᑐᐃᑦ (PIWC ᑐᓴᕐᑎᑦᓯᐅᑎᖏᑦ).

10.	ᐱᕙᓪᓕᐊᓗᑎᒃ ᐱᓇᓱᐊᕐᓂᓂᒃ ᑲᑎᕐᓱᐃᓗᑎᒃ ᖃᐅᔨᒪᐅᑎᒃᓴᓂᒃ ᑲᑎᕐᓱᐃᕖᑦ: 
ᐅᖃᐅᓯᖃᕐᑎᓪᓗᒋᑦ ᐃᓄᐃᑦ ᐃᕐᖃᑐᐃᓂᐅᑉ ᐊᐅᓚᓂᖏᓐᓂᒃ. ᑲᑎᕐᓱᓗᒋᑦ ᐊᒻᒪ 
ᑐᓴᕐᑎᑦᓯᐅᑎᒋᓗᒋᑦ ᓇᓪᓕᖏᑦ ᐃᓅᖃᑎᒌᑦ ᑲᑎᕐᓱᑕᐅᓯᒪᔪᓂ ᓇᓗᓀᕐᑕᐅᒍᓐᓇᒫᖓᑕ ᐊᒻᒪ 
ᓵᖕᖓᔭᐅᓗᑎᒃ ᓈᒻᒪᓈᕐᑕᐅᓯᒪᖏᓐᓂᒧᑦ ᓱᕐᕋᑕᐅᓯᒪᔪᑦ ᐃᓄᐃᑦ ᓄᓇᓕᖏᓐᓂ  
(Stelkia, 2020).

11.	ᐱᒋᐊᕐᑎᓪᓗᒋᑦ ᐊᑦᔨᒌᒃᑎᑦᓯᓂᒃᑯᑦ 
ᐱᓇᓱᐊᕐᓃᑦ ᓈᒻᒪᓈᕐᓯᒪᓂᕐᒧᑦ: 
ᐃᑲᔪᕐᓗᒋᑦ ᓈᒻᒪᒃᓴᖏᓐᓂᒧᑦ ᐱᓇᓱᐊᕐᑐᑦ 
ᓄᐃᑦᓯᒐᓱᐊᕐᑐᑦ ᐃᑭᓕᐅᒥᑎᑦᓯᒐᓱᓐᓂᒧᑦ 
ᐃᓇᖏᐅᑎᓂᕐᒥᓗ ᑎᒍᔭᐅᒪᓂᕐᒧᑦ.

12.	ᑲᔪᓯᑎᓪᓗᒋᑦ ᓈᒻᒪᓈᕐᓯᒪᔪᒥᒃ 
ᐱᕕᑦᓭᑦ ᐱᖁᔭᓄᑦ ᐃᑲᔪᕐᑕᐅᓂᕐᒥᒃ 
ᐱᒍᑦᔨᓃᑦ: ᐱᕕᑦᓴᖃᕐᑎᓪᓗᒋᑦ 
ᐱᐅᓯᕐᒥᒃ ᖃᐅᔨᒪᑦᓯᐊᑐᑦ ᐃᑲᔪᕐᓗᒋᑦ 
ᐊᒻᒪ ᐃᑲᔪᕋᓱᐊᕐᑐᑦ ᐱᖁᔭᑎᒍᑦ 
ᐊᐅᓚᓂᐅᔪᓄᑦ ᐃᓄᐃᑦ ᐃᒻᒥᒎᕐᑐᑦ.

13.	ᐱᕙᓪᓕᐊᑎᓪᓗᒋᑦ ᐃᓄᐃᑦ-
ᐱᓗᐊᕐᑐᒥᒃᐃᓄᒃᑐᑦ ᐱᒍᑦᔨᓃᑦ: 
ᑕᒪᖏᑦ ᐸᓯᔭᒃᓴᐅᔪᑦ ᐊᒻᒪᓗ 
ᐋᓐᓂᑕᐅᓯᒪᔪ ᖃᐅᔨᓇᓱᐊᕐᓗᑎᒃ 
ᐱᕋᔭᖕᓂᒧᑦ ᐃᕐᖃᑐᐃᔨᐅᑉ 
ᐊᐅᓚᓂᖏᓐᓂᒃ. ᐱᕕᑦᓴᖃᕐᑎᓪᓗᒋᑦ 
ᓱᓇᒥᒃᑐᒥᒃ ᐃᑲᔪᕐᓗᒋᑦ ᒪᒥᓴᕐᓂᒧᑦ 
ᐊᒻᒪᓗ ᐃᓚᓕᐅᑎᒋᐊᑦᓯᐊᕐᓂᒧᑦ 
ᓄᓇᓕᒋᔭᒥᓐᓄᑦ.

14.	ᐃᓕᑕᕆᓗᒋᑦ ᐊᒻᒪ ᐱᓇᓱᐊᕐᓗᒋᑦ 
ᐊᕙᑎᒥᐅᑕᓄᑦ ᓈᒻᒪᓈᕐᓯᒪᖏᑦᑐᐃᑦ: 
ᐊᖏᓗᐊᕐᑐᒥᒃ ᓱᕐᕋᑕᐅᓯᒪᔪᐃᑦ 
ᐃᓄᐃᑦ ᓄᓇᓕᖏᑦ. ᐃᑲᔪᕐᑐᓗᒋᑦ 
ᐊᕙᑎᒥᐅᑕᓄᑦ ᐃᑲᔪᕋᓱᐊᕐᑐᐃᑦ, 
ᐱᕈᕐᑎᑦᓯᒐᓱᒃᑐᐃᑦ, ᓄᓇᓖᓪᓗ 
ᖃᓄᐃᖏᑦᓯᐊᕈᑎᒃᓴᖏᓐᓄᑦ.

15.	ᐱᕙᓪᓕᐊᓗᒋᑦ ᐊᒻᒪ 
ᑫᓪᓗᐊᓗᒋᑦ ᐃᓄᐃᑦ-ᓇᐅᓕᒫᓄᑦ 
ᐃᓕᓐᓂᐊᑎᑦᓯᓃᑦ ᐊᒻᒪᓗ ᓱᓇᓕᒫᓄᑦ 
ᑐᓴᕋᒃᓴᓂᒃ ᐅᖃᐅᓯᖃᖃᑦᑕᓃᑦ: ᐃᒃᐱᒋᑦᓯᐊᓗᒋᑦ ᖃᓄᐃᑦᑑᓂᖏᑦ-ᐊᑦᔨᒌᑦᓱᑎᒃ ᐹᔪᐃᑦ, 
ᐱᑦᔪᑎᖏᑦ, ᐊᒻᒪᓗ ᐃᑲᔪᕈᓐᓇᑐᓂᒃ ᕿᓂᐅᑎᓗᒋᑦ (National Inuit Action Plan  
on MMIWG).

ᐊᑑᑎᓕᕐᑎᓪᓗᒋᑦ ᑕᒪᒃᑯᐊ ᐃᒣᓕᒋᐊᖃᕐᓂᕋᕐᑕᐅᓯᒪᔪᑦ, ᑲᓇᑕ ᐊᐅᓚᑦᔭᒍᓐᓇᐳᖅ 
ᐃᕐᖃᑐᐃᓂᓕᕆᓂᐅᑉ ᐊᐅᓚᓂᖓᓄᑦ ᖃᐅᔨᒪᑐᐃᓐᓇᖏᓪᓗᓂ ᐊᑑᑎᔭᐅᖃᑦᑕᓯᒪᔪᓂᒃ 
ᐊᒻᒪᓗ ᐊᑯᓂ ᓱᕐᕋᐃᓯᒪᔪᓂᒃ ᐱᐅᓯᕐᑖᑎᑦᓯᓇᓱᖕᓂᒧᑦ ᑭᓯᐊᓂᑦᑕᐅᖅ ᐱᓇᓱᐊᖏᓐᓇᑐᐃᑦ 
ᐋᕐᕿᒋᐊᕐᓯᒐᓱᐊᕐᓱᑎᒃ ᓈᒻᒪᓈᕐᓯᒪᖏᑦᑐᓂᒃ, ᑌᒣᓪᓗᐊᕐᑎᑦᓯᓇᓱᖕᓂᖅ, ᒪᒥᓴᕐᓂᖅ, ᐃᒻᒥᓂᒃ 
ᒪᑭᒪᒐᓱᐊᕐᓂᖅ ᐃᓄᓐᓄᑦ ᐊᒻᒪᓗ ᓄᓇᖃᕐᖄᓯᒪᔪᑦ ᐃᓄᖏᓐᓄᑦ. 

ᑕᒪᒃᑯᐊ ᐊᑑᑎᓕᕐᑎᑕᐅᒃᐸᑕ 
ᐃᒣᓕᒋᐊᖃᕐᓂᕋᕐᑕᐅᔪᐃᑦ, 
ᑲᓇᑕ ᓯᕗᒧᑦ ᐊᓪᓗᕆᐊᕋᔭᕐᐳᖅ 
ᐃᕐᖃᑐᐃᓂᓕᕆᓂᐅᑉ ᐊᐅᓚᓂᖓᒍᑦ 
ᖃᐅᔨᑐᐃᓐᓇᖏᓪᓗᓂ 
ᐊᑑᑎᔭᐅᖃᑦᑕᓯᒪᔪᓂᒃ 
ᐊᒻᒪᓗ ᓱᕐᕋᐃᓯᒪᓂᐅᔪᓂᒃ 
ᐱᐅᓯᕐᑖᑎᑕᐅᓇᓱᐊᕐᓂᒧᑦ ᑭᓯᐊᓂᓕ 
ᐱᓇᓱᐊᕐᓗᓂ ᒪᑭᒋᐊᕐᑎᑦᓯᓗᓂ 
ᐃᕐᖃᑐᐃᓂᓕᕆᓂᕐᓂᒃ, 
ᑌᒣᓪᓗᐊᕇᒃᑎᑦᓯᓂᕐᒥᓪᓗ 
ᓄᐃᑎᑦᓯᓗᓂ, ᒪᒥᑉᐸᓪᓕᐊᑎᑦᓯᓂᕐᒥᒃ, 
ᐊᒻᒪᓗ ᐃᒻᒥᓐᓂᒃ-ᒪᑭᒋᐊᑦᓯᐊᕐᓂᒥᒃ 
ᐃᓄᓐᓄᑦ ᐊᒻᒪᓗ ᓄᓇᖃᕐᖄᓯᒪᔪᓄᑦ.

